
ᐅᑭᐅᖅᑕᖅᑐᒥᐅᑦ ᖃᐅᔨᓴᐃᓂᕐᒥ ᓯᕗᓕᖅᑎᒋᔭᖏᑦ ᐊᒻᒪᓗ ᓇᓕᖅᑲᕇᒃᑎᑦᑎᓯᒪᓂᖅ

ᓇᐃᒡᓕᒋᐊᖅᑕᐅᓯᒪᔪᑦ ᐃᓱᒪᑕᐃᑦ ᐅᖃᐅᓯᒃᓴᖏᑦ 

ᐅᖃᖅᑕᐅᓯᒪᕗ ᐃᓛᓐᓂᒃᑯᓚᐅᓱᖓᕉᖅ ᐊᔨᒌᖏᓐᓇᐅᔭᖅᑑᕙᓚᐅᖅᓯᒪᓐᓂᕐᒪᑦ 
ᑖᖅᓯᖃᑦᑕᓚᐅᖅᑎᓐᓇᒍ ᐊᒻᒪᓗ ᖃᐅᒻᒪᖃᑦᑕᓚᐅᖅᑎᓐᓇᒍ ᓱᓕ. ᐊᒥᓲᖖᒋᑦᑐᒻᒪᕆᖕᓂᑦ 
ᓄᓇᐅᑉ ᓴᖖᒋᓂᕆᔭᖓ ᐊᐅᓚᔾᔭᖃᑦᑕᖅᑎᑕᐅᓯᒪᓐᓂᕐᒪᑦ ᓇᓗᓇᐃᓐᓂᖅᓴᐅᓪᓗᓂ 
ᐱᓯᕐᓂᑦ. ᑭᓯᐊᓂᓕ ᖃᓄᐃᓐᓇᔭᕐᓂᖅᐸᓕᑭᐊᖅ ᐱᓯᖅ ᓴᖖᒋᓂᖅᓴᐅᓇᓱᒐᔭᕐᓂᖅᑲᑦ 
ᐊᓯᐊᓂᑦ ᐱᓯᕆᔭᐅᔪᒥᑦ? ᑕᐃᒫᒃ ᐱᑕᖃᓕᓚᐅᕐᓂᖅᐴᒃ ᐅᓐᓄᒃᐸᖕᓂᖅ ᐊᒻᒪᓗ 
ᖃᐅᑉᐸᖕᓂᖅ.1

ᐅᑭᐅᖅᑕᖅᑐᖅ ᐊᒥᓱᒻᒪᕆᖕᓂᑦ ᓄᓇᒋᔭᐅᓪᓗᓂ ᐊᖏᕐᕋᕆᔭᐅᒻᒪᑦ - ᓄᓇᖃᖅᑳᖅᓯᒪᔪᓂᑦ ᐊᒻᒪᓗ 
ᓄᓇᖃᖅᑳᖅᓯᒪᔫᖖᒋᑦᑐᓂᑦ - ᑕᐃᒪᓐᓇᐃᒃᑲᓗᐊᖅᑎᓪᓗᒍᓗ ᐅᑭᐅᖅᑕᖅᑐᒥ ᐊᒻᒪᓗ ᐅᑭᐅᖅᑕᖅᑐᒥᐅᑦ 
ᖃᐅᔨᓴᐃᓂᕆᕙᒃᑕᖏᑦ ᑐᕌᖓᓂᖃᖅᑎᑕᐅᓯᒪᕙᐃᓐᓇᖅᑐᑦ ᖃᓪᓗᓈᑦ ᓄᓇᖓᓐᓂᕐᒥᐅ ᐅᖃᐅᓯᒃᓴᖏᓂᑦ, 
ᐱᓯᒪᓕᕆᐊᖃᖅᑕᖏᓂᑦ, ᓯᕗᓪᓕᖅᐸᐅᑎᑕᐅᖁᔭᖏᓐᓂᑦ, ᐊᒻᒪᓗ ᐃᖅᑲᓇᐃᔭᕐᕕᖏᓐᓂᑦ. ᑕᒪᒃᑯᐊᓗ 
ᐱᔾᔪᑎᒋᓪᓗᒋᑦ ᐊᑯᓂᒻᒪᕆᐊᓘᓕᖅᑐᒥᒃ ᖃᓪᓗᓈᑦ ᓄᓇᖓᓐᓂᕐᒥᐅᓂᑦ ᐊᒃᑐᖅᑕᐅᓯᒪᓂᖃᖅᐳᑦ, 
ᐊᒥᓱᑲᓪᓚᐅᕗᑦ ᐱᓕᕆᔾᔪᑎᑎᒍᑦ ᐊᔪᕐᓇᓕᖅᓯᒪᔪᑦ ᓱᓕ ᐱᓕᕆᐊᖑᒋᐊᓚᐅᖅᓯᒪᖖᒋᑦᑐᑦ 
ᐊᒻᒪᓗ ᓱᓕ ᐊᒃᑐᐃᓂᖃᖃᑦᑕᐃᓐᓇᖅᖢᑎᒃ ᐅᑭᐅᖅᑕᖅᑐᖓᓂᒃ ᐊᒻᒪᓗ ᐅᑭᐅᖅᑕᖅᑐᒥᐅᑦ 
ᖃᐅᔨᓴᐃᓂᕆᕙᒃᑕᖏᓐᓄᑦ ᑲᓇᑕᒥ. ᖁᕝᕙᖅᑎᑕᐅᒋᐊᖅᓯᒪᓂᖏᑎᒍᑦ ᓇᓗᓇᐃᑦᑐᒥᒃ ᐅᑭᐅᖅᑕᖅᑐᒥᐅᑦ 
ᐃᓱᒪᔾᔪᓯᕆᔭᖏᓐᓂ - ᐱᓗᐊᖅᑐᒥᒃ, ᐅᑭᐅᖅᑕᖅᑐᒧᑦ ᐊᒻᒪᓗ ᐅᑭᐅᖅᑕᖅᑐᒥᐅᑦ ᓄᓇᖃᖅᑳᖅᓯᒪᔪᐃᑦ 
ᐃᓱᒪᔾᔪᓯᕆᔭᖏᓄᑦ - ᖃᐅᔨᒪᔨᒻᒪᕆᐅᓪᓗᑎᒃ ᑲᑎᒪᔨᐅᔪᑦ ᓯᕗᓂᕆᓂᐊᖅᑕᖓᑦ ᐅᑭᐅᖅᑕᖅᑐᑉ ᐊᒻᒪᓗ 
ᐅᑭᐅᖅᑕᖅᑐᒥᐅᑦ ᖃᐅᔨᓴᐃᓂᖃᖅᐸᓐᓂᖏᑦ ᑲᓇᑕᒥ (ᑭᖑᓂᐊᓂ ᑕᐃᔭᐅᕙᓐᓂᐊᖅᑐᑦ "ᑲᑎᒪᔩᑦ) 
ᕿᓂᓕᖅᓯᒪᓕᓚᐅᖅᑐᑦ ᑐᑭᒧᐊᒍᑎᒃᓴᐅᓂᐊᖅᑐᓂᒃ ᖃᓄᖅ ᑕᒪᒃᑯᐊ ᐊᔪᕐᓇᖅᑑᓪᓗᑎᒃ ᐊᒥᓱᐃᓕᖓᓪᓗᑎᒃ 
ᐱᓕᕆᐊᒃᓴᐅᓕᖅᓯᒪᔪᑦ ᐱᓕᕆᐊᖑᔪᓐᓇᕐᒪᖔᑕ ᐊᒻᒪᓗ ᓇᐅᒃᑰᕐᕕᒃᓴᖏᓂᒃ ᐋᖅᑮᓯᒪᓕᕆᐊᒥᒃ 
ᐊᓯᔾᔨᖅᐸᓪᓕᐊᓂᖃᖅᑎᑕᐅᑎᓪᓗᒋᑦ.   

ᐊᑐᖅᓱᒋᑦ ᑐᓗᒐᖅ ᐊᒻᒪᓗ ᐊᒪᕈᖅ ᐃᓱᒪᔾᔪᓯᓕᐊᖑᓯᒪᔪᑦ2—ᕿᑎᐊᓃᓐᓂᖃᖅᑎᑕᐅᕙᒃᑐᓄᑦ ᐊᒥᓱᓂ 
ᐅᑭᐅᖅᑕᖅᑐᒥᐅᑦ ᓄᓇᖃᖅᑳᖅᓯᒪᔪᐃᑦ ᖃᐅᔨᒪᓂᕆᔭᖏᓐᓂ ᓴᓇᕐᕈᑎᒋᔭᐅᕙᒃᑐᓂᒃ - ᐊᒻᒪᓗ ᔪᓇᐃᑎᑦ 
ᓃᓴᒃᑯᑦ ᓇᓗᓇᐃᖅᓯᔾᔪᑎᖏᑦ ᐱᔪᓐᓇᐅᑎᖃᖅᓂᖏᑕ ᓄᓇᖃᖅᑳᖅᓯᒪᔪᐃᑦ (UNDRIP) ᐊᒻᒪᓗ ᑲᓇᑕᒥ 
ᑭᒡᓕᓯᓂᐊᖅᑎᒃᑯᑦ ᑲᑎᒪᔨᕐᔪᐊᖏᑦ (TRC), ᑲᑎᒪᔩᑦ ᐅᓂᒃᑳᓕᐊᖑᓯᒪᔪᓂᒃ ᑐᑭᓯᓐᓇᓕᖅᑎᑦᑎᒋᐊᖅᓯᒪᕗᑦ 
ᑐᕌᖓᔪᓂᒃ ᓇᓗᓇᐃᖅᓯᓯᒪᓂᕐᒥᓐᓂᒃ ᓄᓇᖃᖅᑳᖅᓯᒪᔪᐃᑦ ᐱᔪᓐᓇᐅᑎᖃᕐᓂᖏᓐᓄᑦ (ᐃᓚᖃᖅᓱᒋᑦ 
ᐱᔪᓐᓇᐅᑎᖃᕐᓂᖏᓐᓄᑦ ᓇᖕᒥᓂᖅ ᐃᓱᒪᓕᐅᕈᑎᓕᐅᕈᓐᓇᕐᓂᕐᒧᑦ) ᐊᒻᒪᓗ ᐱᓕᕆᐊᒃᓴᕆᔭᐅᔪᓂᒃ 
ᑐᕌᖓᓪᓗᑎᒃ ᑲᔪᓰᓐᓇᖅᑎᑦᑎᒋᐊᕐᓂᕐᓂ ᑕᒪᒃᑯᓂᖓ ᐱᔪᓐᓇᐅᑎᒋᔭᐅᔪᓂᒃ. ᐅᓂᒃᑳᓕᐊᖑᓯᒪᔪᓂ, 
ᑲᑎᒪᔨᐅᔪᐃᑦ ᐅᑎᕐᕕᖃᖃᑦᑕᖅᐳᑦ ᐅᖃᖅᑕᐅᓯᒪᔪᒧᑦ ᑐᑭᒋᔭᐅᑎᑕᐅᔪᓂᒃ ᐅᖃᕈᓯᕐᓂᒃ ᓄᓇᓕᐅᔪᒥ 
ᐃᑯᐊᓛᖅᑎᑦᑎᓂᖅ ᐊᒻᒪᓗ ᓄᓇᒦᓐᓂᖅ, ᓇᓗᓇᐃᔭᐃᔾᔪᑎᒋᒋᐊᖅᓯᒪᓪᓗᒋᑦ ᖃᓄᖅ ᐊᔾᔨᒌᖖᒋᐅᖅᑐᓂᒃ 
ᐱᐅᓯᖃᖅᑐᑦ ᐃᓅᖃᑎᒌᑦ ᐊᒻᒪᓗ ᐃᓱᒪᔾᔪᓯᕆᔭᐅᔪᑦ ᑲᑎᖅᓱᐃᔾᔪᑎᐅᔪᓐᓇᕐᒪᖔᑕ ᐅᐱᒋᑐᕋᐅᑦᓯᐊᕐᓗᑎᒃ 
ᐋᖅᑮᓯᒪᓕᕆᐊᕐᓂᕐᒥ ᐱᑦᓯᐊᖅᑑᓗᑎᒃ ᐊᒻᒪᓗ ᓇᓕᖅᑲᕇᒃᑎᑦᑎᓯᒪᓗᑎᒃ. 

1	 ᑕᒪᕐᒥᒃ ᐱᔭᐅᓯᒪᖃᑦᑕᖅᑐᑦ ᓴᖅᑭᑕᐅᓯᒪᓪᓗᑎᒃ ᑖᒃᑯᓇᓂ ᐃᓱᒪᑕᐃᑦ ᐅᖃᐅᓯᒃᓴᖏᓂ ᐊᔾᔨᓕᐅᖅᑕᐅᓪᓗᑎᒃ ᑎᑎᕋᖅᑕᐅᓯᒪᕗᑦ 
ᓈᒻᒪᒋᔭᐅᓯᒪᓪᓗᑎᒃ ᐅᑯᓇᖖᒐᑦ ᑎᑎᕋᖅᑕᐅᓯᒪᔪᓂᑦ "ᐅᓇᑕᕕᒡᔪᐊᖅᓯᒪᓂᖏᑦ ᐅᓐᓄᒃᐸᓐᓂᐅᑉ ᐊᒻᒪᓗ ᖃᐅᒃᐸᓐᓂᐅᑉ" 
ᑎᑎᕋᖅᑕᐅᓯᒪᓪᓗᑎᒃ ᖃᓄᖅ ᓱᓇᑐᐃᓐᓇᐃᑦ ᐱᑕᖃᓕᓚᐅᖅᓯᒪᓐᓂᕐᓂᖏᑕ: ᐃᓄᐃᑦ ᐅᓂᒃᑳᖅᑐᐊᕆᓯᒪᔭᖏᑦ ᐱᖖᒍᖅᑎᑕᐅᓯᒪᔪᓄᑦ 
(ᕿᑦᓱᐊᓕᒃ-ᑎᓐᔅᓕ ᐊᒻᒪᓗ ᕿᑦᓱᐊᓕᒃ-ᑎᓐᔅᓕ, 2015. ᑖᒃᑯᐊ ᑎᑎᕋᖅᑕᐅᓯᒪᔪᑦ ᐊᑐᖅᑕᐅᖃᑦᑕᖅᑐᑦ ᐅᓂᒃᑳᓕᐊᖑᓯᒪᔪᓕᒫᑦ 
ᐃᓗᐊᓂᑦ ᐅᓂᒃᑳᖅᑐᐊᓄᑦ ᐊᑦᑕᑕᖅᓯᒪᓕᖃᑦᑕᕈᑎᐅᓪᓗᑎᒃ ᐃᖅᑲᐃᑎᑦᓯᒋᐊᕈᑎᓄᑦ ᐱᒻᒪᕆᐅᔫᑎᑕᐅᓂᖏᑕ ᓱᓇᓕᒫᑦ 
ᓇᓕᖅᑲᕇᓐᓂᕐᓂᒃ ᐊᒻᒪᓗ ᐊᑕᕝᕕᒋᑐᕋᐅᓐᓂᖃᖅᓂᖏᑦ ᐱᑕᖃᕆᐊᖃᕐᓂᖏᑕ.

2	 ᑐᓗᒐᖅ ᕿᑎᐊᓃᓐᓂᖃᖅᑎᑕᐅᓪᓗᓂ ᐅᖃᐅᓯᐅᕙᒻᒪᑦ ᐊᒥᓱᓂ ᐃᓄᐃᑦ ᐅᓂᒃᑳᓕᐊᕆᓯᒪᔭᖏᓐᓂ, ᐃᓛᒃᓗ ᐊᒥᓱᑦ 
ᐅᑭᐅᖅᑕᖅᑐᒥᐅᖑᓪᓗᑎᒃ ᐃᖅᑭᓖᑦ ᓄᓇᓕᒋᔭᖓᓂᕐᒥᐅᑦ ᐅᓂᒃᑳᖃᖅᐸᒃᑲᓗᐊᕐᒥᑎᓪᓗᒋᑦ ᐊᔾᔨᕐᓚᒋᔭᖏᓂᒃ 
ᕿᑎᐊᓃᓐᓂᖅᓴᐅᑎᑦᑎᕙᒻᒪᑕ ᑐᓗᒐᓛᓂᒃ ᐊᒻᒪᓗ ᐊᒪᖅᑯᓂᒃ ᐃᓕᑕᕆᓯᒪᖁᔨᓂᕐᓂ ᐊᑕᕝᕕᒋᔭᐅᓂᖏᓐᓄᑦ ᐊᒻᒪᓗ ᐃᓅᖃᑎᒋᔭᓄᑦ 
ᐊᑕᕝᕕᒋᑐᕋᐅᓐᓂᐅᔪᓄᑦ ᐅᖓᑖᓄᐊᖅᓯᒪᑎᑕᐅᓪᓗᑎᒃ ᐊᐅᖃᑎᒌᒃᑐᑦ ᐊᑕᕝᕕᒋᑐᕋᐅᓐᓂᖃᕐᓂᖏᓐᓂᑦ. ᐅᓂᒃᑳᓕᐊᖑᓯᒪᔪᑦ 
ᐊᑕᐅᑦᓯᒥᑦ ᐱᔾᔪᑎᐅᓯᒪᓕᕈᓐᓇᖖᒋᒻᒪᑕ ᐃᓚᖃᖅᑎᑕᐅᖖᒋᒃᑯᑎᒃ ᐊᓯᐊᓂᑦ, ᐊᒻᒪᓗ ᐃᓅᖃᑎᒌᒃᑐᓄᑦ ᐊᔾᔨᒌᖖᒋᐅᖅᑐᓄᑦ ᑐᓗᒐᓛᓂᑦ 
ᐊᒻᒪᓗ ᐊᒪᖅᑯᓂ ᑕᐃᒪᐅᔭᕆᐊᖃᖅᑎᑕᐅᓪᓗᑎᒃ ᑕᒪᐃᑎᒍᑦ ᑐᑭᓯᐅᒪᓕᕐᓂᐊᕐᓗᒋᑦ ᐊᕙᑎᒋᔭᒥᖕᓃᑦᓂᒃ.

ᐅᑭᐅᖅᑕᖅᑐᒥᐅᑦ ᖃᐅᔨᓴᐃᓂᕐᒥ ᓯᕗᓕᖅᑎᒋᔭᖏᑦ ᐊᒻᒪᓗ ᓇᓕᖅᑲᕇᒃᑎᑦᑎᓯᒪᓂᖅ

ᖃᐅᔨᓴᐃᓂᖃᖅᐸᓐᓂᖅ ᓈᒻᒪᑦᓯᐊᖅᑐᑎᒍᑦ 
ᐊᒻᒪᓗ ᑕᐃᒪᓕ, ᑎᖕᒥᐊᖅ ᑖᓐᓇ ᑐᓗᒐᖅ ᐅᓇᑕᖃᑎᖃᓕᕐᐳᖅ ᓂᕐᔪᑎᐅᔪᒥᒃ ᐊᒪᕈᕐᒥ 
ᐊᒪᕈᖅ ᐅᓇᑕᖃᑎᖃᖅᓱᓂ ᑎᖕᒥᐊᕐᒥᒃ. ᐱᔪᒪᓂᕆᔭᐅᔪᑦ ᐊᒻᒪᓗ ᐅᖃᖅᑕᐅᔪᑦ 
ᑰᒃᐸᓪᓕᐊᓕᖅᐳᑦ ᑲᑎᓯᒪᓕᖅᐸᓪᓕᐊᓕᖅᓱᑎᒃ, ᓲᕐᓗ ᑰᖕᓃᑦ ᐊᐅᓚᓂᖏᑦ 
ᐊᐅᓚᓇᓱᐊᖅᑐᑎᑐᑦ ᑰᑉ ᐃᖏᕐᕋᓂᐊᑕ ᖄᖓᒍᑦ. 

ᑲᑎᒪᔩᑦ ᑎᓕᔭᐅᓯᒪᓕᓚᐅᕐᒪᑕ ᐱᓕᕆᐊᒃᓴᖃᕐᑎᑕᐅᓪᓗᑎᒃ ᑕᐅᑐᖖᒐᐊᒐᓕᐅᕐᓂᕐᒧᑦ 
ᐅᑭᐅᖅᑕᖅᑐᒥᒃ ᐊᒻᒪᓗ ᐅᑭᐅᖅᑕᖅᑐᒥᐅᑦ ᖃᐅᔨᓴᐃᓂᖃᖅᐸᓐᓂᕐᒥ ᓴᓇᕐᕈᑎᒋᕙᒃᑕᖏᓂᒃ 
ᑕᒪᐃᓐᓂᒃ ᐃᓚᐅᖃᑕᐅᑎᑦᑎᕙᒃᑐᓂᒃ, ᐃᑲᔪᖅᑎᒌᒃᓱᑎᒃ ᑲᑐᔾᔨᕙᓐᓂᕐᓂᒃ ᐱᓕᕆᐊᒃᓴᐅᔪᓂᒃ 
ᐊᒻᒪᓗ ᐊᑐᕐᓂᖃᖅᑐᑎᒍᑦ ᐱᓕᕆᐊᖃᖅᐸᒃᑐᓂᒃ.3 ᑲᑎᒪᔩᑦ ᐃᓱᒪᒋᔭᖓᑎᒍᑦ, ᑕᒪᓐᓇ ᑐᑭᖃᕐᒪᑦ 
ᑕᒪᕐᒥᐅᓪᓗᒋᑦ ᖃᐅᔨᓴᐃᓂᕐᒥ ᐱᓕᕆᐊᖑᕙᓪᓕᐊᕙᓐᓂᐅᔪᑦ, ᐃᓚᖃᖅᑎᓪᓗᒋᑦ ᐱᓕᕆᓂᐅᕙᒃᑐᓂᒃ 
ᐊᒻᒪᓗ ᐃᓕᖅᑯᓯᕆᔭᐅᕙᒃᑐᓂᑦ ᐃᓛᒃᑰᖓᓪᓗᑎᒃ ᐊᒻᒪᓗ ᐃᖅᑲᓇᐃᔭᕐᕕᒋᔭᐅᔪᓂᑦ (ᑕᒪᐃᓐᓂᑦ 
ᖁᑦᑎᖕᓂᕆᔭᐅᔪᓂᑦ) ᖃᐅᔨᓴᐃᓂᖃᖅᑐᑦ ᐅᑭᐅᖅᑕᖅᑐᒥ, ᐱᓕᕆᐊᖑᕙᒋᐊᖃᕐᒪᑕ ᓈᒻᒪᑦᓯᐊᖅᑐᑎᒍᑦ 
- ᐃᒪᓐᓇ, ᐱᑦᓯᐊᖅᑑᓗᑎᒃ ᐊᒻᒪᓗ ᐅᐱᒋᑐᕋᐅᑦᓯᐊᕐᓗᑎᒃ. ᖃᐅᔨᓴᐃᓂᖃᕐᓂᖅ ᓈᒻᒪᑦᓯᐊᖅᑐᑎᒍᑦ 
ᐃᓚᖃᕐᒪᑦ ᐅᔾᔨᓱᕈᓕᖅᓯᒪᓂᕐᒥᒃ ᐱᔪᓐᓇᐅᑎᒋᔭᐅᔪᓂᒃ ᓇᓗᓇᐃᖅᑕᐅᓯᒪᔪᓂᑦ ᔪᓇᐃᑎᑦ 
ᓃᓴᒃᑯᑦ ᓇᓗᓇᐃᖅᓯᔾᔪᑎᖏᓂᑦ ᐱᔪᓐᓇᐅᑎᖃᖅᓂᖏᑕ ᓄᓇᖃᖅᑳᖅᓯᒪᔪᐃᑦ (UNDRIP) 
ᐊᒻᒪᓗ ᑎᓕᐅᕆᓯᒪᓕᕈᑎᐅᔪᓂᑦ ᐱᓕᕆᐊᖑᓕᖁᓪᓗᒋᑦ ᓇᓗᓇᐃᔭᖅᑕᐅᓯᒪᓪᓗᑎᒃ ᑲᓇᑕᒥ 
ᑭᒡᓕᓯᓂᐊᖅᑎᒃᑯᑦ (TRC) ᑭᖑᓪᓕᖅᐹᒥᒃ ᐅᓂᒃᑳᓕᐊᕆᓯᒪᔭᖏᓐᓂᑦ. ᖃᐅᔨᓴᐃᓂᖃᕐᓂᕐᒥ 
ᓈᒻᒪᑦᓯᐊᖅᑐᑎᒍᑦ ᐱᓕᕆᓂᖃᖅᐸᓐᓂᖅ ᐃᓕᑕᖅᓯᓯᒪᓂᐅᒻᒪᑦ ᐊᐅᓚᑦᓯᓂᑐᖃᑎᒍᑦ 
ᐱᓕᕆᔾᔪᑎᐅᕙᓚᐅᖅᑐᑦ ᐊᑯᓂ ᑕᐃᒪᐅᓚᐅᕐᓂᖏᑕ ᐊᒻᒪᓗ ᐋᖅᑭᐅᒪᓂᕆᔭᐅᓕᓚᐅᖅᑐᑦ 
ᐅᓪᓗᒥᐅᓕᖅᑐᒥ ᖃᐅᔨᒪᔭᐅᓕᖅᑐᒥ ᑲᓇᑕᐅ, ᐃᓚᖃᖅᑎᓪᓗᒍ ᑕᒪᒃᑯᐊ ᖃᓄᐃᓪᓚᕆᖕᓂᐅᔪᑦ 
ᓱᓕ ᐅᓪᓗᒥ ᑕᐃᒪᐅᖏᓐᓇᐅᔭᕐᓂᖏᓐᓂᒃ. ᐅᐱᒍᓱᑦᓯᐊᕐᓗᑎᒃ ᐱᓕᕆᓂᖃᖅᐸᒋᐊᖃᖅᑐᑦ 
ᒪᓕᒃᓗᒋᑦ ᐱᖁᔭᖁᑎᑐᖃᐅᔪᐃᑦ ᓇᓕᖅᑲᐅᑎᑦᑎᔭᕆᐊᖃᕐᓂᕐᒥ ᐊᒻᒪᓗ ᑐᖖᒐᕝᕕᒋᑐᕋᐅᓐᓂᐅᔪᓄᑦ, 
ᐊᒻᒪᓗ ᐱᓕᕆᓂᖃᖅᓯᒪᓕᕆᐊᖅᐸᒃᓗᑎᒃ ᑕᒪᐃᓐᓂ ᖃᐅᔨᓴᐃᓂᐅᓪᓗᑎᒃ ᐱᓕᕆᐊᖑᔪᓂᒃ 
ᐊᒻᒪᓗ ᐱᓕᕆᖃᑎᒌᖕᓂᐅᔪᓂᒃ, ᐱᒋᐊᕐᖓᕐᓂᖓᓂᑦ ᐃᓱᐊᓄᑦ, ᐃᓱᒪᔾᔪᓯᖃᕆᐊᖅᐸᒃᓗᑎᒃ 
ᐱᓕᕆᐊᒃᓴᖃᖅᑎᑕᐅᓂᕐᒥᓐᓄᑦ, ᐊᑕᕝᕕᒋᑐᕋᐅᓐᓂᖃᕐᓂᐅᔪᑎᒍᑦ ᐱᓕᕆᐊᒥᑎᒍᑦ 
ᐅᑎᖅᑎᑦᓯᕙᒋᐊᖃᕐᓂᕐᒥᒃ, ᐊᒻᒪᓗ ᐅᐱᒋᑐᕋᐅᑦᓯᐊᕆᐊᖃᕐᓂᕐᒥᒃ. ᑕᒪᓐᓇ ᐃᓚᖃᕐᐳᖅ 
ᓇᓕᖅᑲᐅᑎᑦᑎᓂᖃᕐᓗᑎᒃ ᐱᓕᕆᔾᔪᑎᖃᕐᓂᕆᕙᒋᐊᖃᕐᓂᖏᑕ ᓄᓇᖃᖅᑳᖅᓯᒪᔪᐃᑦ ᐊᒻᒪᓗ ᖃᓪᓗᓈᑦ 
ᓄᓇᖓᓐᓂᕐᒥᐅᑦ ᖃᐅᔨᒪᔭᖏᑎᒍᑦ ᐱᓕᕆᔾᔪᑎᐅᕙᒃᑐᓂᒃ ᓈᒻᒪᒃᑐᑎᒍᑦ, ᐊᒻᒪᓗ ᐱᔾᔪᑎᒋᔭᐅᓕᖅᓯᒪᔪᓄᑦ 
ᑐᖖᒐᕝᕕᖃᖅᑎᑕᐅᓯᒪᑎᓪᓗᒋᑦ. 

ᐃᓚᒋᔭᐅᔪᐃᑦ ᐊᒻᒪᓗ ᐊᖅᑯᑎᒃᓴᕆᔭᐅᕙᒃᑐᑦ ᐊᓯᔾᔨᖅᐸᓪᓕᐊᓂᐅᔪᑎᒍᑦ
ᑐᓗᒐᖅ ᐃᖖᒋᓕᕐᐳᖅ: "ᖃᐅᒪᓂᖅ-ᖃᐅᒪᓂᖅ-ᖃᐅᒪᓂᖅ! ᐅᓪᓗᖖᒍᓕᕐᓕ! ᐅᓪᓗᖖᒍᓕᕐᓕ! 
ᐅᓪᓗᖖᒍᓕᕐᓕ!”

ᐊᖏᓂᖅᓴᐅᔪᒥᒃ ᐃᓚᐅᖃᑕᐅᑎᑦᑎᕙᓕᖅᐸᑕ ᐊᒻᒪᓗ ᐃᑲᔪᖅᑎᒌᒡᓗᑎᒃ ᐱᓕᕆᖃᑎᒌᒃᐸᓪᓗᑎᒃ 
ᐅᑭᐅᖅᑕᖅᑐᒥ ᐊᒻᒪᓗ ᐅᑭᐅᖅᑕᖅᑐᒥᐅᓂ ᖃᐅᔨᓴᐃᓂᐅᔪᓄᑦ ᑭᓯᐊᓂ ᑎᑭᓯᒪᓕᕈᓐᓇᕐᓂᐊᕐᒪᑕ 
ᓈᒻᒪᑦᓯᐊᖅᑐᑎᒍᑦ ᐊᒻᒪᓗ ᐱᑦᓯᐊᖅᑑᓗᑎᒃ ᐊᓯᔾᔨᖅᐸᓪᓕᐊᑎᑦᑎᓯᒪᓕᕐᓂᕐᓄᑦ. ᑲᑎᒪᔩᑦ 
ᓇᓗᓇᐃᖅᓯᓯᒪᓕᓚᐅᖅᑐᑦ ᓯᑕᒪᐅᔪᓂᒃ (4) ᐱᔾᔪᑎᐅᓗᐊᖅᑑᓪᓗᑎᒃ ᐃᓚᒋᔭᐅᔪᓂᒃ ᐱᑕᖃᕆᐊᖃᖅᑐᓂᒃ 
ᓴᖅᑮᓯᒪᓕᖅᑎᑦᑎᓂᐊᕈᑎᒃ ᐅᑭᐅᖅᑕᖅᑐᒥ ᐊᒻᒪᓗ ᐅᑭᐅᖅᑕᖅᑐᒥᐅᓂ ᖃᐅᔨᓴᐃᓂᐅᕙᒃᑐᓂᒃ 
ᑲᓇᑕᒥ ᐃᓚᐅᖃᑕᐅᑎᑦᑎᓂᕐᓂᒃ, ᐃᑲᔪᖅᒌᒃᓗᑎᒃ ᐱᓕᕆᐊᖃᕐᓂᕐᓂᒃ, ᐊᒻᒪᓗ ᐱᓗᐊᒻᒪᕆᒃᑐᒥᒃ, 

3	 ᐅᑭᐅᖅᑕᖅᑐᒥᒃ ᑐᑭᓯᓂᐊᖃᑎᒌᒃᑯᑦ, ᐃᑲᔪᖅᑐᒐᐅᓯᒪᓪᓗᑎᒃ ᐅᖓᑖᓄᐊᖅᑐᓂᑦ 40-ᓂᑦ ᑲᑐᔾᔨᖃᑎᒌᓂᑦ, ᐊᐱᕆᓚᐅᕐᒪᑕ 
ᑲᑎᒪᔨᖏᓂᒃ ᑲᓇᑕᒥᐅᓂ ᓯᓚᑦᑐᖅᓴᖅᕕᒡᔪᐊᓄᑦ (CCA) ᐱᒋᐊᖅᑎᑦᑎᓯᒪᓕᖅᑎᑦᓯᖁᓪᓗᒋᑦ ᖃᐅᔨᒪᔨᒻᒪᕆᒋᔭᐅᓪᓗᑎᒃ 
ᑲᑎᒪᔨᓂᒃ ᐱᓕᕆᐊᒃᓴᖃᖅᑎᑕᐅᓯᒪᔪᓂᒃ ᒪᑐᒥᖓ ᐊᐱᖅᑯᑎᐅᓯᒪᔪᒥᒃ: ᑐᖖᒐᕝᕕᒋᓗᒋᑦ ᖃᐅᔨᒋᐊᖅᑕᐅᓯᒪᓂᐅᔪᑦ 
ᒫᓐᓇᐅᔪᒥ ᖃᐅᔨᒪᓂᕆᔭᐅᔪᓄᑦ ᐊᒻᒪᓗ ᖃᐅᔨᓴᖅᑕᐅᓯᒪᓂᕐᓂᑦ ᖃᐅᔨᔭᐅᓯᒪᓕᖅᑐᓄᑦ, ᓱᓇᐅᒻᒪᑕ ᐱᔾᔪᑎᐅᓗᐊᖅᑐᓄᑦ 
ᑐᖖᒐᕝᕕᖁᑎᒋᔭᐅᔪᓄᑦ ᐃᓚᒋᔭᐅᓇᔭᖅᑐᑦ ᐋᖅᑭᒃᓯᓯᒪᓕᕋᔭᕐᓂᕐᒥ ᑕᒪᐃᓐᓂᒃ ᐃᓚᐅᖃᑕᐅᑎᑦᑎᓯᒪᓗᑎᒃ, ᑲᑐᔾᔨᓂᖃᕐᓗᑎᒃ 
ᐃᑲᔪᖅᑎᒌᒃᐸᒃᑐᓂᒃ, ᐊᑐᕐᓂᖃᖅᑐᑎᒍᑦ, ᐊᒻᒪᓗ ᓯᓚᕐᔪᐊᓕᒫᒥ ᐱᐅᓂᖅᐸᐅᔫᓪᓗᑎᒃ ᐅᑭᐅᖅᑕᖅᑐᒥ ᐊᒻᒪᓗ ᐅᑭᐅᖅᑕᖅᑐᒥᐅᑦ 
ᖃᐅᔨᓴᐃᓂᕆᕙᓐᓂᕐᒥ ᐱᓕᕆᔾᔪᑎᒋᓕᕋᔭᖅᑕᖏᓐᓄᑦ ᑲᓇᑕᒥ? 

ᐅᑭᐅᖅᑕᖅᑐᒥᐅᑦ ᖃᐅᔨᓴᐃᓂᕐᒥ ᓯᕗᓕᖅᑎᒋᔭᖏᑦ ᐊᒻᒪᓗ ᓇᓕᖅᑲᕇᒃᑎᑦᑎᓯᒪᓂᖅ

ᐱᑦᓯᐊᖅᑑᓗᑎᒃ—ᑕᒪᒃᑯᐊ ᑕᐃᒪᐅᔭᕆᐊᖃᕐᑐᑦ ᐱᓯᒪᓕᕈᓐᓇᕐᓂᐊᕈᒃ ᓈᒻᒪᒃᑐᑎᒍᑦ ᖃᐅᔨᓴᐃᓂᕐᒥ 
ᐱᓕᕆᔾᔪᑎᒃᓴᓂᒃ (ᓇᓗᓇᐃᔭᐅᑎᑦ 1). ᓯᕗᓪᓕᖅᐹᖓᓂ, ᑲᑎᒪᔩᑦ ᐅᒃᐱᕈᓱᒻᒪᑕ ᖃᐅᔨᓴᐃᓂᐅᕙᒃᑐᑦ 
ᑲᓇᑕᒥ ᐱᑦᓯᐊᖅᑑᕙᒋᐊᖃᕐᓂᖏᓂᒃ ᐱᓕᕆᓂᖃᕐᓂᕐᒥᓐᓂ ᐊᒻᒪᓗ ᑕᐃᒪᓕ ᐱᓕᕆᐊᕆᖏᑦ 
ᒪᓕᑦᓯᐊᖅᑎᑕᐅᓯᒪᔭᕆᐊᖃᖅᑐᑦ ᐱᔪᓐᓇᐅᑎᖃᕐᓂᕐᒥᒃᑎᒍᑦ ᓇᖕᒥᓂᖅ ᐃᓱᒪᓕᐅᕈᑎᓕᐅᕈᓐᓇᓂᖏᑦᑕ 
ᓄᓇᖃᖅᑳᖅᓯᒪᔪᐃᑦ. ᑐᒡᓕᖓᓂᓕ, ᐃᓚᐅᖃᑕᐅᑎᑦᑎᕙᓐᓂᖅ ᐊᒻᒪᓗ ᐊᑐᕐᓂᖃᖅᑐᑎᒍᑦ 
ᐱᓕᕆᓂᐅᕙᒃᑐᑦ ᖃᐅᔨᓴᐃᓂᖃᖅᑎᓪᓗᒋᑦ ᐱᑕᖃᖅᑎᑦᑎᔭᕆᐊᖃᕐᑎᑕᐅᕗᑦ ᐱᓕᕆᔾᔪᑎᑦ ᐱᐅᓯᑐᖃᖏᑦ 
ᒥᐊᓂᕆᔭᐅᓯᒪᔾᔪᑎᖏᓂᒃ ᓄᓇᖃᖅᑳᖅᓯᒪᔪᐃᑦ ᖃᐅᔨᒪᓂᕆᔭᖏᓐᓄᑦ ᐱᓕᕆᔾᔪᑎᒃᓴᕆᔭᖏᑦ ᐊᒻᒪᓗ 
ᖃᓄᐃᑦᑐᑐᐃᓐᓇᐃᑦ ᖃᐅᔨᓴᐃᓂᕐᒧᑦ ᑐᕌᖓᓪᓗᑎᒃ ᑐᑭᓯᒋᐊᕐᕕᒃᓴᖁᑎᖏᑦ, ᑐᖖᒐᕝᕕᖃᖅᑎᑕᐅᓪᓗᑎᒃ 
ᐃᑎᔪᓂᒃ ᓄᓇᖃᖅᑳᕐᓯᒪᔪᐃᑦ ᐊᔾᔨᖃᕋᑎᒃ ᑭᓇᐅᓂᖏᓐᓄᑦ, ᐱᔪᓐᓇᐅᑎᖏᓐᓄᑦ, ᐊᒻᒪᓗ 
ᐱᓕᕆᐊᖃᖅᑎᐅᓂᖏᓐᓄᑦ. ᐱᖓᔪᖓᓂᓕ, ᑕᒪᕐᒥᒃ ᖃᓄᐃᑦᑑᓂᕆᔭᖏᑦ ᐅᑭᐅᖅᑕᖅᑐᒥ ᐊᒻᒪᓗ 
ᐅᑭᐅᖅᑕᖅᑐᒥᐅᑦ ᖃᐅᔨᓴᐃᓂᐅᕙᒃᑐᓄᑦ ᑲᓇᑕᒥ, ᐃᓚᖃᖅᑎᓪᓗᒋᑦ ᐱᓕᕆᐊᖑᕙᓪᓕᐊᕙᓐᓂᖏᓂᒃ 
ᐊᒻᒪᓗ ᓴᖅᑭᑕᐅᓯᒪᓕᖅᐸᒃᑐᓂᒃ, ᐊᑐᐃᓐᓇᐅᑎᑕᐅᔭᕆᐊᖃᓪᓚᕆᒃᑐᑦ. ᐊᒻᒪᓗ ᑭᖑᓪᓕᖓᓂ, 
ᖃᐅᔨᓴᐃᓂᐅᕙᒃᑐᑦ ᑐᖖᒐᕝᕕᖃᕆᐊᖃᓪᓚᕆᒃᑎᑕᐅᕗᑦ ᓴᖅᑮᓯᒪᓕᕈᓐᓇᕐᓂᕐᓄᑦ ᐊᒻᒪᓗ 
ᑐᖖᒐᕝᕕᖃᖅᑎᑕᐅᓯᒪᓗᑎᒃ ᐱᓕᕆᐊᖃᖅᑎᐅᓂᐅᔪᓄᑦ ᐊᒻᒪᓗ ᐊᑕᕝᕕᒋᑐᕋᐅᓐᓂᐅᔪᓄᑦ 
ᐊᖏᕈᑎᐅᓯᒪᓪᓗᑎᒃ. ᑕᒪᒃᑯᐊ ᓯᑕᒪᐅᓪᓗᑎᒃ ᐃᓚᒋᔭᐅᖃᑕᐅᑎᑕᐅᔪᐃᑦ, ᐊᑐᓕᖅᑎᑕᐅᓯᒪᔭᕌᖓᑕ 
ᐅᑭᐅᖅᑕᖅᑐᒥ ᐊᒻᒪᓗ ᐅᑭᐅᖅᑕᖅᑐᒥᐅᓂ ᖃᐅᔨᓴᐃᓂᐅᕙᒃᑐᓂ ᓴᓇᕐᕈᑎᐅᔪᓄᑦ ᑲᓇᑕᒥ, 
ᓇᓗᓇᐃᖅᓯᔾᔪᑎᐅᓯᒪᕙᒃᐳᑦ ᐊᒻᒪᓗ ᑲᔪᓰᓐᓇᖅᑎᑦᑎᔾᔪᑎᐅᕙᒃᓱᑎᒃ ᑕᒪᐅᓂᖏᓐᓄᑦ ᐊᒻᒪᓗ ᒪᓕᒐᑎᒍᑦ 
ᒪᓕᑦᓯᐊᖅᑎᑕᐅᓂᖏᓐᓄᑦ ᓇᓗᓇᐃᖅᓯᔾᔪᑎᐅᓪᓗᑎᒃ ᓄᓇᖃᖅᑳᖅᓯᒪᔪᐃᑦ ᖃᐅᔨᒪᓂᖏᓐᓄᑦ 
ᐱᓕᕆᐊᖃᕈᑎᖏᑕ; ᐊᓯᓂᓗ, ᐃᓱᒪᒃᓴᖅᓯᐅᕈᑎᐅᓯᐊᖅᓯᒪᔭᕆᐊᖃᖅᑐᑦ ᐊᒻᒪᓗ ᐊᑐᓕᖅᑎᑕᐅᕙᒃᓗᑎᒃ 
ᒥᒃᓯᖃᑦᓯᐊᖅᑐᑎᒍᑦ ᐃᓂᖃᖅᑎᑦᑎᕙᖁᓪᓗᒋᑦ ᐱᑦᓯᐊᖅᑑᓗᑎᒃ ᐊᒻᒪᓗ ᓇᓕᖅᑲᐅᑎᑦᑎᓯᒪᓗᑎᒃ 
ᖃᐅᔨᓴᐃᓂᖃᕐᓂᕐᓂ ᐱᓇᓱᐊᕈᓯᐅᕙᒃᑐᓄᑦ.  

ᑲᑎᒪᔩᑦ ᐅᔾᔨᕈᓱᒃᑐᑦ ᐊᓯᔾᔩᕙᓪᓕᐊᑎᑦᓯᓂᖅᑎᒍᑦ ᐊᓯᔾᔨᖅᑎᑦᓯᓂᐅᔪᑦ ᐱᓕᕆᐊᒃᓴᖃᓕᖅᑎᑦᑎᓂᖏᑕ 
ᐊᑐᓕᖅᑎᑕᐅᕙᓪᓕᐊᔭᕆᐊᖃᕐᓂᖏᓂᒃ ᐊᒻᒪᓗ ᐃᑲᔪᖅᑐᒐᐅᓯᒪᔭᕆᐊᖃᕐᓂᖏᑕ ᑖᒃᑯᐊ ᖁᓛᓂ 
ᐃᓚᒋᔭᐅᖃᑕᐅᓪᓗᑎᒃ ᐅᖃᖅᑕᐅᓯᒪᔪᑦ. ᓇᐅᒃᑰᕐᕕᒃᓴᐅᓇᔭᖅᑐᑦ ᐊᓯᔾᔩᕙᓪᓕᐊᑎᑦᓯᓂᖅᑎᒍᑦ 
ᐊᓯᔾᔨᖅᑎᑦᓯᓂᐅᔪᑦ ᐱᔾᔪᑎᖃᖅᓯᒪᕗᑦ ᖃᓄᖅ ᐃᑲᔪᖅᑐᐃᓯᒪᓂᐅᔪᑦ ᓴᐳᒻᒥᔭᐅᓂᖏᓐᓂ, 
ᐱᐅᓯᑐᖃᕆᔭᐅᔪᑦ ᒥᐊᓂᕆᔭᐅᓂᖏᓐᓄᑦ, ᐊᑐᐃᓐᓇᐅᑎᑕᐅᓂᖏᓐᓄᑦ ᐊᒻᒪᓗ ᓴᖅᑮᓯᒪᓕᕈᓐᓇᕐᓂᕐᓄᑦ 
ᐱᑕᖃᓕᖅᑎᑕᐅᔪᓐᓇᕐᒪᖔᑕ. ᑲᑎᒪᔩᑦ ᒪᕐᕈᐃᓐᓂᒃ ᐱᔾᔪᑎᐅᓗᐊᖅᑐᓄᑦ ᓇᐅᒃᑰᕐᕕᒃᓴᐅᔪᓐᓇᖅᑐᓐᓂᒃ 
ᓇᓗᓇᐃᖅᓯᓯᒪᓕᖅᐳᑦ ᐃᑯᐊᓪᓚᒋᐊᖅᑎᑦᓯᔾᔪᑎᐅᔪᓐᓇᖅᑐᓂᒃ (ᐱᒋᐊᖅᑎᑦᑎᔾᔪᑎᐅᔪᓐᓇᖅᑐᓐᓂᒃ) 
ᑲᔪᓰᓐᓇᖅᑎᑕᐅᔪᓐᓇᕐᓗᑎᒃ ᐊᓯᔾᔩᓯᒪᓕᖅᑎᑦᑎᓂᐊᕐᓂᕐᓂ ᐱᑦᓯᐊᖅᑑᓗᑎᒃ ᐊᒻᒪᓗ 
ᓇᓕᖅᑲᐅᑎᑦᑎᓯᒪᓗᑎᒃ ᖃᐅᔨᓴᐃᓂᐅᕙᒃᑐᓄᑦ ᐱᓕᕆᔾᔪᑎᒃᓴᐅᔪᓂ (ᓇᓗᓇᐃᔭᐅᑎᑦ 1). 
ᓯᕗᓪᓕᖅᐸᐅᓪᓗᓂ ᓇᐅᒃᑰᕐᕕᒃᓴᖅ ᐊᓯᔾᔨᖅᑎᑦᑎᓯᒪᓕᕐᓂᐊᕐᓂᕐᒥ ᐊᓯᔾᔨᕆᐊᖅᑎᑦᑎᓯᒪᒻᒪᑦ 
ᐊᒃᑐᐃᓯᒪᓂᕐᓂᒃ ᑐᕌᖓᔪᓄᑦ ᐃᓱᒪᓕᐅᕈᑎᓕᐅᕈᓯᐅᕙᒃᑐᓂᑦ ᖃᓪᓗᓈᑦ ᓄᓇᖓᓐᓂᕐᒥᐅᓂᑦ 
ᐅᑭᐅᖅᑕᖅᑐᒥᐅᓄᑦ. ᓯᕗᓕᖅᑎᑕᖃᖖᒋᑎᓪᓗᒍ ᐅᑭᐅᖅᑕᖅᑐᒥᐅᑦ ᓄᓇᖃᖅᑳᖅᓯᒪᔪᓂᒃ 
ᖃᐅᔨᓴᐃᓂᐅᕙᒃᑐᓂ, ᖃᓄᐃᑦᑐᑐᐃᓐᓇᐃᑦ ᐊᓯᔾᔨᖅᑕᐅᓯᒪᓕᖅᑐᑦ ᓲᕐᓗ ᖄᖓᒎᖅᑎᑕᐅᓯᒪᓗᑎᒃ 
ᐋᖅᑭᒃᓱᐊᖑᓯᒪᐃᓐᓇᕐᓂᐊᕐᒪᑕ. ᑭᓯᐊᓂᓗ, ᑕᒪᓐᓇ ᐊᓯᔾᔩᒋᐊᖅᑎᑦᑎᓂᖅ ᐊᒃᑐᐃᓯᒪᓂᐅᔪᓂᒃ 
ᐃᓚᖃᕆᐊᖃᓪᓚᕆᖕᒪᑦ ᐊᖏᓂᖅᓴᐅᔪᒥᒃ/ᐊᒥᓲᓂᖅᓴᐅᔪᓂᒃ ᐃᖅᑲᓇᐃᔭᖅᑎᓂᒃ, ᑮᓇᐅᔭᖁᑎᒃᓴᓂᒃ, 
ᐊᒻᒪᓗ ᐱᓕᕆᓂᖃᕐᕕᐅᔪᓂ ᐱᓕᕆᐊᖃᕈᓐᓇᓕᖅᑎᑦᑎᓂᕐᓂᒃ ᓇᓕᖅᑲᐅᑎᑦᑎᓗᑎᒃ 
ᐊᓯᔾᔩᓯᒪᓕᕈᓐᓇᕐᓂᖃᖁᓪᓗᒋᑦ—ᐊᒻᒪᓗ ᑲᔪᓰᓐᓇᖅᑎᑦᑎᔪᓐᓇᕐᓗᑎᒃ—ᐅᑭᐅᖅᑕᖅᑐᒥ ᐊᒻᒪᓗ 
ᐅᑭᐅᖅᑕᖅᑐᒥᐅᑦ ᖃᐅᔨᓴᐃᓂᐅᕙᒃᑐᓄᑦ ᐱᓕᕆᔾᔪᑎᖏᓂᒃ. ᑕᒪᑐᒥᖓ ᑐᑭᓯᐅᒪᓂᐅᔪᑎᒍᑦ, 
ᐱᓕᕆᐊᖃᖅᑎᐅᔪᓐᓇᕐᓂᖅ ᐱᔾᔪᑎᖃᕐᑎᑕᐅᕗᖅ ᑕᒪᒃᑭᓐᓄᑦ ᐱᔭᐅᓯᒪᓕᕆᐊᖃᖅᑐᓄᑦ 
ᓇᓗᓇᐃᖅᑕᐅᓯᒪᓪᓗᑎᒃ ᓄᓇᖃᖅᑳᖅᓯᒪᔪᐃᑦ ᓄᓇᓕᖏᓐᓂᑦ ᓇᖕᒥᓂᖅ ᐃᓚᖃᖅᑎᓪᓗᒋᑦ 
ᐱᓕᕆᐊᖃᖅᑎᐅᔪᓐᓇᕐᓂᖏᑕ ᓄᓇᖃᖅᑳᖅᓯᒪᔫᓇᑎᒃ ᐃᓄᐃᑦ ᐅᐱᒍᓱᑦᑎᐊᕆᐊᖃᕐᓂᖏᓐᓂᒃ 
ᐊᒻᒪᓗ ᐃᓕᑕᖅᓯᓯᒪᔭᕆᐊᖃᕐᓂᖏᓂᒃ ᓄᓇᖃᖅᑳᖅᓯᒪᔪᐃᑦ ᐱᔪᓐᓇᐅᑎᖃᕐᓂᖏᓂᒃ 
ᐊᒻᒪᓗ ᐱᑦᓯᐊᖅᑑᓗᑎᒃ ᐱᓕᕆᖃᑎᖃᖅᐸᒋᐊᖃᕐᓂᕐᒥᒃ ᓄᓇᖃᖅᑳᖅᓯᒪᔪᓂᒃ ᐊᒻᒪᓗ 
ᖃᐅᔨᒪᓂᕆᔭᒥᒃᑎᒍᑦ ᐱᓕᕆᔾᔪᑎᒋᕙᒃᑕᖏᓂᒃ.



4 | Le Conseil des académies canadiennes

ᐅᑭᐅᖅᑕᖅᑐᒥᐅᑦ ᖃᐅᔨᓴᐃᓂᕐᒥ ᓯᕗᓕᖅᑎᒋᔭᖏᑦ ᐊᒻᒪᓗ ᓇᓕᖅᑲᕇᒃᑎᑦᑎᓯᒪᓂᖅ

ᐃᓱᒪᒋᔭᐅᓯᒪᔪᓄᑦ 
ᑐᖖᒐᕝᕕᓕᐊᖑᓯᒪᔪᑦ

ᑐᖖᒐᕝᕕᖁᑎᐅᔪᓄᑦ 
ᒪᓕᒃᑕᐅᒋᐊᓕᖁᑎᑦ

ᐊᓯᔾᔩᕙᓪᓕᐊᑎᑦᓯᓂᖅᑎᒍᑦ 
ᐊᓯᔾᔩᓂᕐᒥ ᐃᓚᒋᔭᐅᖃᑕᐅᔪᑦ

ᓇᐅᒃᑰᕐᕕᒃᓴᕆᔭᐅᔪᑦ 
ᐊᓯᔾᔩᕙᓪᓕᐊᑎᑦᓯᓂᖅᑎᒍᑦ 

ᐊᓯᔾᔩᓂᕐᒥ

ᐱᓕᕆᔾᔪᑎᑎᒍᑦ 
ᐊᓯᔾᔨᖅᑕᐅᓯᒪᓂᖏᑦ

ᔪᓇᐃᑎᑦ ᓃᓴᒃᑯᑦ ᓇᓗᓇᐃᖅᓯᓯᒪᔾᔪᑎᖏᓐᓂ 
ᐱᔪᓐᓇᐅᑎᖃᕐᓂᖏᑐᐃᑦ ᓄᓇᖃᖅᑑᖅᑐᐃᑦ 

(UNDRIP)
ᑲᓇᑕᒥ ᑭᒡᓕᓯᓂᐊᖅᑎᒃᑯᑦ (TRC)

ᑐᓗᒐᖅ ᐊᒻᒪᓗ ᐊᒪᕈᖅ
ᐅᑭᐅᖅᑕᖅᑐᒥ ᐃᓱᒪᔾᔪᓯᕆᔭᐅᔪᓂᑦ

ᐃᑲᔪᖅᑐᐃᓯᒪᓂᑦ/ᓴᐳᔾᔨᒋᐊᖅᓯᒪᓂᖅ
ᐱᐅᓯᑐᖃᐃᑦ ᒥᐊᓂᕆᔭᐅᓯᒪᓂᖏᑦ

ᐊᑐᐃᓐᓇᐅᑎᑕᐅᓂᖏᑦ
ᓴᖅᑮᓯᒪᓕᕈᓐᓇᕐᓂᖅ

ᐃᓚᐅᖃᑕᐅᑎᑦᑎᕙᓐᓂᕐᓄᑦ, ᐃᑲᔪᖅᑎᒌᒃᓗᑎᒃ 
ᐱᓕᕆᐊᖃᖅᐸᓐᓂᕐᓄᑦ, ᐊᒻᒪᓗ ᐊᑐᕐᓂᖃᖅᑐᑎᒍᑦ 

ᐅᑭᐅᖅᑕᖅᑐᒥ ᐊᒻᒪᓗ ᐅᑭᐅᖅᑕᖅᑐᒥᐅᑦ 
ᖃᐅᔨᓴᐃᓂᐅᕙᒃᑐᓄᑦ ᐱᓕᕆᔾᔪᑎᒃᓴᐃᑦ

ᐊᒃᑐᐃᓯᒪᓂᖅ

ᑮᓇᐅᔭᖁᑎᒃᓴᐃᑦ
ᐱᓕᕆᓂᖃᕐᕕᒃᓴᐃᑦ
ᑐᑭᓯᒋᐊᕐᕕᓴᖁᑎᑦ

ᐃᓕᓐᓂᐊᕐᓂᓕᕆᓂᖅ

ᐱᓕᕆᐊᖃᖅᑎᐅᔪᓐᓇᕐᓂᖅ

ᓇᓗᓇᐃᔭᐅᑎᑦ 1	 ᐅᓂᒃᑳᓕᐊᖑᓯᒪᔪᓄᑦ ᐱᓕᕆᐊᖑᕙᓪᓕᐊᓂᖏᑦ 
ᐱᕈᖅᑎᑦᑎᕙᓪᓕᐊᓂᖅ ᑐᖖᒐᕝᕕᒋᖃᖅᑐᓂᒃ ᐱᔪᓐᓇᐅᑎᖃᕐᓂᕐᓄᑦ ᓇᓗᓇᐃᖅᑕᐅᓯᒪᔪᓄᑦ ᐅᖃᖅᑕᐅᓯᒪᓪᓗᑎᒃ ᔪᓇᐃᑎᑦ 
ᓃᓴᒃᑯᑦ ᓇᓗᓇᐃᖅᓯᓯᒪᔾᔪᑎᖏᓐᓂ ᐱᔪᓐᓇᐅᑎᖃᕐᓂᖏᑐᐃᑦ ᓄᓇᖃᖅᑑᖅᑐᐃᑦ (UNDRIP) ᐊᒻᒪᓗ ᑲᓇᑕᒥ ᑭᒡᓕᓯᓂᐊᖅᑎᒃᑯᑦ 
(TRC) ᑎᓕᐅᕆᓯᒪᔾᔪᑎᖏᓂᑦ ᐱᓕᕆᐊᖑᓕᖁᓪᓗᒋᑦ ᐅᖃᖅᑕᐅᓯᒪᔪᓂ—ᐊᒻᒪᓗ ᐊᑐᕐᓗᒋᑦ ᐅᑭᐅᖅᑕᖅᑐᒥᐅᑦ 
ᐃᓱᒪᔾᔪᓯᕆᔭᖏᑦ ᑐᑭᒧᐊᒍᑎᒃᓴᖃᕐᓗᑎᒃ ᑐᓗᒐᖅ ᐊᒻᒪᓗ ᐊᒪᕈᖅ ᐅᖃᖅᑕᐅᓯᒪᔪᓂᑦ—ᐅᓂᒃᑳᓕᐊᖑᓯᒪᔪᑦ ᐊᑐᓕᖅᑎᑦᑎᓯᒪᕗᑦ 
ᓯᑕᒪᐅᓪᓗᑎᒃ ᐃᓚᒋᔭᐅᖃᑕᐅᔪᓂᒃ ᐊᓯᔾ“ᕙᓪᓕᐊᑎᑦᑎᓂᖅᑎᒍᑦ ᐊᓯᔾᔩᑎᑦᑎᓂᕐᓂᒃ (ᓴᐳᔾᔨᓯᒪᓃᑦ/ᐃᑲᔪᖅᑐᐃᔾᔪᑎᑦ, 
ᐱᐅᓯᑐᖃᕆᔭᐅᔪᑦ ᒥᐊᓂᕆᔭᐅᓯᒪᓂᖏᑦ, ᓴᖅᑮᓯᒪᓕᕈᓐᓇᕐᓂᖅ, ᐊᒻᒪᓗ ᐊᑐᐃᓐᓇᐅᑎᑦᑎᓯᒪᓂᖅ) ᓇᐅᒃᑰᕐᕕᒃᓴᕆᔭᐅᔪᑎᒍᑦ 
ᐊᓯᔾᔩᕙᓪᓕᐊᑎᑦᑎᓂᖅᑎᒍᑦ ᐊᓯᔾᔩᓯᒪᓕᖅᑎᑦᑎᓂᖅ (ᐊᒃᑐᖅᑕᐅᓯᒪᓂᖃᕐᓂᖏᑦ ᐊᒻᒪᓗ ᐱᓕᕆᐊᖃᖅᑎᐅᔪᓐᓇᕐᓂᖅ) 
ᓯᑕᒪᐅᓪᓗᑎᒃ ᐱᔾᔪᑎᐅᓗᐊᖅᑐᓄᑦ ᐅᑭᐅᖅᑕᖅᑐᒥ ᐊᒻᒪᓗ ᐅᑭᐅᖅᑕᖅᑐᒥᐅᑦ ᖃᐅᔨᓴᐃᓂᐅᕙᒃᑐᓄᑦ ᐱᓕᕆᔾᔪᑎᖏᓐᓂ: 
ᑮᓇᐅᔭᖁᑎᒃᓴᐃᑦ, ᐱᓕᕆᓂᖃᕐᕕᐅᔪᑦ, ᑐᑭᓯᒋᐊᕐᕕᒃᓴᖁᑏᑦ, ᐊᒻᒪᓗ ᐃᓕᓐᓂᐊᖅᑎᑦᑎᓂᖅ. ᑕᐃᒪᓐᓇ 
ᐱᓕᕆᓂᖃᖅᑎᑦᑎᑎᓪᓗᒋᑦ, ᐅᓂᒃᑳᓕᐊᖑᓯᒪᔪᑦ ᐱᓕᕆᐊᖃᖅᐸᓪᓕᐊᓂᖃᖅᐳᑦ ᐊᓯᔾᔩᕙᓪᓕᐊᑎᑦᑎᓂᖅᑎᒍᑦ 
ᐊᓯᔾᔩᓯᒪᓕᖅᑎᑦᑎᓂᕐᓂᒃ, ᑕᐃᒫᒃ ᐱᓕᕆᐊᖑᓕᕋᔭᖅᐸᑕ, ᐃᑲᔪᖅᑐᒐᐅᓯᒪᓪᓗᑎᒃ ᓱᓕᔪᒥᒃ ᐃᓚᐅᖃᑕᐅᑎᑦᑎᓯᒪᓂᖅᖅᑎᒍᑦ, 
ᑲᑐᔾᔨᓂᖃᖅᓱᑎᒃ ᐱᓕᕆᓂᖅᑎᒍᑦ, ᐊᒻᒪᓗ ᐊᑐᕐᓂᖃᖅᑐᑎᒍᑦ ᐅᑭᐅᖅᑕᖅᑐᒥ ᐊᒻᒪᓗ ᐅᑭᐅᖅᑕᖅᑐᒥᐅᑦ ᖃᐅᔨᓴᐃᓂᐅᕙᒃᑐᓄᑦ 
ᐱᓕᕆᔾᔪᑎᖏᓂᒃ ᑲᓇᑕᒥ. 

ᐅᑭᐅᖅᑕᖅᑐᒥᐅᑦ ᖃᐅᔨᓴᐃᓂᕐᒥ ᓯᕗᓕᖅᑎᒋᔭᖏᑦ ᐊᒻᒪᓗ ᓇᓕᖅᑲᕇᒃᑎᑦᑎᓯᒪᓂᖅ

ᐃᓚᒋᔭᐅᖃᑕᐅᔪᐃᑦ ᐊᓯᔾᔩᕙᓪᓕᐊᑎᑦᑎᓂᖅᑎᒍᑦ ᐊᓯᔾᔩᓯᒪᓕᖅᑎᑦᑎᓂᕐᒥ ᓇᓗᓇᐃᖅᑕᐅᓯᒪᓪᓗᑎᒃ 
ᑲᑎᒪᔨᐅᔪᓂᑦ ᐱᕈᖅᐸᓪᓕᐊᕕᒃᓴᐅᖕᒪᑕ, ᐅᕝᕙᓘᓐᓃᑦ ᐃᑯᐊᓪᓚᐃᒋᐊᕈᑎᒃᓴᐅᒻᒪᑕ ᓄᓇᖅᑲᑎᒌᒃᑐᓂ 
ᐃᑯᐊᓪᓚᒃᑎᑕᐅᓯᒪᔪᓄᑦ. ᐃᑯᐊᓪᓚᒋᐊᕈᑎᒃᓴᑦ ᐱᑕᖃᖖᒋᑎᓪᓗᒋᑦ, ᐃᑯᐊᓪᓚᒃᑎᑕᒃᓴᑦ 
ᐃᑭᑦᓱᓐᓇᕐᓂᖖᒋᒻᒪᑕ. ᑭᓯᐊᓂᓗ, ᐃᑯᐊᓪᓚᒋᐊᕈᑎᒃᓴᑦ ᓈᒻᒪᒐᔭᕐᒥᓇᑎᒃ ᑕᕝᕙᑐᐊᖑᓇᔭᕈᑎᒃ. 
ᐃᑯᐊᓛᓕᕐᓂᐊᕐᑐᖅ ᐃᑭᑎᑕᐅᓯᒪᔭᕆᐊᖃᕐᒪᑦ ᐱᓕᕆᐊᖑᓂᖓᓂ ᐅᐱᒍᓱᑦᓯᐊᕐᑎᑕᐅᓗᓂ ᑖᔅᓱᒥᖓ 
ᐃᑯᐊᓛᖅᑎᑕᐅᔪᒥᒃ ᐊᒻᒪᓗ ᑕᐃᒃᑯᓂᖓ ᐊᕙᑖᓃᑦᑐᓂᒃ ᐃᑯᐊᓛᖅᑎᑕᐅᔪᒥᑦ.

ᐃᑯᐊᓛᕈᑎᒃᓴᖓᓂᒃ ᐱᑕᖃᓕᖅᑎᑕᐅᓯᒪᓂᖓ ᐃᑯᐊᓪᓚᒃᑎᑕᐅᓯᒪᔪᑉ 
ᓈᒻᒪᑦᓯᐊᖅᑐᑎᒍᑦ ᐱᑕᖃᓕᖅᑎᑕᐅᓯᒪᓂᖓ—ᑮᓇᐅᔭᖁᑎᒃᓴᖃᖅᑎᑦᑎᓂᖅ 

ᓂᕆᔪᒪᕙᒻᒥᔪᖓᑦᑕᐅᑦ, ᖃᐅᔨᒪᒋᑦ. ᐊᒻᒪᓗ ᓇᑉᐸᓪᓗᐊᕆᔭᖏᓂᒃ ᐊᕙᑎᒋᔭᑦᑎᓐᓂ 
ᑐᖁᓯᒪᓕᖅᐸᓪᓕᐊᔪᓂᒃ ᒥᒃᑕᐅᓯᒪᕙᒃᑐᖓ, ᐱᔾᔪᑎᒋᓪᓗᒍ ᑖᓗᐊᕐᓂᖓᓄᑦ. ᐊᒻᒪᓗᑦᑕᐅᖅ, 
ᑕᒪᒃᑯᐊ...ᓂᑲᓪᓗᖓᓇᕋᓱᒋᕙᖖᒋᓚᑎᑦᑕᐅᖅ? 

ᑮᓇᐅᔭᖁᑎᒃᓴᖃᖅᑎᑕᐅᓂᖅ ᐊᖏᔪᒥᒃ, ᐃᓛᓐᓂᓗ ᓯᕗᓪᓕᖅᐸᐅᑎᑕᐅᓪᓗᓂ, ᐊᒃᑐᐃᓯᒪᓂᖃᖅᐸᒻᒪᑦ 
ᑕᒪᐃᓂᒃ ᐱᓕᕆᐊᖑᕙᓪᓕᐊᓂᐅᕙᒃᑐᓄᑦ ᖃᐅᔨᓴᐃᓂᖃᕐᓂᕐᓂ ᐱᓕᕆᐊᖑᕙᓪᓕᐊᓕᖅᓯᒪᔪᓄᑦ. 
ᓯᕗᓪᓕᖅᐸᐅᑎᑕᒃᓴᐅᔪᑦ ᐋᖅᑭᒃᑕᐅᓯᒪᓪᓗᑎᒃ ᑮᓇᐅᔭᓂᒃ ᐱᑕᖃᖅᑎᑦᑎᔨᐅᔪᓂᑦ ᐊᒃᑐᐃᓯᒪᕙᒻᒪᑕ 
ᑭᒃᑯᑦ ᖃᐅᔨᓴᐃᔨᐅᓂᐊᕐᓂᖏᓐᓂᒃ, ᖃᓄᐃᑦᑐᓂᒃ ᖃᐅᔨᓴᐃᓂᖃᕐᓂᐊᕐᓂᕐᓄᑦ, ᐊᒻᒪᓗ ᖃᐅᔨᓴᐃᓂᕐᒥ 
ᓱᓇᓂᒃ ᓴᖅᑮᓯᒪᓕᕆᐊᖃᕐᓂᐊᕐᓂᕐᓄᑦ. ᑭᓯᐊᓂᓗ, ᑲᓇᑕᒥ ᒫᓐᓇᐅᔪᖅ ᑮᓇᐅᔭᖁᑎᒃᓴᖃᖅᑎᑦᑎᕙᓐᓂᕐᓂ 
ᐱᓕᕆᔾᔪᑎᐅᕙᒃᑐᑦ, ᑐᖖᒐᕝᕕᖃᓗᐊᖅᐸᒃᓱᑎᒃ ᑭᒃᑯᑐᐃᓐᓇᓂᑦ ᑮᓇᐅᔭᖁᑎᒃᓴᖃᖅᑎᑕᐅᕙᒃᓱᑎᒃ 
ᐱᖓᓱᐃᖑᓪᓗᑎᒃ-ᓴᓇᕝᕕᐅᔪᐃᑦ, ᐊᖏᓂᖅᓴᐅᔪᒥᒃ ᑐᖖᒐᕝᕕᖃᖅᑎᐅᓯᒪᒻᒪᑕ (ᐊᒻᒪᓗ 
ᓯᕗᓪᓕᖅᐸᐅᑎᑕᒃᓴᖃᖅᑎᑦᑎᕙᒃᓱᑎᒃ) ᖃᓪᓗᓈᓂᑦ ᖃᐅᔨᒪᔭᐅᔪᓄᑦ ᐱᓕᕆᐊᖃᕈᑎᒃᓴᐅᔪᓄᑦ. 
ᑲᑎᒪᔩᑦ ᑕᒪᑐᒧᖓ ᐃᓱᒪᓂᖃᖅᐳᑦ, ᐊᑯᓃᖅᑐᒧᑦ ᓂᕆᐅᓐᓂᖃᕐᕕᐅᔪᑦ ᐱᑦᓯᐊᑑᓗᑎᒃ ᐊᒻᒪᓗ 
ᐱᑦᓯᐊᖅᑑᑎᑦᓯᓂᖃᕐᓗᑎᒃ ᐅᑭᐅᖅᑕᖅᑐᒥ ᐊᒻᒪᓗ ᐅᑭᐅᖅᑕᖅᑐᒥᐅᑦ ᖃᐅᔨᓴᐃᓂᕆᕙᒃᑕᖏᑦ 
ᐊᖏᒡᓕᒋᐊᖅᑎᑦᑎᓯᒪᑎᑦᑎᓯᒪᔪᖅ ᐊᑐᐃᓐᓇᐅᑎᑕᐅᓂᖏᓂᒃ, ᐱᐅᓯᒋᐊᖅᑎᑦᑎᓯᒪᓪᓗᓂ 
ᐋᖅᑭᒃᓱᐊᖑᓯᒪᓂᐅᔪᓂᒃ ᐊᔾᔨᒌᖖᒋᐅᖅᑑᓪᓗᑎᒃ ᖃᐅᔨᓴᐃᓂᐅᕙᒃᑐᓄᑦ ᐱᓕᕆᔨᐅᕙᒃᑐᓂᒃ ᐊᒻᒪᓗ 
ᑮᓇᐅᔭᖁᑎᒃᓴᖃᖅᑎᑦᑎᔨᐅᕙᒃᑐᓂᒃ, ᒥᑭᒡᓕᒋᐊᖅᑎᑦᑎᓯᒪᓪᓗᒋᑦ ᖃᓕᕇᓕᖅᓯᒪᓂᖏᑦ, ᐊᒻᒪᓗ 
ᐱᐅᓯᒋᐊᖅᑎᑕᐅᓯᒪᓪᓗᑎᒃ ᓴᖅᑮᓯᒪᓕᕈᓐᓇᕐᓂᕆᔭᐅᕙᒃᑐᑦ ᐅᑭᐅᖅᑕᖅᑐᒥᐅᓄᑦ. ᐃᓗᐊᓐᓂ 
ᑕᐃᒪᐅᓕᐊᓂᒃᑐᓄᑦ ᑮᓇᐅᔭᖁᑎᒃᓴᖅᑖᕐᕕᐅᕙᒃᑐᓂᑦ, ᑕᒪᓐᓇ ᐃᓚᖃᕐᐳᖅ ᐃᓚᒋᔭᐅᓕᕈᓐᓇᖅᑐᓄᑦ 
ᐱᓕᕆᐊᖑᔭᕆᐊᓕᖕᓄᑦ ᖁᕝᕙᖅᑎᑦᑎᒋᐊᕐᓂᐊᕐᓂᕐᒥ ᐃᓚᖏᔭᐅᖃᑕᐅᑎᑦᓯᕙᓐᓂᐅᔪᓂᒃ ᐊᒻᒪᓗ 
ᓴᖖᒋᓂᖃᓕᖅᑎᑦᑎᒋᐊᕐᓂᕐᒥ ᐱᓕᕆᖃᑎᒋᔭᐅᔪᓂᒃ. ᑭᓯᐊᓂᓗ, ᐊᖏᓂᖅᓴᐅᔪᒥᒃ ᓄᓇᖃᖅᑳᖅᓯᒪᔪᐃᑦ 
ᐊᐅᓚᑦᓯᔨᐅᔭᕆᐊᖃᓪᓚᕆᒃᐳᑦ ᖃᐅᔨᓴᐃᓂᐅᕙᒃᑐᓂᒃ. ᑐᕌᖓᕝᕕᖃᖅᑎᑕᐅᓯᒪᓪᓗᑎᒃ ᑮᓇᐅᔭᖁᑎᒃᓴᓂᒃ 
ᐱᑕᖃᕐᑎᐅᕙᑦᑐᑦ ᐊᒻᒪᓗ ᐃᓱᒪᑕᕆᔭᐅᔪᓂ ᐅᕝᕙᓘᓐᓃᑦ ᑲᑐᔾᔨᓂᖃᕐᓗᑎᒃ ᐱᓕᕆᓂᐅᕙᒃᑐᑦ 
ᐱᓕᕆᐊᕆᔭᐅᓕᕈᓐᓇᕐᒥᔪᑦ ᑕᐃᒪᐅᔭᕆᐊᖃᓪᓚᕆᒃᑑᓪᓗᑎᒃ ᓄᓇᖃᖅᑳᖅᓯᒪᔪᐃᑦ ᖃᐅᔨᓴᐃᓂᕐᓂ 
ᓯᕗᓪᓕᖅᐸᐅᑎᑕᐅᖁᓯᒪᔭᖏᑦ ᐊᒻᒪᓗ ᐃᑲᔪᖅᑐᕈᑎᐅᓗᑎᒃ ᓄᓇᖃᖅᑳᖅᓯᒪᔪᓂᒃ ᓯᕗᓕᖅᑎᖃᕐᓗᑎᒃ 
ᖃᐅᔨᓴᐃᓂᐅᕙᒃᑐᓄᑦ. ᑕᐃᒪᓐᓇ ᐊᓯᔾᔨᕆᐊᖅᓯᒪᓕᖅᑎᑦᑎᓂᐅᔪᑦ ᐊᒃᑐᐃᓯᒪᓕᕐᓂᕐᓄᑦ ᐱᐅᓂᖅᓴᑎᒍᑦ 
ᓯᕗᓪᓕᖅᐸᐅᑎᑕᒃᓴᐅᔪᐃᑦ ᐃᓅᖃᖃᑎᒌᖑᔪᓄᑦ ᓴᖅᑭᑕᐅᕙᒍᓐᓇᕋᔭᕐᒪᑕ ᖃᐅᔨᓴᐃᓂᖃᕐᓂᕐᓂ, ᑕᐃᒪᓗ, 
ᐃᓱᒪᒋᔭᖏᑦ ᑲᑎᒪᔨᐅᔪᑦ ᒪᓕᒃᓗᒋᑦ, ᐱᐅᓯᒋᐊᖅᑎᑦᑎᓯᒪᓕᕋᔭᕐᒪᑕ ᐃᑲᔪᖅᑎᒌᒃᓱᑎᒃ ᐱᓕᕆᓂᐅᕙᒃᑐᓄᑦ 
ᐅᑭᐅᖅᑕᖅᑐᒥ ᐊᒻᒪᓗ ᐅᑭᐅᖅᑕᖅᑐᒥᐅᓂ ᖃᐅᔨᓴᐃᓂᐅᕙᒃᑐᓄᑦ ᑲᓇᑕᒥ.  

ᐊᒻᒪᓗᒃᑲᓐᓂᖅ, ᑲᑎᒪᔩᑦ ᐅᔾᔨᕈᓱᒃᐳᑦ ᐊᒥᓱᖖᒍᖅᐸᓪᓕᐊᓗᑎᒃᒃ ᑲᑎᓗᒃᑖᖅᓱᒋᑦ ᑮᓇᐅᔭᖁᑎᒃᓴᐅᔪᓂᒃ 
ᐊᑐᖅᐸᓐᓃᑦ ᐅᑭᐅᖅᑕᖅᑐᒥ ᐊᒻᒪᓗ ᐅᑭᐅᖅᑕᖅᑐᒥᐅᑦ ᖃᐅᔨᓴᐃᓂᕐᓂ, ᐃᓚᖃᕐᓗᒋᑦ 
ᐊᒥᓱᖖᒍᖅᐸᓪᓕᐊᓗᑎᒃ ᐅᑭᐅᖅᑕᖅᑐᒥᐅᑦ ᖃᐅᔨᓴᐃᓂᓕᕆᓂᕐᒥ ᓴᓇᕝᕕᐅᔪᐃᑦ ᐊᑐᐃᓐᓇᐅᕕᐅᕙᒃᑐᑦ 
ᑮᓇᐅᔭᖁᑎᒃᓴᐅᔪᓂᒃ, ᐱᑕᖃᓕᕆᐊᖃᕐᓂᖏᑕ ᑲᓇᑕᒥ ᓯᓚᕐᔪᐊᓕᒫᒥ ᐊᖏᓂᖅᓴᐅᔪᒥᒃ 
ᐱᓕᕆᓂᖃᓕᖅᓯᒪᓂᖏᑕ ᓇᓗᓇᐃᖅᑕᐅᓯᒪᓕᕐᓂᐊᖅᐸᑦ. ᑕᒪᓐᓇ ᐊᖏᒡᓕᒋᐊᖅᑎᑦᑎᓯᒪᓕᕋᔭᕐᓂᖅ 
ᑐᖖᒐᕝᕕᖃᕋᔭᕐᒪᑦ ᐱᐅᓂᖅᓴᑎᒍᑦ ᐊᒻᒪᓗ ᐊᑕᐃᓐᓇᕐᑎᑦᑎᓂᖅᓴᐅᓗᑎᒃ ᑕᒪᐃᓂᒃ 
ᑮᓇᐅᔭᖁᑎᒃᓴᖅᑖᕐᕕᐅᕙᒃᑐᓂᑦ ᑮᓇᐅᔭᓕᕆᔨᖃᓕᕐᓂᕐᓄᑦ, ᐋᖅᑭᒃᓱᒐᐅᓯᒪᓂᖃᖅᑐᓂᒃ ᑐᕌᖓᑎᑕᐅᓪᓗᑎᒃ 
ᐊᔾᔨᖃᕋᑎᒃ ᐅᑭᐅᖅᑕᖅᑐᒥ ᐊᒻᒪᓗ ᐅᑭᐅᖅᑕᖅᑐᒥᐅᑦ ᖃᐅᔨᓴᐃᓂᕐᓂ ᐱᓕᕆᔾᔪᑎᒃᓴᖏᓐᓄᑦ. 
ᐊᓯᔾᔩᓯᒪᓕᖅᑎᑦᑎᓃᑦ ᐃᑲᔪᖅᓯᕈᑎᐅᓇᔭᖅᑐᑦ ᐊᑐᕐᓂᖃᕐᓂᖅᓴᐅᔪᑎᒍᑦ ᐊᒻᒪᓗ ᐃᑲᔪᖅᑎᒌᖕᓂᖃᕐᓗᑎᒃ 

ᐅᑭᐅᖅᑕᖅᑐᒥᐅᑦ ᖃᐅᔨᓴᐃᓂᕐᒥ ᓯᕗᓕᖅᑎᒋᔭᖏᑦ ᐊᒻᒪᓗ ᓇᓕᖅᑲᕇᒃᑎᑦᑎᓯᒪᓂᖅ

ᐱᓕᕆᔾᔪᑎᒃᓴᖅᑕᖃᓕᕐᓂᕐᓄᑦ ᐃᓚᖃᖅᑎᓪᓗᒋᑦ ᐋᖅᑭᐅᒪᓂᖃᕐᕕᐅᓪᓗᑎᒃ ᐱᕝᕕᐅᕙᓪᓕᐊᕙᒃᑐᓂᒃ 
ᐊᒻᒪᓗ ᐊᑐᐃᓐᓇᐅᑎᑕᐅᔪᓐᓇᕐᓂᖏᑕ ᐊᔪᕐᓇᖖᒋᓐᓂᖅᓴᐅᓕᕐᑎᑕᐅᓗᑎᒃ ᑐᒃᓯᕋᐅᑎᐅᕙᒃᑐᓄᑦ 
ᑕᑕᑎᕆᐊᓕᖁᑎᒍᑦ, ᐊᖏᓂᖅᓴᐅᔪᒥᒃ ᐊᓯᔾᔨᕆᐊᖅᑕᐅᔪᓐᓇᕐᓂᖃᓕᖅᑎᓪᓗᒋᑦ ᖃᓄᖅ 
ᑮᓇᐅᔭᖁᑎᒃᓴᐅᔪᑦ ᐊᑐᖅᑕᐅᔪᓐᓇᕐᓂᖏᓐᓄᑦ; ᐊᒻᒪᓗ ᑐᕌᖓᑎᑕᐅᓯᒪᓪᓗᑎᒃ ᐱᓕᕆᔾᔪᑎᒃᓴᐅᓂᖏᓐᓂ, 
ᑲᔪᓰᓐᓇᖅᑎᑕᐅᓪᓗᑎᒃ ᑮᓇᐅᔭᖁᑎᒃᓴᐅᔪᑦ ᐱᓕᒻᒪᒃᓴᐃᔾᔪᑎᒃᓴᑦ ᐊᒻᒪᓗ ᐱᓕᕆᐊᖃᖅᑎᐅᔪᓐᓇᕐᓂᕐᓄᑦ 
ᐱᕈᖅᑎᑦᑎᕙᓪᓕᐊᔾᔪᑎᒃᓴᑦ, ᐱᓗᐊᖅᑐᒥᒃ ᐱᔾᔪᑎᖃᖅᑐᑦ ᑲᔪᓯᑎᑕᐅᓯᒪᓪᓗᑎᒃ ᖃᐅᔨᓴᐃᓂᕐᓂ 
ᐱᓕᕆᐊᖑᑲᐃᓐᓇᖅᑐᑦ ᐊᒻᒪᓗ ᓇᐅᑦᓯᖅᑐᐃᓂᕐᓂ ᐱᓕᕆᓂᐅᔪᓄᑦ. ᑕᐃᒪᓐᓇ ᐊᓯᔾᔩᓯᒪᓕᕐᓂᐅᔪᑦ 
ᒥᑭᒡᓕᒋᐊᖅᑎᑦᑎᓯᒪᓕᕋᔭᕐᒥᔪᑦ ᖃᐅᔨᓴᐃᓂᐅᕙᒃᑐᓄᑦ ᐱᓕᕆᐊᖑᔪᓂᒃ ᑕᖃᓯᒪᓕᕐᓂᐅᕙᒃᑐᓂᒃ 
ᐅᑭᐅᖅᑕᖅᑐᒥᐅᑦ ᓄᓇᓕᖏᓐᓂᑦ ᐊᒻᒪᓗ ᐱᐅᓯᒋᐊᖅᑎᑦᑎᓯᒪᓕᕐᓗᑎᒃ ᐃᒃᐱᒍᓱᑦᓯᐊᖅᑑᓪᓗᑎᒃ 
ᖃᐅᔨᓴᐃᓂᐅᔪᓂᑦ ᓴᖅᑮᓯᒪᓕᕐᓂᐅᕙᒃᑐᓂᒃ. ᐊᒻᒪᓗᒃᑲᓐᓂᖅ, ᒪᓕᑦᓯᐊᖅᑎᑕᐅᓯᒪᔪᑦ ᐊᒻᒪᓗ 
ᑕᑯᒃᓴᐅᑎᑕᐅᑦᓯᐊᖅᑐᑎᒍᑦ ᑮᓇᐅᔭᖁᑎᒃᓴᐅᓂᐊᖅᑐᓂᒃ ᓴᓂᕐᕙᐃᓯᒪᓕᖅᐸᓐᓂᐅᔪᑦ ᐊᑐᕐᓂᖃᖅᑐᑎᒍᑦ 
ᐊᒻᒪᓗ ᓇᓕᖅᑲᐅᑎᑦᑎᓯᒪᓪᓗᑎᒃ ᓯᐊᒻᒪᒃᑎᕆᔪᓐᓇᕐᓂᖅᓴᐅᓕᕐᓗᑎᒃ ᖃᐅᔨᓴᐃᔾᔪᑎᒃᓴᐅᓪᓗᑎᒃ 
ᑮᓇᐅᔭᖁᑎᒃᓴᐅᔪᓂᒃ. ᐱᐅᓯᒋᐊᖅᑎᑕᐅᓯᒪᓂᖏᑦ ᑭᒃᑯᑐᐃᓐᓇᓄᑦ ᐊᑐᐃᓐᓇᐅᑎᑕᐅᓯᒪᓪᓗᑎᒃ 
ᓇᓂᓯᓯᒪᓕᕆᐊᕈᑏᑦ ᐊᒻᒪᓗ ᓇᐅᑦᓯᖅᑐᐃᓂᕐᒧᑦ ᑐᑭᓯᒋᐊᕐᕕᒃᓴᖁᑏᑦ (ᑐᕌᖓᓪᓗᑎᒃ ᑕᒪᒃᑭᓐᓄᑦ 
ᖃᐅᔨᓴᐃᓂᕐᓂᑦ ᖃᐅᔨᔭᐅᓯᒪᓕᓚᐅᖅᑐᓂᑦ ᐊᒻᒪᓗ ᑮᓇᐅᔭᐃᑦ ᐊᑐᖅᑕᐅᓯᒪᓂᖏᓐᓄᑦ) 
ᐃᑲᔪᕈᑎᐅᓯᒪᓕᕋᔭᖅᑐᑦ ᐊᖏᓂᖅᓴᐅᔪᒥᒃ ᐃᓗᒃᑲᐅᑦᓯᐊᖅᑐᑎᒍᑦ ᑐᑭᓯᐅᒪᓕᕋᔭᕐᓂᕐᒥᒃ ᓄᓇᓕᐅᔪᒥ 
ᑮᓇᐅᔭᓕᐅᕋᓱᐊᕈᑎᐅᕙᒃᑐᑦ ᐊᒻᒪᓗ ᐃᓅᓯᓕᕆᓂᕐᒥ ᐊᒃᑐᐃᓯᒪᓕᖅᐸᓐᓂᖏᑕ ᖃᐅᔨᓴᐃᓂᐅᕙᒃᑐᑦ 
ᑐᕌᖓᑎᓪᓗᒋᑦ ᓄᓇᖃᖅᑳᖅᓯᒪᔪᓄᑦ ᐊᒻᒪᓗ ᓄᓇᖃᖅᑳᖅᓯᒪᔫᓇᑎᒃ ᓄᓇᖃᖅᑐᓄᑦ ᐅᑭᐅᖅᑕᖅᑐᒥ 
ᐊᒻᒪᓗ ᐅᑭᐅᖅᑕᖅᑐᒥᐅᑦ ᓄᓇᓕᒋᔭᖏᓐᓂ. 

ᑲᑎᓯᒪᓕᕐᕕᐅᕙᒃᑐᑦ - ᐊᑐᖅᑕᐅᕙᒃᑐᑦ ᐊᐅᓚᔪᓐᓇᖁᓪᓗᒋᑦ 
ᑐᓗᒐᖅ ᐅᖃᕐᐳᖅ, "ᑕᒫᓃᑉᐳᖓ ᓱᓇᖁᑎᒃᓴᐃᑦ ᐋᖅᑭᐅᒪᑦᓯᐊᓕᖁᓪᓗᒋᑦ." 

ᓴᓇᔭᐅᓯᒪᔪᑦ ᐃᓗᐊᓂ ᑲᑎᓯᒪᓕᕐᕕᒋᕙᒃᑕᕗᑦ ᖃᐅᔨᓴᐃᓂᖃᕐᓂᐊᖅᓱᑕ, ᐃᓚᖃᖅᑎᓪᓗᒋᑦ 
ᐱᓕᕆᔾᔪᑎᒃᓴᕆᔭᕗᑦ ᑲᑎᖅᓱᐃᓯᒪᓕᕈᓐᓇᖁᓪᓗᑕ , ᑐᖖᒐᕝᕕᒋᔭᑦᑎᓐᓄᑦ ᐃᓚᒋᔭᐅᖃᑕᐅᕗᑦ 
ᐊᑐᕐᓂᖃᖅᑐᑎᒍᑦ ᐊᒻᒪᓗ ᐱᑦᓯᐊᖅᑐᑎᒍᑦ ᖃᐅᔨᓴᐃᓂᕐᒥ ᐱᓕᕆᔾᔪᑎᖃᕈᓐᓇᖁᓪᓗᑕ. ᑕᒪᒃᑯᐊ 
ᐃᓚᖃᖅᐳᑦ ᐃᓚᒋᔭᐅᖃᑕᐅᔫᒐᓗᐊᓂᒃ ᐳᐃᒍᖅᑕᐅᓯᒪᓕᕋᔪᒃᑐᓂᒃ ᐃᑲᔪᖅᑐᐃᓯᒪᓂᖃᕐᓂᕐᒥ 
ᐃᑲᔪᕐᓂᖃᖅᑐᑎᒍᑦ ᐊᒻᒪᓗ ᐱᑦᓯᐊᖅᑑᓗᑎᒃ ᖃᐅᔨᓴᐃᓂᐅᕙᒃᑐᓄᑦ, ᓲᕐᓗ ᐆᒃᑐᕋᐅᑎᒋᓗᒋᑦ ᓄᓇᓕᐅᔪᓂ 
ᐃᒡᓗᓕᕆᓂᕐᓄᑦ ᐱᓕᕆᐊᖑᔪᑦ ᐊᒻᒪᓗ ᖃᕆᑕᐅᔭᑎᒍᑦ ᐱᑐᒃᓯᒪᓕᕈᓐᓇᕐᓂᐅᔪᓄᑦ ᐱᓕᕆᓂᐅᕙᒃᑐᑦ.  

ᐊᑕᐅᑦᓯᒃᑯᑦ ᐱᓕᕆᔾᔪᑎᖃᓕᖅᓯᒪᓂᖅ ᑕᐃᒪᐅᓪᓗᑎᒃ ᖃᐅᔨᓴᐃᓂᕐᒥ ᐱᓕᕆᔾᔪᑎᒃᓴᐅᔪᓄᑦ 
ᐃᓱᒪᑕᒻᒪᕆᐅᔪᑎᒍᑦ ᐊᒻᒪᓗ ᐊᐅᓚᑦᓯᓂᖃᕐᕕᐅᔪᑎᒍᑦ ᐊᑐᓕᖅᓯᒪᓂᖅ ᐊᖏᒡᓕᒋᐊᕈᑎᐅᓯᒪᓕᕈᓐᓇᕐᒪᑕ 
ᐅᑭᐅᖅᑕᖅᑐᒥ ᐊᒻᒪᓗ ᐅᑭᐅᖅᑕᖅᑐᒥᐅᑦ ᖃᐅᔨᓴᐃᓂᕐᓂ ᐱᓕᕆᐊᖃᖅᑎᐅᔪᓐᓇᕐᓂᖏᓐᓂ ᑲᓇᑕᒥ. 
ᒫᓐᓇᐅᔪᒥ, ᐃᓱᒪᑕᒻᒪᕆᐅᔪᐃᑦ ᐊᕕᒃᑐᐃᓯᒪᓕᖅᐸᒻᒪᑕ ᖃᐅᔨᔭᐅᓯᒪᓕᖅᐸᒃᑐᓂᒃ ᑕᐃᒪᓗ ᓇᓗᓇᐃᑦᑐᒥᒃ 
ᑐᓗᖅᑕᕐᕕᒻᒥᒃ ᐱᑕᖃᓕᕈᑎᐅᕙᒃᓱᑎᒃ ᐊᑐᐃᓐᓇᐅᕝᕕᐅᔪᓐᓇᕐᓂᕐᓄᑦ ᐱᓕᕆᓂᖃᕐᕕᒃᓴᐅᔪᓂᒃ 
ᐱᓯᒪᓕᖅᑕᐅᔭᕆᐊᖃᖅᑐᑎᒃ ᐃᑲᔪᕐᓂᖃᕐᓂᐊᕐᓗᑎᒃ ᖃᐅᔨᓴᐃᓂᐅᔪᓄᑦ ᐱᓕᕆᓂᖃᖅᑎᓪᓗᒋᑦ 
ᐱᔭᐅᓯᒪᓕᕆᐊᖃᖅᑐᓂᒃ ᐊᒻᒪᓗ ᓯᕗᓪᓕᖅᐸᐅᑎᑕᐅᖁᔭᐅᓯᒪᔪᓂᒃ ᐅᑭᐅᖅᑕᖅᑐᒥᐅᑦ ᓄᓇᓕᒋᔭᖏᓐᓂᑦ. 
ᐊᒥᓱᐃᑎᒍᑦ ᐃᓱᒪᑕᒻᒪᕆᐅᔪᑎᒍᑦ ᐱᓕᕆᐊᖑᔪᑦ ᐱᑕᖃᖅᑎᑦᓯᓯᒪᔪᓐᓇᕐᒪᑕ ᖃᐅᔨᓴᐃᓂᕐᓂ 
ᐱᓕᕆᐊᖃᖅᑎᐅᔪᓐᓇᕐᓂᕐᓂᒃ ᐅᖓᑖᓄᐊᖅᑎᑕᐅᓯᒪᔪᓂᒃ ᖃᓄᑎᒋᑦ ᐃᓛᒃᑰᖓᓪᓗᑎᒃ ᖃᐅᔨᓴᐃᔨᐅᕙᒃᑐᑦ 
ᐱᓕᕆᓂᖃᕈᓐᓇᕐᓂᖏᓐᓂᑦ ᐊᒻᒪᓗ ᐃᑲᔪᖅᑐᐃᔪᓂᒃ ᐃᑲᔪᖅᑎᒌᒃᓗᑎᒃ ᐱᓕᕆᓂᐅᔪᓂᒃ, ᐃᓱᒪᑕᒻᒪᕆᐅᔪᑦ 
ᐊᐅᓚᑦᓯᓂᖏᑎᒍᑦ, ᐊᒻᒪᓗ ᐃᒻᒪᖄ ᐱᐅᓯᑐᖃᖃᑎᒌᖖᒋᑦᑐᐃᑦ ᖃᐅᔨᓴᐃᓂᖃᕐᓂᖏᓐᓂᑦ 
ᓴᖅᑭᑕᐅᓯᒪᓕᖅᑎᑦᑎᓗᑎᒃ ᐊᒻᒪᓗ ᐃᑲᔪᒐᐅᔾᔪᑎᖃᓕᖅᓯᒪᑎᑦᑎᓗᑎᒃ. ᑭᓯᐊᓂᓗ, ᐊᒥᓲᓂᖅᓴᐅᓪᓗᑎᒃ 
ᖃᐅᔨᓴᐃᓂᕐᒥ ᐱᓕᕆᐊᖃᖅᕕᐅᔪᐃᑦ ᐅᑭᐅᖅᑕᖅᑐᒥ ᓇᖕᒥᓂᕆᔭᐅᖖᒋᒻᒪᑕ ᐅᕝᕙᓘᓐᓃᑦ 
ᐊᐅᓚᑕᐅᖖᒋᒻᒪᑕ ᐅᑭᐅᖅᑕᖅᑐᒥᐅᑦ ᓴᓇᕝᕕᒋᔭᖏᓐᓂᑦ ᐅᕝᕙᓘᓐᓃᑦ ᓄᓇᖃᖅᑳᖅᓯᒪᔪᐃᑦ 
ᓄᓇᓕᒋᔭᖏᓐᓂᑦ, ᑕᒪᒃᑯᐊᓗ ᐱᔾᔪᑎᒋᓪᓗᒋᑦ ᐊᒃᑐᐃᓯᒪᓕᕈᓐᓇᕐᓂᖏᑦ ᐅᑭᐅᖅᑕᖅᑐᒥᐅᑦ 
ᖃᐅᔨᓴᐃᓂᐅᔪᓄᑦ ᒥᑭᓂᖅᓴᐅᓕᖅᑎᑕᐅᕙᒻᒪᑕ.  

ᐅᑭᐅᖅᑕᖅᑐᒥᐅᑦ ᖃᐅᔨᓴᐃᓂᕐᒥ ᓯᕗᓕᖅᑎᒋᔭᖏᑦ ᐊᒻᒪᓗ ᓇᓕᖅᑲᕇᒃᑎᑦᑎᓯᒪᓂᖅ

ᑲᑎᒪᔩᑦ ᐅᔾᔨᕈᓱᒃᑐᑦ ᐅᑭᐅᖅᑕᖅᑐᒥᐅᑦ, ᓄᓇᖃᖅᑳᖅᓯᒪᔪᓂᑦ ᓯᕗᓕᖅᑎᖃᖅᑑᓪᓗᑎᒃ 
ᑲᑐᑦᔨᖃᑎᒌᖑᔪᐃᑦ ᐱᑕᖃᖅᑎᑦᑎᕙᓐᓂᖏᑕ ᑕᐃᒪᐅᔭᕆᐊᖃᓪᓚᕆᒃᓱᑎᒃ ᑐᑭᒧᐊᒃᑎᐅᔪᓐᓇᕐᓂᕐᒥᓐᓂᒃ, 
ᐃᑲᔪᖅᑐᐃᔪᓐᓇᕐᓂᕐᒥᓐᓂᒃ, ᐊᒻᒪᓗ ᖃᐅᔨᓴᐃᓂᕐᒥ ᐱᔨᑦᓯᕋᕈᑎᒃᓴᓂᒃ ᑐᕌᖓᑎᑕᐅᓯᒪᔪᓄᑦ 
ᒥᒃᓯᖃᑦᓯᐊᕋᓱᒋᔭᐅᓪᓗᑎᒃ ᓄᓇᖃᖅᑳᖅᓯᒪᔪᓂᑦ; ᑭᓯᐊᓂᓗ, ᑐᕌᖓᑎᑕᐅᓯᒪᓪᓗᑎᒃ ᐃᑲᔪᕈᑎᒃᓴᐃᑦ 
ᑕᐃᒪᐅᔭᕆᐊᖃᖅᐳᑦ ᑲᔪᓰᓐᓇᖅᑎᑕᐅᔪᓐᓇᖁᓪᓗᒋᑦ ᑕᒪᒃᑯᐊ ᑕᐃᒪᐅᔭᕆᐊᖃᓪᓚᕆᒃᑐᑦ 
ᐱᓕᕆᓂᖃᕐᕕᐅᔪᓐᓇᖁᓪᓗᒋᑦ. ᑕᒪᒃᑯᐊ ᑐᕌᖓᓂᖃᖅᑎᑕᐅᒋᕗᑦ ᓯᓚᑦᑐᖅᓴᖅᕕᐅᔪᓄᑦ ᐅᑭᐅᖅᑕᖅᑐᒥ, 
ᓯᕗᓕᖅᑎᐅᔪᓄᑦ ᐱᓕᕆᐊᖃᖃᑎᒌᒃᑎᑦᑎᓂᕐᓄᑦ ᐊᒻᒪᓗ ᑮᓇᐅᔭᓂᒃ ᕿᑐᕐᖏᐅᖅᑎᑦᑎᓂᕐᓄᑦ 
ᐃᓚᐅᖃᑕᐅᑎᑦᑎᕙᓐᓂᕐᓄᑦ, ᐃᑲᔪᖅᑎᒌᒃᓱᑎᒃ ᑲᑐᔾᔨᓪᓗᑎᒃ ᐱᓕᕆᐊᖑᔪᓄᑦ, ᓇᓕᖅᑲᐅᑎᑦᑎᓯᒪᓂᕐᓄᑦ, 
ᐊᒻᒪᓗ ᐱᑦᓯᐊᖅᑑᓪᓗᑎᒃ ᐅᑭᐅᖅᑕᖅᑐᒥ ᐊᒻᒪᓗ ᐅᑭᐅᖅᑕᖅᑐᒥᐅᑦ ᖃᐅᔨᓴᐃᓂᖃᕐᓂᖏᓐᓂ 
ᑲᓇᑕᒥ. ᐊᖏᓂᖅᓴᐅᔪᒥᒃ ᐃᑲᔪᖅᑐᒐᐅᓯᒪᓂᖏᑕ ᐅᑭᐅᖅᑕᖅᑐᒥᐅᑦ ᓯᓚᑦᑐᖅᓴᖅᕕᖏᑦ, ᐊᒻᒪᓗ 
ᓴᖖᒋᓂᖅᓴᐅᔪᑎᒍᑦ ᐱᓕᕆᐊᖃᖃᑎᒌᖕᓂᐅᔪᓄᑦ ᐱᓕᕆᐊᖃᖅᑎᐅᖃᑎᒌᒃᑐᓂ ᐊᒻᒪᓗ ᓯᓚᑖᓂᑦ 
ᖃᐅᔨᓴᐃᔨᐅᔪᑦ (ᖃᓪᓗᓈᑦ ᓄᓇᖓᓐᓂᑦ ᐊᒻᒪᓗ ᐊᓯᐊᓂᑦ ᓄᓇᕐᔪᐊᓂᑦ) ᐱᓕᕆᐊᖃᕐᓂᕐᓂ 
ᐅᑭᐅᖅᑕᖅᑐᒥ, ᐱᑕᖃᓕᕈᑎᐅᔪᓐᓇᕐᒪᑕ ᑐᖖᒐᕝᕕᓕᐅᕐᓯᒪᓕᕐᓂᒃᓴᒥᒃ ᐊᑯᓃᖅᑐᒧᑦ, ᐃᑲᔪᕐᓂᖃᖅᑐᑎᒍᑦ, 
ᐊᒻᒪᓗ ᒥᒃᓯᖃᑦᓯᐊᖅᑐᑎᒍᑦ ᐱᓕᕆᖃᑎᒌᒃᐸᓐᓂᐅᔪᓄᑦ ᖃᐅᔨᓴᐃᔨᐅᕙᒃᑐᓂᑦ ᐊᒻᒪᓗ ᐅᑭᐅᖅᑕᖅᑐᒥᐅᓂ 
ᓄᓇᖃᖅᑳᕐᓯᒪᔪᓂᑦ.  

ᐊᓯᐊᑦᑕᐅᖅ ᑕᐃᒪᐅᔭᕆᐊᖃᓪᓚᕆᒃᑑᓪᓗᓂ ᐃᓚᒋᔭᐅᖃᑕᐅᔪᖅ ᐱᓕᕆᕝᕕᒃᓴᖃᕐᓂᕐᒥ 
ᓇᓗᓇᐃᖅᑕᐅᓯᒪᓪᓗᓂ ᑲᑎᒪᔨᓂᑦ ᑐᕌᖓᔪᑦ ᐱᓕᕆᐊᖑᕙᓪᓕᐊᓂᐅᕙᒃᑐᓄᑦ ᖃᐅᔨᓴᐃᓂᖃᕐᓂᕐᒥ 
ᐱᑦᓯᐊᖅᑑᓗᑎᒃ ᕿᒥᕐᕈᐃᔭᕆᐊᖃᖅᐸᓐᓂᕐᓄᑦ ᐊᒻᒪᓗ ᓈᒻᒪᒋᔭᐅᓯᒪᓕᖅᐸᓐᓂᖏᓐᓄᑦ, ᓈᒻᒪᒃᑐᑎᒍᑦ 
ᐃᓕᑕᖅᓯᓯᒪᓂᖃᖅᐸᖖᒋᓐᓂᕐᓄᑦ ᓄᓇᖃᖅᑳᖅᓯᒪᔪᐃᑦ ᐱᔪᓐᓇᐅᑎᖃᕐᓂᖏᓐᓂᒃ ᐊᒻᒪᓗ 
ᓯᕗᓪᓕᖅᐸᐅᑎᑕᐅᖁᔭᖏᓐᓂᒃ. ᐊᒻᒪᓗᒃᑲᓐᓂᖅ, ᒫᓐᓇᐅᔪᒥ ᐱᓕᕆᔾᔪᑎᐅᕙᒃᑐᑦ ᐱᑦᓯᐊᖅᑑᓗᑎᒃ 
ᕿᒥᕐᕈᐃᕙᓐᓂᐊᕐᓂᕐᒥ ᐊᒻᒪᓗ ᓚᐃᓴᖁᑎᑦ/ᐱᓕᕆᔪᓐᓇᐅᑎᑦ ᓈᒻᒪᒋᔭᐅᕙᓐᓂᖏᓐᓄᑦ ᐅᑭᐅᖅᑕᖅᑐᒥ 
ᐊᒻᒪᓗ ᐅᑭᐅᖅᑕᖅᑐᒥᐅᓂ ᖃᐅᔨᓴᐃᕙᓐᓂᕐᓄᑦ ᐊᑦᑕᑕᕐᕕᒃᓴᖃᑦᑎᐊᖖᒋᒻᒪᑕ ᐊᒻᒪᓗ ᐅᖓᑎᓗᐊᖓᓄᑦ 
ᐊᒥᓱᐃᓕᖓᓂᖃᖅᑑᓪᓗᑎᒃ, ᑕᐃᒪᓗ ᐱᓕᕆᓂᐅᓕᖅᓯᒪᔪᑦ ᐊᔾᔨᒋᔭᖏᓂᒃ ᐱᓕᕆᓂᖃᕐᕕᐅᓕᖅᓯᒪᕙᒃᐳᑦ 
ᐊᒻᒪᓗ ᐊᑐᐃᓐᓇᐅᓕᖅᑎᑕᐅᓯᒪᓂᖏᓐᓄᑦ ᑐᓗᖅᑕᕐᕕᖕᓂᒃ ᐱᑕᖃᓕᖅᑎᑦᑎᓯᒪᒻᒪᑕ - ᐱᓗᐊᖅᑐᒥᒃ 
ᐅᑭᐅᖅᑕᖅᑐᒦᑦᓱᑎᒃ ᖃᐅᔨᓴᐃᔨᐅᔪᓂ. ᐊᓯᔾᔨᖅᑎᑕᐅᒋᐊᕐᓂᖏᑦ ᐱᓕᕆᐊᒃᓴᖃᖅᑎᐅᔪᓄᑦ 
ᐱᑦᓯᐊᖅᑑᓗᑎᒃ ᕿᒥᕐᕈᐃᕙᓐᓂᕐᓄᑦ ᐊᒻᒪᓗ ᖃᐅᔨᓴᐃᓂᖃᕈᒪᔪᓄᑦ ᓈᒻᒪᒃᓴᐃᕙᓐᓂᐅᔪᑦ 
ᑐᓂᔭᐅᓯᒪᓕᖅᐸᑕ ᓄᓇᖃᖅᑳᖅᓯᒪᔪᓄᑦ ᐅᕝᕙᓘᓐᓃᑦ ᓄᓇᖃᖅᑳᖅᓯᒪᔪᐃᑦ ᐃᖅᑲᓇᐃᔭᕐᕕᖏᓐᓄᑦ 
ᒥᑭᒡᓕᒋᐊᖅᑎᑦᑎᓯᒪᓕᕈᓐᓇᕐᒪᑕ ᐃᓚᖏᓂᒃ ᑕᒪᒃᑯᓂᖓ ᑐᓗᖅᑕᕐᕕᐅᓕᖅᓯᒪᕙᒃᑐᓂᒃ 
ᐊᑕᐅᑦᓯᒃᑰᕐᑎᑕᐅᓗᑎᒃᓗ ᓇᖕᒥᓂᖅ ᐃᓱᒪᓕᐅᕈᑎᓕᐅᕈᓐᓇᕐᓂᐅᔪᓂᒃ ᐱᑕᖃᖅᑎᑦᑎᓯᒪᒋᐊᕐᓗᑎᒃ ᐊᒻᒪᓗ 
ᐱᐅᓯᑐᖃᓕᕆᓂᕐᒥ ᓈᒻᒪᒃᑐᑎᒍᑦ ᖃᐅᔨᓴᐃᓂᐅᕙᒃᑐᓄᑦ. ᐊᖏᒡᓕᒋᐊᖅᑎᑕᐅᓯᒪᓗᑎᒃ ᐃᑲᔪᖅᑐᐃᓂᐅᔪᑦ 
ᐊᒻᒪᓗ ᐱᓕᕆᐊᖃᖅᑎᐅᔪᓐᓇᕐᓂᖏᓂᒃ ᐱᕈᖅᑎᑦᑎᕙᓪᓕᐊᓂᖏᑦ ᖃᐅᔨᓴᐃᔨᐅᕙᒃᑐᑦ ᐊᒻᒪᓗ 
ᖃᐅᔨᓴᐃᔨᐅᔪᑦ ᐱᔾᔪᑎᒋᓗᒋᑦ ᐱᔭᐅᓯᒪᓕᕆᐊᖃᕐᒥᔪᑦ ᐊᑐᕐᓂᖃᖅᑐᑎᒍᑦ ᕿᒥᕐᕈᐃᕙᓐᓂᐊᖅᐸᑕ ᐊᒻᒪᓗ 
ᐃᓗᐃᒃᑲᐅᔪᑎᒍᑦ ᐱᓕᕆᐊᖃᖃᑕᐅᕙᓕᕐᓗᑎᒃ ᓄᓇᖃᖅᑳᖅᓯᒪᔪᐃᑦ ᑲᑐᔾᔨᖃᑎᒌᒋᔭᖏᑦ. 

ᐊᒥᓱᑦ ᐋᖅᑭᒃᑕᐅᓯᒪᔪᑦ ᐱᓕᕆᔾᔪᑎᒃᓴᐅᓪᓗᑎᒃ ᐊᒻᒪᓗ ᐱᔨᑦᓯᕋᕈᑎᒃᓴᐅᓪᓗᑎᒃ ᐃᑲᔪᖅᑐᐃᔾᔪᑎᐅᔪᑦ 
ᐊᑐᕐᓂᖃᖅᑐᑎᒍᑦ ᖃᐅᔨᓴᐃᓂᖃᕐᓂᕐᒥ ᐱᓕᕆᐊᖃᕈᓐᓇᖁᓪᓗᒋᑦ ᑮᓇᐅᔭᖁᑎᒃᓴᕆᕙᒃᑕᖏᑦ 
ᐊᒥᒐᓗᐊᖅᑎᑕᐅᕙᒻᒪᑕ ᐅᑭᐅᖅᑕᖅᑐᒥ. ᓲᕐᓗ, ᓄᓇᓕᐅᔪᒥ ᐱᓕᕆᕝᕕᒃᓴᐅᔪᑦ ᐊᐅᓚᔪᓐᓇᖁᓪᓗᒋᑦ- 
ᐃᓚᖃᖅᑎᓪᓗᒋᑦ ᐃᒡᓗᓕᕆᓂᕐᓂᒃ, ᐃᖅᑲᓇᐃᔭᖅᑎᒻᒪᕇᑦ ᐱᓕᕆᕝᕕᒃᓴᖏᓂᒃ, 
ᑐᓴᐅᒪᖃᑦᑕᐅᑎᓕᕆᔾᔪᑎᓂᒃ, ᐊᖅᑯᑎᓂᒃ/ᐊᑐᕆᐊᓂᒃ ᐊᒻᒪᓗ ᖃᖓᑕᓲᒃᑯᑦ ᐃᖏᕐᕋᔾᔪᑎᓕᕆᔾᔪᑎᓂᒃ, 
ᐊᒻᒪᓗ ᑎᒥᒃᑯᑦ ᐊᒻᒪᓗ ᐃᓱᒪᒃᑯᑦ ᐋᓐᓂᐊᖅᓯᐅᕐᑎᓕᕆᔾᔪᑎᒃᓴᐃᑦ-ᐅᑭᐅᖅᑕᖅᑐᒥᐅᑦ 
ᐱᓯᒪᓕᕆᐊᖃᖅᑕᖏᓄᑦ ᑎᑭᑎᑕᐅᓯᒪᖖᒋᒻᒪᑕ. ᑖᒃᑯᐊ ᐱᓕᕆᕝᕕᒃᓴᐅᔪᒃ ᑕᐃᒪᐅᔭᕆᐊᖃᓪᓚᕆᒃᐳᑦ 
ᐊᑐᕐᓂᖃᖅᑐᑎᒍᑦ ᖃᐅᔨᓴᐃᕙᓐᓂᕐᓂ ᐱᓕᕆᔾᔪᑎᖃᖅᑎᑕᐅᔪᓐᓇᖁᓪᓗᒋᑦ. ᐱᐅᓯᒋᐊᖅᑎᑕᐅᓯᒪᓪᓗᑎᒃ 
ᐊᑐᐃᓐᓇᐅᑎᑕᐅᔪᑦ ᑕᐃᒪᓐᓇᐃᑦᑐᓄᑦ ᐱᓕᕆᕝᕕᐅᔪᒃᓴᓄᑦ ᐊᒻᒪᓗ ᐱᔨᑦᓯᕋᕐᕕᒃᓴᓂᒃ 
ᐱᓕᕆᐊᖃᕐᕕᖕᓄᑦ ᐃᑲᔪᕈᑎᐅᒻᒪᕆᒍᓐᓇᕐᒪᑕ ᓇᖕᒥᓂᖅ ᐃᓱᒪᓕᐅᕈᑎᓕᐅᕈᓐᓇᕐᓂᖏᓐᓄᑦ 
ᐅᑭᐅᖅᑕᖅᑐᒥᐅᑦ ᓄᓇᖃᖅᑳᖅᓯᒪᔪᓄᑦ, ᐱᐅᓯᒋᐊᖅᑎᑕᐅᓯᒪᓕᕐᓗᑎᒃᓗ ᑕᒪᐃᑎᒍᑦ ᖃᐅᔨᓴᐃᓂᕐᒥ 
ᐱᓕᕆᐊᖃᕈᓐᓇᕐᓂᐅᕙᒃᑐᓂ ᐅᑭᐅᖅᑕᖅᑐᒥ.  

ᐅᑭᐅᖅᑕᖅᑐᒥᐅᑦ ᖃᐅᔨᓴᐃᓂᕐᒥ ᓯᕗᓕᖅᑎᒋᔭᖏᑦ ᐊᒻᒪᓗ ᓇᓕᖅᑲᕇᒃᑎᑦᑎᓯᒪᓂᖅ

ᖃᐅᔨᒪᓂᕆᔭᐅᔪᓂᒃ ᐊᒥᖅᑲᖃᑎᒌᖕᓂᖅ - ᑐᑭᓯᒋᐊᕐᕕᒃᓴᖁᑏᑦ 
ᒪᒪᖅᑐᒻᒪᕆᐊᓗᐃᑦ ᐅᔭᖅᑲᑦ ᐊᑖᓄᐊᖅᓯᒪᓚᐅᕐᒪᑕ. ᐃᓛᓗ ᓯᓚᕐᔪᐊᓕᒫᖅ ᑖᖅᑐᒦᓚᐅᕋᓗᐊᖅᑎᓪᓗᒍ, 
ᑎᕆᒐᓂᐊᒥᑦ ᓇᐃᒪᔮᖅᑕᐅᓪᓗᑎᒃ ᓇᓂᔭᐅᔪᓐᓇᖃᑦᑕᓚᐅᖅᑐᑦ. ᐊᑖᓄᐊᖅᓯᒪᑎᓪᓗᒋᑦ 
(ᑕᓗᔭᐅᓯᒪᓪᓗᑎᒃ) ᑖᖅᑑᓂᖓᓂᑦ, ᑎᕆᒐᓂᐊᑉ ᐃᓱᒪᐃᓐᓇᖅ ᐱᓯᒪᓕᕈᓐᓇᒪᐅᖅᐸᖏᑦ. 

ᐱᑦᓯᐊᖅᑑᓪᓗᑎᒃ ᓈᒻᒪᒃᑐᑎᒍᑦ ᖃᐅᔨᓴᐃᓂᕐᒥ ᐱᓕᕆᐊᖃᕈᑏᑦ ᐃᓕᑕᖅᓯᓯᒪᕙᒃᑐᑦ ᓄᓇᖃᖅᑳᖅᓯᒪᔪᐃᑦ 
ᐱᔪᓐᓇᐅᑎᖃᕐᓂᖏᑕ ᓇᖕᒥᓂᖃᖅᑎᐅᔪᓐᓇᕐᓂᕐᒥᒃ ᐊᒻᒪᓗ ᐊᐅᓚᑦᓯᔨᐅᔪᓐᓇᕐᓂᕐᒥᒃ 
ᑐᑭᓯᒋᐊᕐᕕᒃᓴᖁᑎᒋᔭᒥᓐᓂᒃ ᐊᒻᒪᓗ ᖃᐅᔨᒪᓂᕆᔭᒥᓐᓂᒃ. ᑲᔪᓰᓐᓇᖅᑎᑕᐅᓯᒪᓪᓗᑎᒃ 
ᐱᓕᕆᐊᖑᖕᒪᑕ ᐋᖅᑭᐅᒪᓕᖅᑎᑕᐅᓇᓱᓐᓂᖏᑕ ᓄᓇᖃᖅᑳᖅᓯᒪᔪᐃᑦ ᑐᑭᓯᒋᐊᕐᕕᒃᓴᖁᑎᓄᑦ 
ᐊᐅᓚᑦᓯᔨᐅᓂᖏᑦᑕ ᐊᒻᒪᓗ ᑐᑭᓯᒋᐊᕐᕕᒃᓴᖁᑎᒥᓐᓂᒃ ᐸᐸᑦᓯᔨᐅᓂᖏᑦᑕ, ᑭᓯᐊᓂᓗ 
ᐃᑲᔪᖅᓯᒐᐅᓂᖏᑦ ᐊᒻᒪᓗ ᐱᓕᕆᐊᖃᖅᑎᐅᔪᓐᓇᕐᓂᖏᑕ ᐱᕈᖅᑎᑕᐅᕙᓪᓕᐊᓂᖏᑦ ᓈᒻᒪᒃᑐᒥᒃ 
ᐃᑲᔪᖅᑐᒐᐅᓂᖏᓐᓂᒃ ᐱᑕᖃᓕᖅᓯᒪᑎᑕᐅᖖᒋᒻᒪᑕ ᐃᓗᐃᒃᑲᐅᔪᑎᒍᑦ ᑎᑭᓯᒪᓕᕐᕕᖃᕈᑎᒃᓴᖏᓂᒃ 
ᑕᒪᒃᑯᓄᖓ. ᐊᑕᐅᓯᖅ ᑕᐃᒪᐅᔭᕆᐊᖃᓪᓚᕆᒃᑑᓪᓗᓂ ᓄᓇᖃᖅᑳᖅᓯᒪᔪᐃᑦ ᑐᑭᓯᒋᐊᕐᕕᒃᓴᖁᑎᓂᒃ 
ᐊᐅᓚᑦᓯᔨᐅᓕᕈᓐᓇᕐᓂᖏᓐᓄᑦ ᐃᓚᖃᕐᒪᑦ ᐱᖁᑎᒋᔭᖏᑕ ᐅᑎᖅᑎᑦᓯᕝᕕᐅᓯᒪᓕᕆᐊᖃᕐᓂᖏᓂᒃ, 
ᑕᒪᒃᑯᐊᓗ, ᑲᑎᒪᔨᓂᑦ ᐃᓱᒪᒋᔭᐅᓪᓗᑎᒃ, ᐱᓕᕆᐊᖑᓯᒪᓕᕆᐊᖃᕋᓱᒋᔭᐅᕗᖅ ᐃᓗᐃᒃᑲᐅᑦᓯᐊᖅᑐᒥᒃ 
ᐅᐱᒋᔭᐅᓯᒪᓕᖁᓪᓗᒋᑦ ᐊᒻᒪᓗ ᐃᑲᔪᖅᑐᒐᐅᓯᒪᓕᕐᓗᑎᒃ ᓄᓇᖃᖅᑳᖅᓯᒪᔪᐃᑦ ᐱᔪᖕᓇᐅᑎᖏᑦ. 
ᐊᓯᒃᑲᓐᓂᖏᑦ ᐃᑲᔪᖅᑐᒐᐅᓯᒪᓕᕆᐊᖃᕆᕗᑦ ᐃᓚᖃᖅᐳᑦ ᐊᑐᐃᓐᓇᐅᑎᑕᐅᕙᓐᓂᖏᓂ ᐊᒻᒪᓗ 
ᐃᑲᔪᕈᑎᒃᓴᐅᔪᓂᒃ ᐊᒥᖅᑲᕈᑎᖃᕐᓂᕐᒧᑦ ᒪᓕᒐᖁᑎᐅᔪᓂᒃ ᐊᒻᒪᓗ ᑐᑭᓯᒋᐊᕐᕕᒃᓴᖁᑎᓂᒃ 
ᐊᒥᖅᑲᕈᑎᖃᖅᐸᓐᓂᕐᓄᑦ ᐊᒻᒪᓗ ᓇᖕᒥᓂᖃᖅᑎᐅᓂᕐᓄᑦ ᐊᖏᕈᑏᑦ, ᐱᔾᔪᑎᒋᓪᓗᒍ ᓄᓇᖃᖅᑳᖅᓯᒪᔪᐃᑦ 
ᖃᐅᔨᒪᓂᕆᔭᒥᓐᓄᑦ ᐱᓕᕆᐊᖃᕈᑎᖏᑦ ᐊᔾᔨᖃᖖᒋᑦᑐᑎᒍᑦ ᒥᐊᓂᕆᔭᐅᓯᒪᔭᕆᐊᖃᕐᓂᖏᑕ 
ᓈᒻᒪᖖᒋᑦᑐᑎᒍᑦ ᓴᓂᕐᕙᖅᑕᐅᓯᒪᓂᖃᓕᖁᓇᒋᑦ ᐊᒻᒪᓗ ᓈᒻᒪᑦᓯᐊᕈᖕᓃᖅᑎᑕᐅᖁᓇᒋᑦ. ᑕᐃᒪᓐᓇᐃᑦᑐᑦ 
ᐊᖏᕈᑏᑦ ᐱᑕᖃᓕᖅᑎᑦᓯᔪᓐᓇᕐᒪᑕ ᓴᖅᑮᔪᓐᓇᕐᓂᕐᓂᒃ ᐊᒻᒪᓗ ᓴᓂᕐᕙᐃᓯᒪᔾᔪᑎᐅᓕᕐᓗᑎᒃ 
ᐊᑐᐃᓐᓇᐅᑎᑕᐅᓂᖏᑕ ᑐᑭᓯᒋᐊᕐᕕᒃᓴᖁᑎᐅᔪᓄᑦ. ᐊᒻᒪᓗᒃᑲᓐᓂᖅ, ᓴᖖᒋᒃᑎᒋᐊᖅᑎᑕᐅᓂᖏᑦ 
ᑐᑭᓯᒋᐊᕐᕕᒃᓴᖁᑎᓂᒃ ᐊᒥᖅᑲᖃᑦᑕᕐᓂᐅᔪᑦ ᐊᒻᒪᓗ ᐊᑐᐃᓐᓇᐅᑎᑕᐅᓂᖏᑦ ᐊᒻᒪᓗ ᐃᑲᔪᕈᑎᒃᓴᓂᒃ 
ᐊᒥᖅᑲᕈᑎᖃᖃᑦᑕᕐᓂᕐᒥ ᒪᓕᒐᖁᑎᓂᒃ ᐃᓚᒋᔭᐅᖃᑕᐅᒻᒪᑦ ᒐᕙᒪᑐᖃᒃᑯᓐᓂ ᒐᕙᒪᐅᔪᐃᑦ 
ᐱᐅᓯᒋᐊᖅᑎᑦᑎᓯᒪᓕᕈᓐᓇᕐᓂᖏᓐᓄᑦ ᑲᓇᑕᐅᑉ ᓯᕗᓕᖅᑎᒋᔭᔭᐅᓂᖏᓐᓄᑦ ᐅᑭᐅᖅᑕᖅᑐᒥ ᐊᒻᒪᓗ 
ᐅᑭᐅᖅᑕᖅᑐᒥᐅᑦ ᖃᐅᔨᓴᐃᓂᕆᕙᒃᑕᖏᓐᓄᑦ. 

ᑐᑭᓯᒋᐊᕐᕕᒃᓴᖁᑎᐅᔪᐃᑦ ᐊᑐᐃᓐᓇᐅᑎᑕᐅᓯᒪᔭᕆᐊᖃᕐᓂᖏᑦ ᐊᒻᒪᓗ ᓴᖅᑮᓯᒪᓕᕈᓐᓇᕐᓂᐅᔪᑦ 
ᑕᐃᒪᐅᔭᕆᐊᖃᓪᓚᕆᖕᓂᖏᑦ ᐃᓱᒪᒃᓴᖅᓯᐅᕈᑎᐅᓯᒪᔭᕆᐊᖃᕐᒥᔪᑦ ᐃᓚᐅᖃᑕᐅᑎᑦᑎᕙᓐᓂᕐᓄᑦ 
ᐊᒻᒪᓗ ᐃᑲᔪᖅᑎᒌᒃᓱᑎᒃ ᖃᐅᔨᓴᐃᓂᐅᕙᒃᑐᓄᑦ ᐱᓕᕆᓂᕐᒥ. ᐃᑲᔪᖅᑐᐃᓯᒪᓂᖅ ᓄᓇᖃᖅᑳᖅᓯᒪᔪᐃᑦ 
ᐱᔪᖕᓇᐅᑎᖃᕐᓂᖏᓂᒃ ᓇᖕᒥᓂᖅᑎᐅᔪᓐᓇᕐᓂᕐᒧᑦ ᐊᒻᒪᓗ ᐊᐅᓚᑦᓯᔨᐅᔪᓐᓇᕐᓂᕐᒧᑦ 
ᑐᑭᓯᒋᐊᕐᕕᒃᓴᖁᑎᒋᔭᒥᓐᓂᒃ ᐱᑕᖃᖅᑎᑦᑎᓯᒪᕗᑦ ᑕᒪᒃᑯᐊ ᑐᓴᒐᒃᓴᖁᑎᐅᔪᐃᑦ 
ᐊᒥᖅᑲᕈᑎᐅᕙᒋᐊᖃᕐᓂᖏᑕ ᐊᑐᐃᓐᓇᐅᑎᑕᐅᓯᒪᓕᕐᓗᑎᒃ ᐋᖅᑭᒃᓱᐊᖑᓯᒪᓂᖏᑎᒍᑦ, 
ᐃᓚᖃᖅᑎᑕᐅᓗᑎᒃ ᑐᑭᓕᐅᖅᑕᐅᓯᒪᓂᖏᓂᒃ ᓄᓇᖃᖅᑳᖅᓯᒪᔪᐃᑦ ᐅᖃᐅᓯᖏᑎᑐᑦ. ᐊᒻᒪᓗᒃᑲᓐᓂᖅ, 
ᑲᔪᓰᓐᓇᖅᑎᑕᐅᓪᓗᑎᒃ ᑐᓴᐅᒪᖃᑦᑕᐅᑎᓕᕆᔾᔪᑎᓂᒃ ᖃᐅᔨᓴᐃᓂᐅᕙᒃᑐᓄᑦ ᖃᓄᐃᓕᖓᓕᕐᓂᐅᔪᓄᑦ 
ᓄᓇᓕᒋᔭᐅᔪᐃᑦ ᐊᒻᒪᓗ ᖃᐅᔨᓴᐃᔨᐅᔪᑦ ᐃᓱᒪᓕᐅᕈᑎᐅᕈᓐᓇᓕᕈᑎᒋᕙᒻᒪᒋᑦ ᖃᓄᖅ 
ᐱᐅᓂᖅᐹᑎᒍᑦ ᐊᒻᒪᓗ ᓈᒻᒪᖕᓂᖅᓴᐅᔪᑎᒍᑦ ᐱᓕᕆᓂᖃᓕᕈᓐᓇᕐᒪᖔᕐᒦᒃ ᑐᑭᓯᒋᐊᕐᕕᒃᓴᖁᑎᐅᔪᓂᒃ 
ᐊᒥᖅᑲᕈᑎᖃᖅᐸᓐᓂᕐᓂ. ᑭᓯᐊᓂᓗ, ᑲᑎᒪᔩᑦ ᐅᔾᔨᕈᓱᒃᑭᕗᑦ ᐱᐅᓯᒋᐊᖅᑎᑕᐅᓯᒪᓕᕐᓂᖏᑕ 
ᑐᑭᓯᒋᐊᕐᕕᒃᓴᖁᑎᑦ ᐊᑐᐃᓐᓇᐅᑎᑕᐅᓯᒪᓂᖏᓐᓄᑦ ᐊᑭᖃᖅᑎᑕᐅᔭᕆᐊᖃᖖᒋᒻᒪᑕ ᐱᐅᓯᑐᖃᓕᕆᓂᕐᒥ 
ᒥᐊᓂᖅᓯᓯᒪᔾᔪᑎᐅᔪᓄᑦ. ᑐᑭᓯᒋᐊᕐᕕᒃᓴᖁᑎᓂᒃ ᑎᒍᒥᐊᖅᑎᒋᔭᐅᓂᕐᒧᑦ ᐋᖅᑭᒃᑕᐅᓯᒪᓕᖅᑐᑎᒍᑦ 
ᓴᖅᑭᑕᐅᔭᕆᐊᖃᖅᐸᓐᓂᖏᑦ ᓄᓇᖃᖅᑳᕐᓯᒪᔪᓄᑦ ᑲᔪᓯᑎᑕᐅᓯᒪᓕᕈᓐᓇᕐᓂᐊᕐᒪᑕ, ᑐᑭᓯᒋᐊᕐᕕᒃᓴᖁᑎᑦ 
ᐊᑐᐃᓐᓇᐅᑎᑕᐅᓂᖏᑦ ᐃᑲᔪᓯᑐᒐᐅᓯᒪᓂᖏᑕ ᑲᔪᓯᑎᑕᐅᓯᒪᔪᓐᓇᖁᓪᓗᒋᑦ ᐃᓚᖃᖅᑎᑕᐅᓗᑎᒃ 
ᓈᒻᒪᒃᑐᓂᒃ ᓇᐅᑦᓯᖅᑐᒐᐅᕙᓐᓂᒃᓴᖏᓂᒃ. ᐃᖅᑲᓇᐃᔭᕐᕕᐅᔪᐃᑦ ᖁᑦᑎᖕᓂᖓᑎᒍᓪᓕ, 
ᐱᐅᓯᒋᐊᖅᑎᑕᐅᓯᒪᓪᓗᑎᒃ ᐊᐅᓚᑦᓯᓂᖃᖃᑎᒌᖕᓂᐅᔪᑦ ᐊᒻᒪᓗ ᒪᓕᒃᓯᐊᖅᑎᑕᐅᓂᖏᑦ 
ᐅᑭᐅᖅᑕᖅᑐᒥ ᐊᒻᒪᓗ ᐅᑭᐅᖅᑕᖅᑐᒥᐅᑦ ᑐᑭᓯᒋᐊᕐᕕᒃᓴᖁᑎᖏᓐᓂᒃ ᐊᖏᒡᓕᒋᐊᖅᑎᑦᑎᓯᒪᓕᕋᔭᕐᒪᑕ 
ᐊᑐᐃᓐᓇᐅᑎᑕᐅᓂᖏᓐᓂᒃ, ᑭᓯᐊᓂᓗ, ᑕᒪᓐᓇ ᑐᖖᒐᕝᕕᖃᕋᔭᕐᒪᑦ ᐃᑲᔪᖅᑐᒐᐅᓯᒪᓂᖏᓐᓄᑦ 
ᖃᐅᔨᓴᐃᕙᓐᓂᕐᒥ ᑲᑐᔾᔨᖃᑎᒌᒋᔭᐅᔪᓂᑦ ᐱᐅᓯᒋᐊᖅᑎᑕᐅᓯᒪᓪᓗᑎᒃ ᐃᖅᑲᓇᐃᔭᕐᕕᐅᔪᒥ 
ᐱᓕᕆᐊᖑᕙᓪᓕᐊᕙᒃᑐᑎᒍᑦ ᐊᒻᒪᓗ ᐊᑐᖅᐸᓐᓂᕐᓂ ᒪᓕᒃᑕᐅᒋᐊᓕᖁᑎᑎᒍᑦ.

ᐅᑭᐅᖅᑕᖅᑐᒥᐅᑦ ᖃᐅᔨᓴᐃᓂᕐᒥ ᓯᕗᓕᖅᑎᒋᔭᖏᑦ ᐊᒻᒪᓗ ᓇᓕᖅᑲᕇᒃᑎᑦᑎᓯᒪᓂᖅ

ᖃᐃᔪᑕᖅᓵᖅ—ᐃᓕᓐᓂᐊᕐᓂᓕᕆᓂᖅ
ᓂᓪᓕᐅᓯᖃᑐᐃᓐᓇᖅᐸᓐᓂᖅ ᐃᒃᐱᒍᓱᑦᓯᐊᕆᐊᕋᓂ ᐊᓯᒥᓂᒃ. ᐃᓱᒪᖃᕐᓂᖅ 
ᓯᓚᑐᐃᑦᑑᓪᓗᓂ. ᐱᓯᒪᓕᕈᒪᓪᓗᓂ ᐃᓱᒻᒥᖅᓯᒪᓂᖅ, ᐱᓯᒪᓕᕈᒫᕆᐊᖅ ᐃᓱᒪᒋᔭᖃᕐᓂᖅ. 
ᑕᒪᒃᑯᐊ ᓯᓚᕐᔪᐊᕆᔭᒧᑦ ᐊᓯᔾᔩᓯᒪᓕᖅᑎᑦᑎᔪᓐᓇᖅᑐᑦ. 

ᐊᒃᑐᐃᓯᒪᓂᖓ ᐊᐅᓚᑦᓯᓂᐅᕙᒃᓯᒪᔪᑐᖃᐃᑦ ᑲᓇᑕᒥ, ᐃᓚᖃᖅᑎᓪᓗᒋᑦ ᑭᖑᕚᕇᒃᐸᓪᓕᐊᔪᑦ 
ᐊᒃᑐᖅᑕᐅᕙᓪᓕᐊᓯᒪᓂᖏᑦ ᐃᓕᓐᓂᐊᕆᐊᖅᓯᒪᑎᑦᑎᕙᒪᐅᕐᓂᕐᓂᑦ, ᓯᕗᓪᓕᖅᐸᐅᓪᓚᕆᖃᑕᐅᓪᓗᓂ 
ᑐᓗᖅᑕᕐᕕᐅᕙᒻᒪᑦ ᐃᓕᓐᓂᐊᕈᑎᒥᓐᓂᒃ ᐱᔭᕇᖅᓯᒪᓕᕈᓐᓇᕐᓂᐅᔫᒐᓗᐊᓄᑦ ᐅᑭᐅᖅᑕᖅᑐᒥ. 
ᐱᐅᓯᒋᐊᖅᑎᑕᐅᓯᒪᓕᖅᑐᑦ ᐃᓕᓐᓂᐊᕐᓂᓕᕆᓂᕐᒥ ᓴᖅᑮᓯᒪᓕᕈᓐᓇᕐᓃᑦ ᐱᒋᐊᖅᑎᑦᓯᕝᕕᖃᕐᓗᑎᒃ 
ᒥᑭᓂᖅᓴᐃᑦ ᐃᓕᓐᓂᐊᖅᑐᑦ ᐊᒻᒪᓗ ᖁᑦᑎᖕᓂᖅᓴᓄᑦ ᐃᓕᓐᓂᐊᖅᑐᑦ ᖁᑦᑎᖕᓂᖏᑎᒍᑦ 
ᐱᓕᕆᐊᖑᔭᕆᐊᖃᓪᓚᕆᒃᐳᑦ ᑕᒪᓐᓇ ᐊᒃᑐᐃᓯᒪᓂᐅᔪᖅ ᐋᖅᑭᒋᐊᖅᑕᐅᓯᒪᓕᕈᓐᓇᖁᓪᓗᒍ. ᑲᑎᒪᔩᑦ 
ᐅᒃᐱᕈᓱᒻᒪᑕ ᓴᖅᑮᓯᒪᓕᕈᓐᓇᖅᑑᓗᑎᒃ ᐃᓕᓐᓂᐊᕐᓂᓕᕆᓂᕐᒥ ᐱᓕᕆᔾᔪᑎᖃᓕᖅᓯᒪᔪᓐᓇᕐᒪᑕ 
ᐃᓗᐃᒃᑲᐅᑦᓯᐊᖅᑐᑎᒍᑦ ᐃᓚᐅᖃᑕᐅᑎᑦᓯᕙᒃᑐᓂᒃ ᐊᒻᒪᓗ ᐃᓕᑕᖅᓯᓯᒪᔪᓂᒃ ᐊᒻᒪᓗ ᓇᓗᓇᐃᖅᓯᓯᒪᔪᓂᒃ 
ᑕᒪᐃᑎᒍᑦ ᐃᓕᓐᓂᐊᖅᑎᑦᑎᓂᖃᕈᓐᓇᖅᑐᓂᒃ ᐱᑕᖃᓕᖅᑎᑦᑎᔪᓐᓇᕐᓂᕐᒥᒃ. ᑕᒪᓐᓇ ᐃᓚᖃᖅᐳᖅ 
ᓄᓇᖃᖅᑳᕐᓯᒪᔪᓂᒃ ᓯᕗᓕᖅᑎᖃᕐᓗᑎᒃ ᐃᓕᑕᕆᔭᐅᓯᒪᓪᓗᑎᒃ ᐃᓕᓐᓂᐊᕐᓂᓕᕆᓂᕐᒥ 
ᐱᓕᕆᐊᖑᔪᓂᒃ ᒥᐊᓂᖅᓯᓯᒪᓕᕈᓐᓇᕐᑎᑕᐅᓗᑎᒃ ᓄᓇᖃᖅᑳᖅᓯᒪᔪᐃᑦ ᖃᐅᔨᒪᓂᕆᔭᖏᓂᒃ 
ᐱᓕᕆᔾᔪᑎᓂᒃ ᐊᒻᒪᓗ ᓯᕗᒻᒧᒋᐊᖅᑎᒃᑦᑎᓯᒪᓕᕈᓐᓇᕐᓂᕐᓂᒃ ᐃᓕᓐᓂᐊᕌᓂᒃᓯᒪᓕᕈᓐᓇᕐᓂᕐᓄᑦ ᐊᒻᒪᓗ 
ᐱᓕᕆᐊᖃᖅᑎᐅᔪᓐᓇᕐᓂᕐᓄᑦ ᐅᑭᐅᖅᑕᖅᑐᒥ. ᓯᓚᑦᑐᖅᓴᖅᕕᐅᑉ ᖁᑦᑎᖕᓂᖓᒍᑦ, ᐊᑐᕐᓂᖃᖅᑐᓂᒃ 
ᐊᒻᒪᓗ ᓴᖅᑮᓯᒪᓕᕈᓐᓇᖅᑑᓪᓗᑎᒃ ᐱᓕᕆᐊᓂᒃ ᐋᖅᑭᒃᓱᐃᓯᒪᓕᕐᓂᖅ ᐃᓚᖃᖅᑎᑦᑎᕙᒃᑐᓂᒃ 
ᓄᓇᖅᑲᑎᒌᖑᔪᑦ ᐃᑲᔪᖃᑕᐅᑎᑕᐅᓗᑎᒃ ᐊᒻᒪᓗ ᐱᒋᐊᖅᑎᑦᑎᓯᒪᓕᕐᓗᑎᒃ, ᐊᒻᒪᓗ ᐃᑲᔪᖅᑐᐃᓂᖃᕐᓗᑎᒃ, 
ᐃᓕᓐᓂᐊᕈᓐᓇᕐᓂᕐᓄᑦ ᐊᑐᐃᓐᓇᐅᑎᑦᑎᓯᒪᔪᓂᒃ, ᐃᔾᔪᐊᕈᒥᓇᖅᑑᑎᓂᒃ, ᐊᒻᒪᓗ ᐱᐅᓯᑐᖃᒃᑯᑦ 
ᐃᑲᔪᕐᓂᖃᕋᔭᖅᑐᓂᒃ.  

ᑲᑎᒪᔩᑦ ᐃᓕᓐᓂᐊᕐᓂᓕᕆᓂᕐᒧᑦ ᓴᖅᑮᓯᒪᓕᕈᓐᓇᕐᓂᐅᔪᓄᑦ ᐃᓱᒪᒋᔭᖃᕐᐳᑦ 
ᐃᓚᖃᖅᑎᑕᐅᓯᒪᓇᔭᕐᓂᖏᑕ ᖃᓪᓗᓈᑦ ᓄᓇᖓᓐᓂ ᐊᒻᒪᓗ ᓯᓚᕐᔪᐊᓕᒫᒥ ᐃᓕᓐᓂᐊᕐᕕᐅᔪᓄᑦ 
ᐊᒻᒪᓗ ᖃᐅᔨᓴᐃᔨᐅᔪᓄᑦ. ᐱᓕᕆᖃᑕᐅᓕᖅᑳᕋᑎᒃ ᐅᑭᐅᖅᑕᖅᑐᒥ ᐊᒻᒪᓗ ᐅᑭᐅᖅᑕᖅᑐᒥᐅᑦ 
ᖃᐅᔨᓴᐃᓂᕆᕙᒃᑕᖏᓐᓄᑦ, ᐱᒻᒪᕆᐅᓗᐊᕐᒪᑦ ᑕᒪᕐᒥᒃ ᖃᐅᔨᓴᐃᔨᐅᕙᒃᑐᑦ ᓇᖕᒥᓂᖅ 
ᑐᑭᓯᐅᒪᓂᕆᔭᒥᓐᓂᒃ ᐋᖅᑭᒃᓱᐃᓯᒪᓕᕆᐊᖃᕐᓂᖏᑕ ᐊᑐᖅᑕᐅᓯᒪᔪᓂᒃ, ᖃᓄᐃᓪᓚᕆᖕᓂᕆᔭᐅᔪᓂᒃ, 
ᐊᒻᒪᓗ ᖃᓄᐃᓕᖓᓐᓂᕆᔭᐅᔪᓄᑦ ᓄᓇᖃᖅᑳᕐᓯᒪᔪᓂᑦ ᐅᑭᐅᖅᑕᖅᑐᒥ ᐊᒻᒪᓗ ᐅᑭᐅᖅᑕᖅᑐᒥᐅᓂ, 
ᐱᓗᐊᖅᑐᒥᒃ ᑕᐃᒃᑯᓄᖓ ᐊᒃᑐᐃᓯᒪᓕᕐᓂᐊᕐᓂᖏᓐᓄᑦ ᐅᕝᕙᓘᓐᓃᑦ ᐊᒃᑐᐃᓯᒪᓕᕈᓐᓇᕐᓂᖃᖅᑐᓄᑦ 
ᐃᓱᒪᓕᐅᕈᑎᐅᓯᒪᔪᓂᑦ ᖃᐅᔨᓴᐃᓂᖃᕐᕕᐅᔪᒪᓪᓗᑎᒃ.

ᐃᑯᐊᓛᖅᑐᒥᒃ ᑲᒪᒋᔭᖃᑦᓯᐊᕐᓂᖅ 
ᑕᐃᒪᓗ ᖃᐅᒪᓂᖅ ᐊᑕᐃᓐᓇᐅᔭᖅᑐᒥᒃ ᐱᑕᖃᓕᖅᑎᑕᐅᓚᐅᖅᓯᒪᕗᖅ 
ᓯᓚᕐᔪᐊᓕᒫᒥ. ᑭᓯᐊᓂᓗᑦᑕᐅᖅ, ᑎᕆᒐᓂᐊᑉ ᐱᔪᓐᓇᐅᑎᖃᕐᓂᖓᑕ ᓇᓗᓇᐃᑦᑐᒥᒃ 
ᑕᑯᓴᕈᖅᓯᒪᓂᖃᕐᐳᖅ. ᖃᐅᒪᓂᐅᔪᖅ ᑕᖃᓯᒪᓕᕋᐃᒻᒪᑦ, ᐊᒻᒪᓗ ᓴᖖᒋᓂᕆᔭᖓ ᑐᓗᒐᐅᑉ 
ᓴᖖᒌᒃᑎᑉᐸᓪᓕᐊᓕᖅᑎᓪᓗᒍ, ᓯᓚᕐᔪᐊᖅ ᐅᑎᖅᓯᒪᓕᖅᐸᒃᑐᖅ ᑖᖅᓯᓯᒪᓕᕐᓂᕐᒧᑦ. 
ᑕᐃᒪᓗᐃᓛ ᐅᑭᐅᖑᓂᖓᓂ ᑖᖏᓐᓇᐅᔭᓕᖅᐸᒃᓱᓂ. ᐊᑯᓂᐊᓗᒃ ᐅᓐᓄᒃᓯᒪᓕᖅᐸᒃᑐᖅ 
ᑖᖏᓐᓇᐅᔭᓕᖅᓱᓂ. 

ᑕᐃᒪ ᐃᓚᒋᔭᐅᖃᑕᐅᔪᐃᑦ ᐊᓯᔾᔨᖅᐸᓪᓕᐊᑎᑦᑎᓂᒃᑯᑦ ᐊᓯᔾᔨᕈᑎᒃᓴᐃᑦ ᐊᑐᓕᖅᑎᑕᐅᓯᒪᓕᖅᑎᓪᓗᒋᑦ 
ᑮᓇᐅᔭᖁᑎᒃᓴᖃᖅᑎᑦᑎᓂᖅᑎᒍᑦ, ᐱᓕᕆᕝᕕᒃᓴᑎᒍᑦ, ᑐᑭᓯᒋᐊᕐᕕᒃᓴᖁᑎᑎᒍᑦ, ᐊᒻᒪᓗ 
ᐃᓕᓐᓂᐊᕐᓂᓕᕆᓂᖅᑎᒍᑦ ᑕᒪᐃᓐᓂᑦ ᐃᓚᒋᔭᐅᔪᓂᑦ ᐱᓕᕆᐊᖑᓪᓗᓂ ᐅᑭᐅᖅᑕᖅᑐᖅ ᐊᒻᒪᓗ 
ᐅᑭᐅᖅᑕᖅᑐᒥᐅᑦ ᖃᐅᔨᓴᐃᓂᕐᒥ ᐱᓕᕆᔾᔪᑎᖏᓐᓂ (ᑕᑯᓗᒋᑦ ᐱᓕᕆᐊᖑᔪᓐᓇᖅᑑᓪᓗᑎᒃ 
ᐱᓕᕆᐊᒃᓴᕆᔭᐅᔪᑦ ᓇᐃᒡᓕᒋᐊᖅᑕᐅᓯᒪᔪᑦ ᑲᑎᒪᔨᐅᔪᓂᑦ ᐱᓕᕆᐊᒃᓴᕆᔭᐅᔪᓄᑦ ᓇᓗᓇᐃᔭᐅᑎᓂ), 
ᓄᓇᓕᒋᔭᐅᔪᓂ ᐃᑯᐊᓛᖅᑎᑕᐅᔪᒃᓴᖅ ᐃᑯᐊᓪᓚᒃᑎᑕᐅᔪᓐᓇᕐᑐᖅ. ᑕᐃᒪᓗ ᐃᑯᐊᓛᖅᑎᑕᐅᔪᒃᓴᖅ 
ᐃᑭᓯᒪᓕᖅᐸᑦ, ᐃᒃᐱᒍᓱᑦᓯᐊᕈᓐᓇᕐᓂᖅ ᐊᒻᒪᓗ ᑐᓵᑦᓯᐊᕆᐊᕈᓐᓇᕐᓂᖅ ᓄᖅᑲᖅᑎᑕᐅᔪᓐᓇᕐᓂᐊᖖᒋᑦᑐᖅ—
ᒪᒋᔭᐅᔭᕆᐊᖃᓪᓚᕆᖕᓂᐊᕐᑐᖅ ᐊᒻᒪᓗ ᑲᔪᑏᓐᓇᖅᑎᑕᐅᓯᒪᒋᐊᕐᓗᓂ, ᐊᒥᖅᑲᕈᑎᖃᕐᓂᖅ 

ᐱᓕᕆᐊᒃᓴᐅᔪᒥᒃ ᐅᖓᑖᓄᐊᖅᑎᑕᐅᓯᒪᓗᓂ ᑕᒪᐃᓐᓂᑦ ᐃᓄᖕᓂᑦ ᐊᒻᒪᓗ ᐃᖅᑲᓇᐃᔭᕐᕕᐅᔪᓂᑦ 
ᐃᓚᒋᔭᐅᖃᑕᐅᔪᓂᑦ ᐅᑭᐅᖅᑕᖅᑐᒥ ᐊᒻᒪᓗ ᐅᑭᐅᖅᑕᖅᑐᒥᐅᑦ ᖃᐅᔨᓴᐃᓂᕆᕙᒃᑕᖏᓐᓄᑦ. 
ᐅᐱᒍᓱᑦᓯᐊᕐᓂᖅ, ᐊᑕᕝᕕᒋᑐᕋᐅᓂᖅ ᐱᓕᕆᖃᑎᒌᖕᓂᖅᑎᒍᑦ, ᐊᒻᒪᓗ ᐱᓕᕆᐊᒃᓴᕆᔭᒥᒃ 
ᐱᓕᕆᐊᖃᕈᓐᓇᑦᑎᐊᕐᓂᖅ ᕿᑎᐊᓃᓪᓚᕆᒃᐸᒃᑐᑦ ᑕᒪᐃᓐᓂ ᐱᓕᕆᐊᖑᔪᓂ ᐊᒻᒪᓗ 
ᐱᓕᕆᐊᖑᕙᓪᓕᐊᕙᑦᑐᓂ ᑕᒪᒃᑭᓐᓂ ᐃᖅᑲᓇᐃᔭᕐᕕᐅᔪᐃᑦ ᐊᒻᒪᓗ ᐃᓛᒃᑰᖓᓪᓗᑎᒃ ᐃᓄᐃᑦ 
ᖁᑦᑎᖕᓂᖏᑎᒍᑦ; ᐊᓯᔾᔩᕙᓪᓕᐊᓂᖅᑎᒍᑦ ᐊᓯᔾᔩᓯᒪᓕᕐᓂᖅ ᑐᑭᖃᕐᒪᑦ ᖃᐅᔨᓴᐃᓂᖅ ᐱᓕᕆᐊᖑᓯᒪᒻᒪᑦ 
ᑕᒪᐃᓐᓂᑦ ᐱᑦᓯᐊᕋᓱᒃᓯᒪᓪᓗᑎᒃ. 

ᑲᑎᒪᔩᑦ ᐃᓕᑕᖅᓯᓯᒪᒻᒪᑕ ᐱᓕᕆᐊᖃᕐᓂᐊᕐᓂᕐᓄᑦ ᓇᓗᓇᐃᖅᓯᓯᒪᔭᕆᐊᖃᕐᓂᐊᕐᓂᖏᑦ 
ᑲᔪᓰᓐᓇᖅᑎᑕᐅᔪᓐᓇᖁᓪᓗᒋᑦ ᐃᓚᒋᔭᐅᖃᑕᐅᑎᑦᑎᕙᓐᓂᐅᔪᓄᑦ ᐊᒻᒪᓗ ᐃᑲᔪᖅᑎᒌᒃᓗᑎᒃ 
ᐱᓕᕆᓂᖃᖅᐸᖕᓂᐅᔪᓄᑦ ᐅᑭᐅᖅᑕᖅᑐᒥ ᐊᒻᒪᓗ ᐅᑭᐅᖅᑕᖅᑐᒥᐅᑦ ᖃᐅᔨᓴᐃᕙᓐᓂᕐᓂ 
ᐱᓕᕆᔾᔪᑎᖏᓄᑦ ᐊᔪᕐᓇᖖᒋᑦᑑᓂᐊᖖᒋᒻᒪᑕ, ᐱᓗᐊᖅᑐᒥᒃ ᑕᐃᒪᐅᖏᓐᓇᐅᔭᕐᓂᖏᑕ 
ᐱᓕᕆᕝᕕᐅᔪᓂᑦ ᐊᒻᒪᓗ ᐱᓕᕆᔾᔪᑎᓂᑦ ᑐᓗᖅᑕᕐᕕᐅᕙᒃᑐᑦ. ᑭᓯᐊᓂᓗ, ᒪᓕᒃᓗᒋᑦ 
ᑲᑎᒪᔨᐅᔪᑦ ᐊᑐᖅᓯᒪᔭᖏᑦ, ᐊᓯᔾᔩᕙᓪᓕᐊᓂᕐᒥ ᐊᓯᔾᔩᓯᒪᓕᕐᓂᖅ ᑐᖖᒐᕝᕕᖃᖅᑎᑕᐅᓗᑎᒃ 
ᐃᓱᒪᔾᔪᓯᕆᔭᐅᔪᓄᑦ, ᓯᕗᓪᓕᖅᐸᐅᑎᑕᐅᖁᔭᐅᔪᓄᑦ, ᐊᒻᒪᓗ ᐱᓯᒪᓕᖅᑕᐅᔭᕆᐊᓕᖕᓄᑦ ᐅᑭᐅᖅᑕᖅᑐᒥ 
ᑕᐃᒪᐅᔭᕆᐊᖃᓪᓚᕆᖕᒪᑦ ᐱᓕᕆᐊᖑᔭᕆᐊᖃᓪᓚᕆᖕᒪᑦ ᐊᒻᒪᓗ ᑭᖑᓂᐊᒍᑦ ᓇᓗᓇᐃᑦᑐᒥᒃ 
ᐊᑐᕐᓂᖃᕈᓐᓇᕐᓂᖓ ᓇᓗᓇᐃᖅᑕᐅᓯᒪᓕᕐᓂᐊᖅᖢᓂ. ᐃᓄᐃᑦ ᐊᒻᒪᓗ ᐃᖅᑲᓇᐃᔭᕐᕕᐅᔪᐃᑦ 
ᑭᖑᕚᕇᒃᐸᓪᓕᐊᔪᐃᑦ ᐃᑯᐊᓛᖅᑎᑕᐅᔪᒥᒃ ᑲᒪᒋᔭᖃᑦᓯᐊᖃᑎᒌᒃᑎᓪᓗᒋᑦ, ᐊᑐᓂᑦ ᐃᑲᔪᕐᓂᖃᖅᐸᒃᑐᒍᑦ 
ᐃᓂᖃᓕᖅᑎᑦᑎᕙᓪᓕᐊᓂᕐᒥᒃ ᓴᐳᔾᔨᓂᖅᑕᖃᖅᑎᑦᑎᓂᕐᒥᒃ, ᐱᐅᓯᑐᖃᕆᔭᐅᔪᓄᑦ ᒥᐊᓂᖅᓯᓯᒪᔾᔪᑎᓂᒃ, 
ᐊᑐᐃᓐᓇᐅᑎᑦᑎᓂᕐᓄᑦ, ᐊᒻᒪᓗ ᓴᖅᑮᓯᒪᓕᕈᓐᓇᕐᓂᐅᔪᓄᑦ. ᓄᓇᓕᐅᔪᒥ ᐃᑲᐊᓛᖅᑎᑕᐅᔪᖅ, 
ᕿᑎᓪᓚᕆᐊᓂ, ᐱᔾᔪᑎᖃᖅᑎᑕᐅᓯᒪᒻᒪᑦ ᐅᖓᑖᓄᐊᖅᓯᒪᔪᓂᒃ ᖃᐅᔨᓴᐃᕙᓐᓂᐅᔪᓂᑦ   —
ᐱᔾᔪᑎᖃᖅᐸᒻᒪᑦ ᐃᓕᑕᕆᔭᐅᓯᒪᓂᕐᒥᒃ ᐊᒻᒪᓗ ᐃᓚᒋᔭᖃᑕᐅᓂᕐᒥᒃ ᐃᑯᐊᓛᖅᑎᑕᐅᓕᖅᓯᒪᔪᒥᑦ 
ᓯᕗᓪᓕᖓᓂ ᐱᒋᐊᖅᑎᑕᐅᓯᒪᑎᓪᓗᒍ. 

ᐱᓕᕆᐊᒃᓴᕆᔭᐅᔪᓄᑦ ᓇᓗᓇᐃᔭᐅᑏᑦ 
ᐱᓕᕆᐊᒃᓴᕆᔭᐅᔪᐃᑦ ᐊᔾᔨᒌᖖᒋᐅᖅᑐᓂᑦ ᐱᓕᕆᔨᐅᔪᓂᑦ (ᑎᑎᕋᖅᑕᐅᓯᒪᔪᑦ 
ᒪᓕᒃᖢᒋᑦ ᖃᓪᓗᓈᑎᑑᕐᑐᑦ ᓇᑭᑦ ᐱᔭᐅᓯᒪᓂᖏᓐᓄᑦ, ᐋᖅᑭᒃᓱᐊᖑᓯᒪᕗᑦ ᐃᐅᐊ-
ᖏᑎᒍᑦ) ᐱᑕᖃᓕᖅᑎᑕᐅᓯᒪᖁᓪᓗᒋᑦ ᐃᓚᐅᖃᑕᐅᑎᑦᑎᕙᓐᓂᕐᓄᑦ, ᐃᑲᔪᖅᑎᒌᒃᓗᑎᒃ 
ᐱᓕᕆᐊᖃᖅᐸᓐᓂᕐᓄᑦ, ᐊᒻᒪᓗ ᐊᑐᕐᓂᖃᖅᑐᑎᒍᑦ ᐅᑭᐅᖅᑕᖅᑐᒥ ᐊᒻᒪᓗ 
ᐅᑭᐅᖅᑕᖅᑐᒥᐅᑦ ᖃᐅᔨᓴᐃᓂᕆᕙᒃᑕᖏᓄᑦ ᐱᓕᕆᔾᔪᑎᒃᓴᖏᓂᒃ.

ᑕᒪᕐᒥᐅᓪᓗᑎᒃ ᐱᓕᕆᐊᖃᖅᑎᐅᔪᐃᑦ

•	ᐋᖅᑭᒃᓱᐃᓯᒪᓕᕐᓗᑎᒃ ᐊᑕᕝᕕᒋᑐᕋᐅᑦᑎᐊᖅᑑᓪᓗᑎᒃ, ᐊᑯᓃᖅᑐᒧᑦ ᓂᕆᐅᓐᓂᕆᔭᐅᔪᓂᒃ ᐅᑭᐅᖅᑕᖅᑐᒥ ᐊᒻᒪᓗ 
ᐅᑭᐅᖅᑕᖅᑐᒥᐅᑦ ᖃᐅᔨᓴᐃᕙᓐᓂᖏᓄᑦ ᐃᑲᔪᖅᑐᐃᓂᖃᑦᓯᐊᖅᑐᑎᒍᑦ ᐊᒻᒪᓗ ᐊᑐᕐᓂᖃᖅᑐᑎᒍᑦ ᑮᓇᐅᔭᓂᒃ 
ᕿᑐᕐᖏᐅᖅᑎᑦᑎᕙᓐᓂᕐᒥ ᐃᑲᔪᕈᑎᒃᓴᓂᒃ. 

•	ᓈᒻᒪᒋᔭᐅᓯᒪᓂᖏᓐᓄᑦ ᓇᓗᓇᐃᖅᓯᓯᒪᓕᕐᓗᑎᒃ ᐊᒻᒪᓗ ᐅᐱᒋᑦᓯᐊᕐᓗᒋᑦ ᓄᓇᖃᖅᑳᖅᓯᒪᔪᐃᑦ ᖃᐅᔨᒪᓂᖏᓐᓄᑦ 
ᐱᓕᕆᔾᔪᑎᒃᓴᐅᔪᑦ ᐊᒻᒪᓗ ᓯᕗᓕᖅᑎᒋᔭᐅᔪᑦ, ᓇᓕᖅᑲᕇᒃᑎᑕᐅᓯᒪᓕᖁᓪᓗᒋᑦ ᖃᐅᔨᒪᓂᕆᔭᐅᔪᓄᑦ 
ᐱᓕᕆᔾᔪᑎᒃᓴᐃᑦ ᐅᑭᐅᖅᑕᖅᑐᒥᐅᑦ ᖃᐅᔨᓴᐃᕙᓐᓂᖏᓐᓄᑦ. 

•	ᓈᒻᒪᒋᔭᐅᓯᒪᓂᖏᓐᓄᑦ ᓇᓗᓇᐃᖅᓯᓯᒪᓕᕐᓗᑎᒃ ᐊᒻᒪᓗ ᐃᑲᔪᖅᑐᓕᖅᓯᒪᓗᒋᑦ ᐊᔾᔨᒌᖖᒋᐅᖅᑑᓪᓗᑎᒃ 
ᐃᓕᓐᓂᐊᕐᓂᓕᕆᓂᕐᒥ ᐱᓕᕆᐊᖃᕈᓯᐅᔪᑦ, ᐃᓚᖃᖅᑎᓪᓗᒋᑦ ᓄᓇᒦᓪᓗᑎᒃ ᐃᓕᓐᓂᐊᖅᑎᑦᑎᕙᓐᓂᐅᔪᓂᒃ ᐊᒻᒪᓗ 
ᐅᖃᐅᓯᒃᑯᑦ ᑐᓴᒐᒃᓴᖁᑎᓂᒃ ᐊᒥᖅᑲᕈᑎᐅᕙᒃᑐᓂᒃ. 

ᒐᕙᒪᑐᖃᒃᑯᑦ ᐊᒻᒪᓗ/ᐅᕝᕙᓘᓐᓃᑦ ᐊᕕᒃᑐᖅᓯᒪᓂᐅᔪᒥ/ᐳᕌᕕᓐᓯᐅᔪᓂ ᒐᕙᒪᒋᔭᐅᔪᑦ 

•	ᒪᓕᑦᓯᐊᖅᑎᑦᑎᒋᐊᕐᓗᑎᒃ ᑕᐃᒪᐅᓕᐊᓂᒃᑐᓂᒃ ᑐᑭᒧᐊᒍᑎᒃᓴᐅᔪᓂᒃ ᖃᓄᖅ ᖃᐅᔨᓴᐃᓂᕐᒥ ᐱᓕᕆᐊᖑᑲᐃᓐᓇᖅᑐᑦ 
ᐱᓕᕆᐊᖑᕙᒋᐊᖃᓂᖏᓐᓄᑦ ᓈᒻᒪᒃᑐᑎᒍᑦ ᖃᐅᔨᒋᐊᕐᕕᖃᖅᐸᓐᓂᕐᓂ, ᐃᑲᔪᖅᑎᒌᒃᓗᑎᒃ ᐱᓕᕆᖃᑎᖃᖅᐸᓐᓂᕐᓂ, 
ᐊᒻᒪᓗ ᐃᑲᔪᒐᐅᔾᔪᑎᒃᓴᓂᒃ ᐱᑕᖃᕐᕕᐅᔭᕆᐊᖃᕐᐸᓐᓂᖏᓐᓄᑦ ᓄᓇᖃᖅᑳᖅᓯᒪᔪᐃᑦ. 

•	ᑭᐳᕐᑎᓯᒪᓕᕐᓗᒋᑦ ᑐᕌᖓᓂᖅᓴᐅᑎᑕᐅᓕᕐᓗᑎᒃ ᐊᒃᑐᐃᓯᒪᕙᓐᓂᐅᔪᓄᑦ ᕿᒥᕐᕈᐃᕙᓐᓂᐅᔪᓂᑦ ᐊᒻᒪᓗ 
ᓈᒻᒪᒋᔭᐅᓯᒪᓕᖅᐸᓐᓂᐅᔪᑦ ᐱᓕᕆᐊᖑᕙᓪᓕᐊᕙᓐᓂᖏᓂᑦ ᓄᓇᖃᖅᑳᖅᓯᒪᔪᓄᑦ ᐊᒻᒪᓗ ᐱᓕᕆᕝᕕᒋᔭᖏᓐᓄᑦ..

•	ᐱᑕᖃᖅᑎᑦᑎᓗᑎᒃ ᐃᑲᔪᕈᑎᒃᓴᓂᒃ ᐃᓄᖃᖖᒋᑦᑐᑦ ᐃᓄᖃᓕᖅᑎᑕᐅᖁᓪᓗᒋᑦ ᐃᖅᑲᓇᐃᔭᖅᑎᓂᒃ, ᑮᓇᐅᔭᓕᕆᔨᓂᒃ, 
ᐊᒻᒪᓗ ᐃᖅᑲᓇᐃᔭᕐᕕᖕᒥ ᖃᐅᔨᓴᐃᓂᐅᔪᓄᑦ ᐱᓕᕆᐊᖃᕈᑎᒃᓴᖃᖅᑎᑦᑎᓗᑎᒃ ᐱᓯᒪᓕᖅᑕᐅᔭᕆᐊᓕᖕᓄᑦ 
ᓇᓗᓇᐃᖅᑕᐅᓯᒪᓪᓗᑎᒃ ᓄᓇᖃᖅᑳᖅᓯᒪᔪᓂᑦ. 

•	ᐱᑕᖃᖅᑎᑦᑎᓗᑎᒃ ᑲᔪᓰᓐᓇᖅᑎᑕᐅᓪᓗᑎᒃ ᐃᑲᔪᕈᑎᒃᓴᓂᒃ ᐅᑭᐅᖅᑕᖅᑐᒥᐅᑦ ᓄᓇᖃᖅᑳᕐᓯᒪᔪᓂᒃ 
ᓯᕗᓕᖅᑎᖃᕐᓗᑎᒃ ᐊᐅᓚᑦᓯᓂᖃᕐᓂᖏᓐᓄᑦ ᐊᒻᒪᓗ ᑲᑐᔾᔨᖃᑎᒌᖏᑦ ᑲᔪᓯᑎᑦᑎᓯᒪᖁᓪᓗᒋᑦ 
ᑕᐃᒪᐅᔭᕆᐊᖃᓪᓚᕆᒃᓱᑎᒃ ᑐᑭᒧᐊᒍᑎᒃᓴᓂᒃ, ᐃᑲᔪᕈᑎᒃᓴᓂᒃ, ᐊᒻᒪᓗ ᖃᐅᔨᓴᐃᓂᐅᕙᒃᑐᓂ ᐱᔨᑦᓯᕋᕈᑎᒃᓴᓂᒃ. 

•	ᐃᑲᔪᖅᑐᐃᓗᑎᒃ ᐃᓅᓯᓕᕆᓂᕐᒥ, ᐱᐅᓯᑐᖃᓕᕆᓂᕐᒥ, ᐊᒻᒪᓗ ᐋᓐᓂᐊᖅᓯᐅᕐᑎᓕᕆᓂᕐᒥ ᐱᔨᑦᓯᕋᕈᑎᒃᓴᓂᒃ 
ᐱᓯᒪᓕᖅᑕᐅᔭᕆᐊᓕᖕᓄᑦ ᐃᓚᒋᔭᐅᖃᑕᐅᑎᑦᑎᕙᓕᖁᓪᓗᒋᑦ ᐊᒻᒪᓗ ᐃᑲᔪᖅᑎᒌᒃᓗᑎᒃ ᐱᓕᕆᓂᖃᖅᐸᓕᖁᓪᓗᒋᑦ 
ᐅᑭᐅᖅᑕᖅᑐᒥ ᐊᒻᒪᓗ ᐅᑭᐅᖅᑕᖅᑐᒥᐅᑦ ᖃᐅᔨᓴᐃᓂᕐᒥ ᐱᓕᕆᔾᔪᑎᖏᓂᒃ. 

•	ᐊᖏᒡᓕᒋᐊᖅᑎᓪᓗᒋᑦ ᖁᓚᕐᓇᒋᑦᑐᓂᒃ ᖃᕆᑕᐅᔭᒃᑰᕈᑎᓂᒃ ᐊᑐᐃᓐᓇᐅᓕᖅᑎᑦᑎᓂᐅᔪᓄᑦ ᐊᒻᒪᓗ 
ᐃᖏᕐᕋᔾᔪᑎᒃᓴᐅᔪᓂᒃ ᐅᑭᐅᖅᑕᖅᑐᒥ, ᐃᑲᔪᖅᑐᐃᔾᔪᑎᐅᓂᐊᕐᓗᑎᒃ ᓇᓕᖅᑲᐅᑎᑦᑎᓂᕐᓂᒃ ᖃᐅᔨᓴᐃᓂᐅᕙᒃᑐᓂᒃ. 

•	ᐱᓕᕆᓂᖃᕐᓗᑎᒃ ᓯᕗᒻᒧᒋᐊᖅᑎᑕᐅᓯᒪᓕᖁᓪᓗᒋᑦ ᐃᓱᒪᒃᑯᑦ ᓴᓇᐅᒐᓕᐊᕆᔭᐅᓯᒪᔪᓂᒃ ᓇᖕᒥᓂᖃᖅᑎᐅᓂᕐᒧᑦ 
ᒪᓕᒐᖁᑎᓂᒃ ᐊᒻᒪᓗ ᐊᑐᐃᓐᓇᐅᑎᑕᐅᓕᕐᓗᑎᒃ ᐊᒻᒪᓗ ᐃᑲᔪᕈᑎᑦᓴᓂᒃ ᐊᒥᖅᑲᖃᑦᑕᕐᓂᕐᒥ ᐊᖏᕈᑎᒋᔭᐅᓯᒪᔪᓂᒃ 
ᓄᓇᖃᖅᑳᕐᓯᒪᔪᓄᑦ. 

•	ᐃᑲᔪᖅᑐᐃᓯᒪᓗᑎᒃ ᓇᖕᒥᓂᖁᑎᒋᔭᐅᔪᐃᑦ ᐱᖁᑎᑦ ᐅᑎᖅᑎᑕᐅᓯᒪᓕᕐᓂᒃᓴᖏᑕ, ᑕᐃᒪᐅᔭᕆᐊᖃᓪᓚᕆᒃᑑᓪᓗᓂ 
ᐃᓚᒋᔭᐅᖃᑕᐅᔪᓂᒃ ᓄᓇᖃᖅᑳᖅᓯᒪᔪᐃᑦ ᑐᑭᓯᒋᐊᕐᕕᒃᓴᖁᑎᖏᓂᒃ ᐊᐅᓚᑦᓯᔨᐅᔪᓐᓇᕐᓂᕐᒥᒃ 
ᓴᐳᒻᒥᔭᐅᓯᒪᔾᔪᑎᒋᓂᐊᖅᑕᖏᓂᒃ ᐱᔪᓐᓇᐅᑎᖃᕐᓂᖏᓐᓄᑦ ᓄᓇᖃᖅᑳᖅᓯᒪᔪᐃᑦ.  

•	ᐃᑲᔪᖅᑐᐃᓯᒪᓗᑎᒃ ᐊᑦᑕᑕᖅᓯᒪᓕᖅᑎᑕᓂᒃᓴᖏᑕ ᐊᑐᐃᓐᓇᐅᑎᑕᐅᔪᑦ ᖃᐅᔨᓴᐃᓂᖃᖅᐸᓐᓂᕐᒥ ᐊᒻᒪᓗ 
ᖃᐅᔨᓴᕐᕕᐅᓪᓗᑎᒃ ᐱᓕᕆᕝᕕᒃᓴᕆᔭᐅᔪᑦ ᐅᑭᐅᖅᑕᖅᑐᒥ ᐃᓱᒪᑕᒻᒪᕆᐅᔪᓂᑦ ᐋᖅᑭᒃᓱᐊᖑᓯᒪᔪᑎᒍᑦ ᐊᒻᒪᓗ 
ᓄᓇᓕᐅᔪᓂ ᐊᐅᓚᑦᓯᓂᖃᕐᕕᐅᔪᑎᒍᑦ. 

•	ᑭᐳᒃᑎᓯᒪᓕᕐᓗᒋᑦ ᐊᒃᑐᐃᓯᒪᓂᐅᔪᑦ ᓄᓇᖃᖅᑳᖅᓯᒪᔪᓂᒃ ᓯᕗᓕᖅᑎᖃᕐᓗᑎᒃ ᐃᓕᓐᓂᐊᕐᓂᓕᕆᓂᕐᒥ 
ᐱᓕᕆᔾᔪᑎᒃᓴᓄᑦ ᐅᑭᐅᖅᑕᖅᑐᒥ ᐃᓚᖃᖅᑎᑦᑎᓯᒪᔪᓂᒃ ᕿᑎᐊᓃᓕᖅᑎᑦᑎᓯᒪᓂᕐᓄᑦ ᓄᓇᖃᖅᑳᖅᓯᒪᔪᐃᑦ 
ᖃᐅᔨᒪᓂᖏᓂᒃ ᐱᓕᕆᔾᔪᑎᒃᓴᐅᔪᓂᒃ. 

•	ᐃᓕᓐᓂᐊᕐᓂᓕᕆᓂᕐᒧᑦ ᓴᖅᑮᓯᒪᓕᕈᓐᓇᕐᓂᕐᓂᑦ ᐅᑭᐅᖅᑕᖅᑐᒥᐅᑦ ᓄᓇᖃᖅᑳᕐᓯᒪᔪᓄᑦ ᒥᑭᓂᖅᓴᓄᑦ, ᐊᖏᓂᖅᓴᓄᑦ, 
ᓯᓚᑦᑐᖅᓴᕐᕕᖕᒥ ᐃᓕᓐᓂᐊᕐᓂᓕᕆᔾᔪᑎᑦ ᖁᑦᑎᖕᓂᕆᔭᖏᓐᓂ. 

•	ᑭᐳᒃᑎᓯᒪᓕᕐᓗᒋᑦ ᐊᐅᓚᑦᓯᓂᐅᔪᓂᑦ ᖃᐅᔨᓴᐃᓂᕐᒥ ᐱᓕᕆᐊᖃᕐᕕᖕᓄᑦ ᐅᑭᐅᖅᑕᖅᑐᒥᑦ ᓄᓇᖃᖅᑳᖅᓯᒪᔪᐃᑦ 
ᓄᓇᓕᖏᓐᓄᑦ ᐊᒻᒪᓗ ᑲᑐᔾᔨᖃᑎᒌᖏᓐᓄᑦ. 

ᐅᑭᐅᖅᑕᖅᑐᒥᐅᑦ ᖃᐅᔨᓴᐃᓂᕐᒥ ᓯᕗᓕᖅᑎᒋᔭᖏᑦ ᐊᒻᒪᓗ ᓇᓕᖅᑲᕇᒃᑎᑦᑎᓯᒪᓂᖅ

ᑮᓇᐅᔭᖁᑎᒃᓴᖃᖅᑎᑦᑎᔩᑦ

•	ᐋᖅᑭᒃᓱᐃᔨᐅᓗᑎᒃ ᐊᓯᔾᔨᕆᐊᖅᑎᑕᐅᔪᓐᓇᕐᓗᑎᒃ ᑮᓇᐅᔭᖁᑎᒃᓴᓕᕆᓂᕐᒥ ᐱᓕᕆᐊᓂᒃ ᐋᖅᑭᒃᓱᐊᖑᓯᒪᔪᓄᑦ 
ᑐᕌᖓᑎᑕᐅᓪᓗᑎᒃ ᐅᑭᐅᖅᑕᖅᑐᒥᐅᓂ ᐱᓕᕆᐊᖑᔪᓄᑦ, ᐱᕕᒃᓴᖃᓕᖅᑎᑦᑎᓯᒪᔪᓂᒃ ᐊᒻᒪᓗ ᐃᑲᔪᕈᑎᒃᓴᓂᒃ 
ᐱᔭᐅᓯᒪᓕᕆᐊᖃᖅᑐᓄᑦ ᐱᓕᕆᐊᖃᖃᑎᒌᓕᕐᓂᕐᓂᒃ ᐱᕈᖅᑎᑦᑎᕙᓪᓕᐊᓂᕐ ᐱᓕᕆᓂᐅᔪᓂᒃ. . 

•	ᐊᖏᒡᓕᒋᐊᖅᑎᓯᒪᓕᕐᓗᒋᑦ ᑮᓇᐅᔭᓂᒃ ᐱᑎᑕᐅᔪᓐᓇᕐᓂᓕᕆᓂᕐᒥ ᐱᓕᕆᐊᒃᓴᐅᕙᒃᑐᓂᒃ ᖃᐅᔨᓴᐃᔨᐅᔪᑦ 
ᓯᓚᑦᑐᖅᓴᖅᕖᑦ ᓯᓚᑖᓃᑦᓱᑎᒃ ᐊᕙᑎᒋᔭᖏᓐᓃᑦᑐᓄᑦ ᖁᕝᕙᖅᑎᑕᐅᓯᒪᓕᖁᓪᓗᒋᑦ ᓄᓇᖃᖅᑳᖅᓯᒪᔪᓂᒃ 
ᓯᕗᓕᖅᑎᖃᕐᓗᑎᒃ ᐊᒻᒪᓗ ᐱᐅᓯᑐᖃᖏᑕ ᖃᓄᐃᖖᒋᑦᑎᐊᖅᑎᑕᐅᓗᑎᒃ ᖃᐅᔨᓴᐃᕙᒋᐊᖃᕐᓂᐅᔪᓂᒃ. 

•	ᓄᓇᖃᖅᑑᖅᓯᒪᔪᐃᑦ ᐊᒃᑐᐃᓯᒪᓂᖃᕈᓐᓇᕐᓂᖏᑦ ᐱᑕᖃᓕᖅᑎᑦᑎᓯᒪᖔᕐᓗᑎᒃ ᖃᐅᔨᓴᐃᓂᕐᒥ 
ᑮᓇᐅᔭᖁᑎᒃᓴᐅᓂᐊᖅᑐᓄᑦ ᐃᓱᒪᓕᐅᕈᑎᖃᖅᐸᓐᓂᕐᓂᑦ ᑐᕌᖓᑎᓪᓗᒋᑦ ᐃᓱᒫᓗᒍᑎᖃᕐᕕᐅᔪᓄᑦ ᓄᓇᓕᒋᔭᒥᓐᓄᑦ 
ᐊᒻᒪᓗ ᓄᓇᖁᑎᒋᔭᒥᓐᓄᑦ. 

•	ᐱᑕᖃᖅᑎᑦᑎᓗᑎᒃ ᑐᕌᖓᑎᑕᐅᓯᒪᓪᓗᑎᒃ ᑮᓇᐅᔭᖁᑎᒃᓴᖅᑖᕐᕕᐅᔪᓐᓇᖅᑐᓂᒃ ᐃᑲᔪᖅᑐᐃᔾᔪᑎᖃᖅᑐᓄᑦ 
ᓄᓇᖃᖅᑳᖅᓯᒪᔪᓂᒃ ᓯᕗᓕᖅᑎᖃᕐᓗᑎᒃ ᖃᐅᔨᓴᐃᓂᐅᕙᒃᑐᓄᑦ, ᐃᓚᖃᖅᑎᓪᓗᒋᑦ ᐱᓕᕆᐊᖃᖅᑎᐅᔪᓐᓇᕐᓂᕐᓄᑦ 
ᐱᕈᖅᑎᑦᑎᒋᐊᕐᓂᕐᒧᑦ, ᐊᑐᐃᓐᓇᐅᓕᖅᑎᑕᐅᓯᒪᓗᑎᒃ ᐊᒻᒪᓗ ᐱᐅᓯᑐᖃᕆᔭᖏᑕ ᒥᐊᓂᕆᔭᐅᓯᒪᑎᓪᓗᒋᑦ. 

•	ᐊᒥᓱᖖᒍᕆᐊᕈᑎᒃᓴᓂᒃ ᑮᓇᐅᔭᖁᑎᑖᕐᕕᐅᔪᓐᓇᖅᑐᓂᒃ ᐱᑕᖃᓕᖅᑎᑦᑎᓗᑎᒃ ᐅᑭᐅᖅᑕᖅᑐᒥᐅᓂ ᓯᓚᑦᑐᖅᓴᖅᕖᑦ 
ᐃᖅᑲᓇᐃᔭᕐᕕᖏᓐᓄᑦ ᐊᒻᒪᓗ ᖃᐅᔨᓴᐃᓂᕐᒥ ᑲᑐᔾᔨᖃᑎᒌᖑᔪᓄᑦ. 

•	ᐃᑲᔪᖅᑐᐃᓯᒪᓗᑎᒃ ᑕᑯᒃᓴᐅᑎᑦᑎᓯᒪᔭᕆᐊᖃᕐᓂᕐᓂᒃ ᐊᒻᒪᓗ ᐃᑲᔪᖅᑎᒌᒃᓗᑎᒃ ᐱᓕᕆᓂᖃᕐᕕᐅᕙᒃᑐᓂᒃ 
ᐱᓕᕆᐊᖑᓯᒪᓕᖁᓪᓗᒋᑦ ᑕᐃᒪᐅᔭᕆᐊᖃᓪᓚᕆᒃᓱᑎᒃ ᓄᓇᖃᖅᑳᖅᓯᒪᔪᐃᑦ ᖃᐅᔨᓴᐃᓂᕐᓂ 
ᓯᕗᓪᓕᖅᐸᐅᑎᑕᐅᖁᔭᖏᑦ. 

•	ᑕᐅᑦᑐᕆᓂᐊᖅᑕᖏᓄᑦ ᐋᖅᑭᒃᓱᐊᖑᓯᒪᓂᐊᖅᑐᑦ ᐋᖅᑭᐅᒪᓕᖅᑎᓪᓗᒋᑦ ᐊᒻᒪᓗ ᐱᔭᕆᑐᔪᖕᓃᖅᑎᓪᓗᒋᑦ 
ᑮᓇᐅᔭᖁᑎᒃᓴᓂᒃ ᑐᒃᓯᕋᕈᑎᒃᓴᐃᑦ ᑕᑕᑎᕆᐊᓕᖁᑎᐅᕙᒃᑐᑦ ᒥᑭᒡᓕᒋᐊᖅᑎᑕᐅᓯᒪᓕᖁᓪᓗᒋᑦ 
ᐱᔭᕆᑐᓗᐊᖅᐸᓐᓂᖏᑦ ᐃᓛᒃᑰᖓᔪᓄᑦ ᐃᓄᓐᓄᑦ ᐊᒻᒪᓗ ᓄᓇᖅᑲᑎᒌᒃᑐᓗᑦ. 

•	ᐃᑲᔪᖅᑐᐃᓯᒪᓗᑎᒃ ᒪᓕᑦᓯᐊᖅᑕᐅᔭᕆᐊᖃᕐᓂᖏᑕ ᐊᒻᒪᓗ ᑕᑯᒃᓴᐅᑎᑦᑎᔭᕆᐊᖃᕐᓂᖏᑕ ᑮᓇᐅᔭᖁᑎᒃᓴᓂᒃ 
ᐱᕝᕕᐅᕙᒃᑐᑦ ᐃᑲᔪᕐᓂᖃᖅᑐᑎᒍᑦ ᐊᒻᒪᓗ ᓇᓕᖅᑲᐅᑎᑦᑎᓗᑎᒃ ᑮᓇᐅᔭᖁᑎᒃᓴᐅᔪᓂᒃ ᓯᐊᒻᒪᒃᑎᕆᕙᒋᐊᖃᕐᓂᕐᓄᑦ. 

•	ᑲᔪᓰᓐᓇᖅᑎᑦᑎᒋᐊᕐᓗᑎᒃ ᓇᐅᑦᓯᖅᑐᐃᓂᐅᕙᒃᑐᓂᒃ ᑮᓇᐅᓕᐅᕋᓱᐊᕈᑎᐅᔪᓄᑦ ᐊᒻᒪᓗ ᐃᓅᓯᓕᕆᓂᕐᒥ 
ᐱᓕᕆᓂᐅᔪᓄᑦ ᖃᐅᔨᓴᐃᓂᕐᓂ ᖁᕝᕙᖅᑎᑕᐅᓯᒪᓕᖁᓪᓗᒋᑦ ᓴᖅᑮᔪᓐᓇᕆᐊᖃᕐᓂᖏᑦ. 

•	ᓯᕗᓪᓕᖅᐸᐅᑎᑕᒃᓴᐃᑦ ᐋᖅᑭᒃᓱᖅᓯᒪᓕᕐᓗᒋᑦ ᐃᓅᓯᓕᕆᓂᕐᒧᑦ ᓴᖅᑮᔪᓐᓇᕆᐊᖃᕐᓂᕐᓄᑦ ᖃᐅᔨᓴᐃᓂᐅᔪᓂ 
ᐱᓕᕆᐊᖑᕙᓪᓕᐊᕙᒃᑐᓂ, ᖃᐅᔨᔭᐅᓯᒪᓕᖅᑐᓂ, ᐊᒻᒪᓗ ᖃᐅᔨᒋᐊᖅᑕᐅᕙᓐᓂᖏᓐᓂ ᑕᑯᒃᓴᐅᑎᑦᑎᓯᒪᕙᓐᓂᐊᕐᓗᑎᒃ 
ᐃᑲᔪᖅᑎᒌᒃᓱᑎᒃ ᐱᓕᕆᐊᖑᕙᓐᓂᖏᑕ ᐅᑭᐅᖅᑕᖅᑐᒥ ᐊᒻᒪᓗ ᐅᑭᐅᖅᑕᖅᑐᒥᐅᑦ ᖃᐅᔨᓴᐃᓂᕆᕙᒃᑕᖏᓂ. 

•	ᑕᒪᐃᓐᓂᒃ ᖃᐅᔨᓴᐃᔨᐅᕙᒃᑐᓂᒃ (ᑲᓇᑕᒥᓂᑦ ᐊᒻᒪᓗ ᓯᓚᕐᔪᐊᓕᒫᒥᐅᓂᑦ) ᒪᓕᑦᓯᐊᓕᖅᑎᑦᑎᒋᐊᖅᐸᒃᓗᑎᒃ 
ᒫᓐᓇᐅᔪᒥ ᑐᑭᒧᐊᒍᑎᒃᓴᖁᑎᒋᔭᐅᔪᓂᒃ ᐊᒻᒪᓗ ᐱᑦᓯᐊᖅᑑᓗᑎᒃ ᐱᓕᕆᐊᕆᔭᕆᐊᖃᖅᑕᒥᓐᓂᒃ 
ᖃᓄᖅ ᖃᐅᔨᓴᐃᓂᕐᒥᓐᓂ ᐱᓕᕆᐊᖑᑲᐃᓐᓇᖅᑐᑦ ᐱᓕᕆᐊᖑᕙᒋᐊᖃᕐᓂᖏᓐᓄᑦ ᓈᒻᒪᑦᓯᐊᖅᑐᑎᒍᑦ 
ᖃᐅᔨᒋᐊᕐᕕᖃᖅᐸᓐᓂᕐᒥᓐᓂ, ᐃᑲᔪᖅᑎᖃᓕᖅᐸᓐᓂᕐᒥᓐᓂ, ᐊᒻᒪᓗ ᐃᑲᔪᕈᑎᒃᓴᖃᖅᑎᑕᐅᖁᓪᓗᒋᑦ 
ᓄᓇᖃᖅᑳᕐᓯᒪᔪᐃᑦ. 

•	ᓯᕗᓪᓕᖅᐸᐅᑎᑕᒃᓴᐅᔪᓂᒃ ᐱᓕᕆᐊᖃᖃᑎᖃᕐᐸᓐᓂᕐᓂ ᓯᓚᑦᔪᐊᓕᒫᒥ ᑮᓇᐅᔭᖁᑎᒃᓴᖃᖅᑎᑦᑎᕙᒃᑐᓄᑦ 
ᐋᖅᑭᒃᓱᐃᓯᒪᓕᕐᓗᑎᒃ ᑐᖖᒐᕝᕕᖃᖅᑎᑦᑎᑎᓪᓗᒋᑦ ᑕᐃᒪᐅᓕᐊᓂᒃᑐᓂᒃ ᑐᑭᒧᐊᒍᑎᒃᓴᕆᔭᐅᔪᓂᒃ ᖃᐅᔨᓴᐃᓂᕐᒥᓐᓂ 
ᐱᓕᕆᐊᕆᑲᐃᓐᓇᖅᑕᒥᓐᓄᑦ ᐱᓕᕆᖃᑎᒋᕙᒃᓱᒋᑦ ᓄᓇᖃᖅᑳᖅᓯᒪᔪᐃᑦ.  

•	ᐊᑐᐃᓐᓇᐅᓕᖅᓯᒪᓗᑎᒃ ᑲᔪᓯᑎᑕᐅᓯᒪᓪᓗᑎᒃ ᐃᑲᔪᕈᑎᒃᓴᐅᔪᑦ ᐅᑭᐅᖅᑕᖅᑐᒥᐅᓂ ᐊᒻᒪᓗ/ᐅᕝᕙᓘᓐᓃᑦ 
ᓄᓇᖃᖅᑳᕐᓯᒪᔪᓂᒃ ᓯᕗᓕᖅᑎᖃᖅᓱᑎᒃ ᑲᑐᔾᔨᖃᑎᒌᖑᔪᑦ ᑲᔪᓯᑎᑦᑎᓯᒪᔪᓐᓇᖁᓪᓗᒋᑦ ᐱᑕᖃᖅᑎᑦᑎᔨᐅᕙᓐᓂᕐᒥᓐᓂ 
ᓯᕗᓕᖅᑎᓂᒃ, ᑐᑭᒧᐊᒍᑎᒃᓴᓂᒃ, ᐃᑲᔪᕈᑎᒃᓴᓂᒃ, ᐊᒻᒪᓗ ᖃᐅᔨᓴᐃᓂᕐᒥ ᐱᔨᑦᓯᕋᕈᑎᒃᓴᓂᒃ.

ᓄᓇᖃᖅᑳᖅᓯᒪᔪᐃᑦ, ᒐᕙᒪᒋᔭᐅᔪᑦ, ᐊᒻᒪᓗ ᑲᑐᔾᔨᖃᑎᒌᖑᔪᐃᑦ 

•	ᐋᖅᑭᒃᓱᐃᓯᒪᓕᕐᓗᑎᒃ ᐊᒻᒪᓗ ᑐᓴᖅᑕᐅᑎᑦᑎᓯᒪᓕᕐᓗᑎᒃ ᓄᓇᓕᐅᔪᓂᑦ ᐊᒻᒪᓗ ᐊᕕᒃᑐᖅᓯᒪᓂᐅᔪᓂᑦ 
ᖃᐅᔨᓴᐃᓂᕐᓄᑦ ᓯᕗᓪᓕᖅᐸᐅᑎᑕᐅᖁᔭᐅᔪᓂᒃ. 

•	ᑲᔪᓯᑎᑦᑎᓗᑎᒃ ᐋᖅᑭᒃᓱᐃᓂᐅᔪᓂᒃ ᐊᒻᒪᓗ ᐊᑐᓕᖅᑎᑕᐅᕙᓪᓕᐊᓂᖏᓐᓂ ᐱᐅᓯᑐᖃᓕᕆᓂᕐᒥ ᓈᒻᒪᒃᑐᓂᒃ 
ᖃᐅᔨᓴᐃᓂᐅᕙᒃᑐᑦ ᕿᒥᕐᕈᔭᐅᕙᓐᓂᖏᑕ ᐊᒻᒪᓗ ᐱᑦᓯᐊᖅᑑᔭᕆᐊᖃᕐᓂᕐᓄᑦ ᓈᒻᒪᒋᔭᐅᓯᒪᕙᒋᐊᖃᕐᓂᖏᑕ 
ᑕᐃᒪᓐᓇ ᐋᖅᑭᒃᑕᐅᓯᒪᓂᖃᖁᔭᐅᑎᓪᓗᒋᑦ. 

•	ᑲᔪᓯᑎᑦᑎᓯᒪᓗᑎᒃ ᐊᖏᒡᓕᒋᐊᕐᑎᑦᑎᓂᕐᒥᓐᓂ ᐊᒻᒪᓗ ᐊᒥᖅᑲᕈᑎᒋᓗᒋᑦ ᑕᐃᒪᐅᔭᕆᐊᖃᓪᓚᕆᒃᑑᓪᓗᑎᒃ 
ᑐᑭᒧᐊᒍᑎᒃᓴᐅᔪᓂᒃ, ᐃᑲᔪᕈᑎᒃᓴᓂᒃ, ᐊᒻᒪᓗ ᖃᐅᔨᓴᐃᓂᕐᒥ ᐱᔨᑦᓯᕋᕈᑎᒃᓴᐅᔪᓂᒃ ᐱᔾᔪᑎᖃᖅᑐᓂᒃ 
ᐱᒻᒪᕆᐅᑎᑕᐅᓗᐊᖅᓱᑎᒃ ᒥᒃᓯᖃᑦᓯᐊᕆᐊᖃᕐᓂᖏᓐᓄᑦ ᓄᓇᖃᖅᑳᕐᓯᒪᔪᓂᑦ. 

•	ᓇᓗᓇᐃᔭᖅᓯᒪᓗᒋᑦ ᐃᖅᑲᓇᐃᔭᖅᑎᓕᕆᓂᕐᒥ, ᑮᓇᐅᔭᓕᕆᓂᕐᒥ, ᐊᒻᒪᓗ ᐱᓕᕆᕝᕕᖃᖅᑎᑦᑎᓂᕐᒥ ᖃᐅᔨᓴᐃᓂᕐᓄᑦ 
ᐱᓕᕆᐊᖃᕈᓐᓇᖁᓪᓗᒋᑦ ᐱᔭᐅᓯᒪᓕᕆᐊᖃᖅᑐᓂᒃ ᐱᐅᓯᑐᖃᒃᑯᑦ ᓈᒻᒪᒋᔭᐅᓯᒪᓪᓗᑎᒃ ᖃᐅᔨᓴᐃᓂᐅᔪᒪᔪᓂ ᐊᒻᒪᓗ 
ᐱᑦᓯᐊᖅᑑᓗᑎᒃ ᐱᓕᕆᓂᖃᕈᒪᓂᐅᔪᑦ ᓈᒻᒪᒋᔭᐅᓯᒪᓕᕈᓐᓇᖁᓪᓗᒋᑦ. 

ᐅᑭᐅᖅᑕᖅᑐᒥᐅᑦ ᖃᐅᔨᓴᐃᓂᕐᒥ ᓯᕗᓕᖅᑎᒋᔭᖏᑦ ᐊᒻᒪᓗ ᓇᓕᖅᑲᕇᒃᑎᑦᑎᓯᒪᓂᖅ

•	ᐱᓕᕆᐊᖃᖃᑕᐅᓗᑎᒃ ᐋᖅᑭᒃᓱᐃᓂᐅᔪᓄᑦ ᑐᑭᓯᒋᐊᕐᕕᒃᓴᖁᑎᓂᒃ ᐊᒥᖅᑲᖃᑎᖃᖅᐸᓐᓂᕐᓂᒃ ᐊᒻᒪᓗ 
ᓇᖕᒥᓂᖃᖅᑎᐅᓂᕐᓄᑦ ᐊᖏᕈᑎᐅᓯᒪᔪᓂᒃ, ᐃᓱᒪᓕᐅᕈᑎᐅᓯᒪᔭᕌᖓᑕ ᓈᒻᒪᒃᑑᓂᖏᓐᓄᑦ. 

•	ᑲᔪᓯᑎᑦᑎᓯᒪᓗᑎᒃ ᐋᖅᑭᒃᓱᐃᓂᕐᒥᓐᓂ ᐊᒻᒪᓗ ᓴᐳᔾᔨᒋᐊᖅᑎᐅᓂᕐᒥᓐᓂ ᓄᓇᖃᖅᑳᖅᓯᒪᔪᓂᒃ ᓯᕗᓕᖅᑎᖃᖅᓱᑎᒃ 
ᐃᓕᓐᓂᐊᕐᓂᓕᕆᓂᕐᒥ ᐱᓕᕆᐊᖑᔪᓂᒃ ᕿᑎᐊᓃᑎᑦᑎᓯᒪᓪᓗᑎᒃ ᓄᓇᖃᖅᑳᖅᓯᒪᔪᐃᑦ ᖃᐅᔨᒪᓂᖏᓐᓂᒃ 
ᐱᓕᕆᔾᔪᑎᒃᓴᐅᔪᓂᒃ. 

ᓯᓚᑦᑐᖅᓴᖅᕖᑦ ᐊᒻᒪᓗ ᖃᐅᔨᓴᐃᔨᑦ ᐃᖅᑲᓇᐃᔭᖅᕕᖏᑦ 

•	ᐋᖅᑭᐅᒪᓕᖅᑎᒋᐊᕐᓗᒋᑦ ᐃᖅᑲᓇᐃᔭᕐᕕᐅᔪᓂ ᐱᓕᕆᐊᖑᓕᕈᒪᔪᑦ, ᐅᖃᖅᑕᐅᓯᒪᓂᖏᑦ ᑐᑭᓯᓇᓕᖅᑎᓯᒪᒋᐊᕐᓗᒋᑦ, 
ᐊᒻᒪᓗ ᒪᓕᑦᓯᐊᓕᖅᑎᓯᒪᒋᐊᕐᓗᒋᑦ ᑕᐃᒪᐅᓕᐊᓂᒃᓱᑎᒃ ᑐᑭᒧᐊᒍᑎᒃᓴᖁᑎᒋᔭᐅᔪᓂᒃ ᖃᓄᖅ ᖃᐅᔨᓴᐃᓂᕐᒥ 
ᐱᓕᕆᐊᖑᑲᐃᓐᓇᖅᑐᐃᑦ ᐱᓕᕆᐊᖑᕙᒋᐊᖃᕐᓂᖏᓐᓄᑦ ᓈᒻᒪᒃᑑᑎᑕᐅᓇᔭᖅᑐᓄᑦ ᖃᐅᔨᒋᐊᖅᐸᓐᓂᕐᓂ, 
ᐃᑲᔪᖅᑎᖃᖅᐸᓐᓂᕐᓂ, ᐊᒻᒪᓗ ᐃᑲᔪᕈᑎᒃᓴᖃᖅᑎᑦᑎᕙᓐᓂᕐᓂ ᓄᓇᖃᖅᑳᖅᓯᒪᔪᓂᒃ. 

•	ᐃᓚᒋᔭᐅᖃᑕᐅᕙᒃᓗᑎᒃ ᐊᒥᓱᐃᓕᖓᔫᓪᓗᑎᒃ ᐊᒻᒪᓗ ᐃᓱᒪᑕᒻᒪᕆᐅᔪᓂᑦ ᐊᐅᓚᑕᐅᓂᖃᖅᓱᑎᒃ 
ᐱᓕᕆᐊᖑᑲᐃᓐᓇᖅᑐᓄᑦ ᐃᑲᔪᖅᑐᒐᐅᓯᒪᓂᖃᖁᓪᓗᒋᑦ ᐃᑲᔪᖅᑎᒌᒃᓱᑎᒃ ᐱᓕᕆᐊᖑᕙᒃᑐᑦ ᐊᒻᒪᓗ 
ᒥᒃᓯᖃᑦᓯᐊᖅᑐᑎᒍᑦ ᖃᐅᔨᓴᐃᓂᐅᕙᒃᑐᓂ ᐱᓕᕆᐊᖑᔪᑦ. 

•	ᐃᓚᒋᔭᐅᖃᑕᐅᕙᒃᓗᑎᒃ ᓯᓚᕐᔪᐊᓕᒫᒥ ᐱᓕᕆᐊᖃᖃᑎᒌᖕᓂᐅᔪᓄᑦ ᑭᓯᐊᓂ ᒪᓕᑦᓯᐊᖅᑑᔭᕌᖓᑕ ᑲᓇᑕᒥᐅᑦ, 
ᐊᕕᒃᑐᖅᓯᒪᓂᕐᓂ, ᐊᒻᒪᓗ ᓄᓇᓕᒋᔭᐅᔪᓂ ᐱᓕᕆᐊᖑᔭᕆᐊᖃᖅᑐᓂᒃ ᐱᑦᓯᐊᖅᑑᓗᑎᒃ, ᐃᒃᐱᒍᓱᑦᓯᐊᖅᑑᓗᑎᒃ, 
ᐊᒻᒪᓗ ᓴᖅᑮᔪᓐᓇᖅᑑᓪᓗᑎᒃ ᖃᐅᔨᓴᐃᓂᐅᔪᓂᒃ ᐱᓕᕆᖃᑎᒋᓯᒪᓗᒋᑦ ᑕᒪᕐᒥᒃ ᓄᓇᖃᖅᑳᖅᑐᕆᔭᐅᔪᐃᑦ. 

•	ᑭᐳᒃᓯᒪᓕᖅᑎᓪᓗᒋᑦ ᐊᒃᑐᐃᓯᒪᓂᐅᔪᓂᑦ ᐱᑦᓯᐊᖅᑑᓗᑎᒃ ᕿᒥᕐᕈᐃᓂᐅᕙᒃᑐᓄᑦ ᐊᒻᒪᓗ ᖃᐅᔨᓴᐃᓂᖃᕈᒪᓂᐅᔪᑦ 
ᓈᒻᒪᒋᔭᐅᕙᓐᓂᖏᓐᓂᑦ ᓄᓇᖃᖅᑳᖅᓯᒪᔪᓄᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᕕᖏᓐᓄᑦ.

•	ᓇᓂᓯᒪᓕᕆᐊᕐᓗᑎᒃ ᖃᓄᖅ ᐊᑦᑕᑕᖅᓯᒪᓕᖅᑎᑦᑎᔪᓐᓇᕆᐊᒥᒃ ᐊᑐᐃᓐᓇᐅᑎᑕᐅᓯᒪᓪᓗᑎᒃ ᖃᐅᔨᓴᐃᓂᖃᕐᓂᕐᒥ 
ᐊᒻᒪᓗ ᖃᐅᔨᓴᐃᕝᕕᐅᓪᓗᑎᒃ ᐱᓕᕆᕝᕕᒃᓴᐅᔪᓂᒃ ᐅᑭᐅᖅᑕᖅᑐᒥ ᐃᓱᒪᑕᒻᒪᕆᐅᔪᑎᒍᑦ ᐊᒻᒪᓗ 
ᐊᐅᓚᑦᓯᓂᖃᕐᕕᐅᔪᑎᒍᑦ. 

•	ᐃᑲᔪᖅᑐᕐᓯᒪᓕᕐᓗᒋᑦ ᑐᑭᓯᒋᐊᕐᕕᒃᓴᖁᑎᓂᒃ ᓄᓇᖃᖅᑳᖅᓯᒪᔪᐃᑦ ᐊᐅᓚᑦᓯᔨᐅᓂᖏᑦᑕ ᒪᕐᕈᐃᑎᒍᑦ 
ᑐᕌᕐᕕᒃᓴᖃᖅᑎᑕᐅᓯᒪᓪᓗᑎᒃ ᐱᓕᕆᐊᖃᖅᑎᐅᔪᓐᓇᕐᓂᕐᓂᒃ ᐱᕈᖅᑎᑦᑎᒋᐊᕐᓂᕐᓄᑦ ᐱᓕᕆᖃᑎᖃᕐᓂᐅᔪᓄᑦ 
ᖃᐅᔨᓴᐃᔨᐅᔪᓂᒃ ᐊᒻᒪᓗ ᓯᓚᑦᑐᖅᓴᖅᕕᖕᓂ ᐃᖅᑲᓇᐃᔭᕐᕕᐅᔪᓂᒃ. 

•	ᐱᐅᓯᒋᐊᖅᑎᓯᒪᓕᕐᓗᒋᑦ ᐊᑕᕝᕕᒋᑐᕋᐅᑦᑑᓪᓗᑎᒃ ᐊᐅᓚᑦᓯᓂᖃᕐᕕᐅᔪᓐᓇᖅᑐᓄᑦ ᐅᑭᐅᖅᑕᖅᑐᒥ ᐊᒻᒪᓗ 
ᐅᑭᐅᖅᑕᖅᑐᒥᐅᑦ ᑐᑭᓯᒋᐊᕐᕕᒃᓴᖁᑎᖏᓂᒃ ᐊᒻᒪᓗ ᒥᐊᓂᖅᓯᓯᒪᓂᕐᓄᑦ ᓄᓇᖃᖅᑳᖅᓯᒪᔪᐃᑦ ᐱᐅᓯᑐᖃᖏᑕ 
ᒥᐊᓂᕆᔭᐅᓯᒪᓂᖏᓐᓂᒃ. 

•	ᐃᑲᔪᖅᑐᐃᓯᒪᓗᑎᒃ ᓄᓇᖃᖅᑳᖅᓯᒪᔪᐃᑦ ᑐᑭᓯᒋᐊᕐᕕᒃᓴᖁᑎᒥᓐᓂᒃ ᐊᐅᓚᑦᓯᔨᐅᔫᓂᖏᑦᑕ ᐅᑭᐅᖅᑕᖅᑐᒥ 
ᐃᖅᑲᓇᐃᔭᕐᕕᐅᔪᑉ ᐃᓗᐊᓂ ᐱᓕᕆᐊᖑᕙᓪᓕᐊᕙᓐᓂᖏᑎᒍᑦ ᐊᒻᒪᓗ ᐊᑐᖅᑕᐅᕙᓐᓂᖏᓐᓂ 
ᒪᓕᒃᑕᐅᔭᕆᐊᖃᖅᑎᑕᐅᔪᓄᑦ. 

•	ᐃᑲᔪᖅᑐᐃᓯᒪᓗᑎᒃ ᑲᔪᓯᑎᑕᐅᓯᒪᓪᓗᑎᒃ ᑐᓴᐅᒪᖃᑦᑕᐅᑎᐅᓂᐅᕙᒃᑐᓂᒃ ᖃᐅᔨᓴᐃᓂᕐᓂ 
ᐱᓕᕆᐊᖑᕙᓪᓕᐊᓂᐅᔪᓄᑦ ᐊᒻᒪᓗ ᖃᐅᔨᔭᐅᓯᒪᓕᖅᑐᓄᑦ ᐊᒃᑐᖅᑕᐅᓯᒪᓂᖃᖅᑑᓪᓗᑎᒃ ᓄᓇᓕᒋᔭᐅᔪᓄᑦ ᑕᒪᒃᑯᐊ 
ᐊᑐᐃᓐᓇᐅᑎᑕᐅᓯᒪᒻᒥᑎᓪᓗᒋᑦ. 

•	ᐃᑲᔪᖅᑐᐃᓯᒪᓗᑎᒃ ᐅᑎᖅᑎᑦᓯᒪᓕᕆᐊᖃᕐᓂᕐᓂᒃ, ᑕᐃᒪᐅᔭᕆᐊᖃᓪᓚᕆᒃᑑᓪᓗᑎᒃ ᐃᓚᒋᔭᐅᖃᑕᐅᔪᓂᒃ 
ᓄᓇᖃᖅᑳᖅᓯᒪᔪᐃᑦ ᑐᑭᓯᒋᐊᕐᕕᒃᓴᖁᑎᓄᑦ ᐊᐅᓚᑦᓯᔨᐅᔫᓂᖏᓐᓄᑦ ᓴᐳᔾᒥᔭᐅᓯᒪᖁᓪᓗᒋᑦ ᓄᓇᖃᖅᑳᖅᓯᒪᔪᐃᑦ 
ᐱᔪᓐᓇᐅᑎᖃᕐᓂᖏᑦ. 

•	ᐃᑲᔪᖅᑐᐃᓯᒪᓗᑎᒃ ᐃᓕᓐᓂᐊᖅᑎᑦᑎᓂᐅᕙᒃᑐᓂᒃ ᐊᑐᖅᑕᐅᓯᒪᔪᓄᑦ, ᐃᓄᖏᓐᓄᑦ, ᐊᒻᒪᓗ 
ᓯᕗᓪᓕᖅᐸᐅᑎᑕᐅᖁᔭᐅᓯᒪᔪᓂᒃ ᐅᑭᐅᖅᑕᖅᑐᒥ ᓯᕗᒻᒧᒋᐊᖅᑎᑕᐅᓯᒪᓕᖁᓪᓗᒋᑦ ᓇᓕᖅᑲᐅᔪᑎᒍᑦ 
ᐱᓕᕆᐊᖃᖃᑎᒌᓐᓂᐅᕙᒃᑐᓄᑦ ᖃᐅᔨᓴᐃᓂᕐᒥ ᐱᓕᕆᔾᔪᑎᓂ ᐊᒻᒪᓗ ᖃᐅᔨᓴᐃᓂᐅᕙᒃᑐᓂᒃ ᐱᓕᕆᓂᖃᕐᓗᑎᒃ 
ᐱᑦᓯᐊᖅᑑᔭᕆᐊᖃᕐᓂᕐᓄᑦ. 

•	ᐱᒋᐊᖅᑎᑦᑎᓯᒪᓕᕐᓗᑎᒃ ᐊᒻᒪᓗ ᐃᑲᔪᖅᑐᐃᓯᒪᓗᑎᒃ ᓯᓚᑦᑐᖅᓴᖅᕕᖕᓂ ᐃᓕᓐᓂᐊᕆᐊᕈᓐᓇᕐᓃᑦ 
ᐊᑐᐃᓐᓇᐅᓕᖅᑎᑕᐅᓯᒪᓗᑎᒃ, ᐃᔾᔪᐊᕈᒥᓇᖅᑑᓗᑎᒃ, ᐊᒻᒪᓗ ᐱᐅᓯᑐᖃᒃᑯᑦ ᒥᒃᓯᖃᑦᓯᐊᖅᑑᑎᑕᐅᓗᑎᒃ. 

•	ᑭᐳᒃᑎᓯᒪᓕᕐᓗᒋᑦ ᐊᐅᓚᑦᓯᓂᐅᔪᓂᑦ ᖃᐅᔨᓴᐃᓂᕐᒥ ᐱᓕᕆᕝᕕᒃᓴᐅᔪᓄᑦ ᐅᑭᐅᖅᑕᖅᑐᒥᑦ ᓄᓇᖃᖅᑳᖅᓯᒪᔪᐃᑦ 
ᓄᓇᓕᖏᓐᓄᑦ ᐊᒻᒪᓗ ᑲᑐᔾᔨᖃᑎᒌᖏᓐᓄᑦ.

ᖃᐅᔨᓴᐃᔩ ᑲᓇᑕᒥ ᖃᐅᔨᓴᐃᓂᖃᖅᑐᑦ 

•	ᕿᓂᕐᓗᑎᒃ ᐃᓕᓐᓂᐊᖅᑎᑕᐅᓯᒪᓕᕐᕕᒃᓴᒥᓐᓂᒃ ᐊᑐᖅᑕᐅᓯᒪᔪᓄᑦ, ᐃᓄᖏᓐᓄᑦ, ᐊᒻᒪᓗ 
ᓯᕗᓪᓕᖅᐸᐅᑎᑕᐅᖁᔭᐅᔪᓄᑦ ᐅᑭᐅᖅᑕᖅᑐᒥ ᓯᕗᒻᒧᒋᐊᖅᑎᑕᐅᓯᒪᓕᖁᓪᓗᒋᑦ ᓇᓕᖅᑲᐅᑎᑦᑎᓯᒪᓪᓗᑎᒃ 
ᐱᓕᕆᐊᖃᖃᑎᒌᖕᓂᐅᔪᑦ ᐊᒻᒪᓗ ᐱᑦᓯᐊᖅᑑᓗᑎᒃ ᖃᐅᔨᓴᐃᓂᕐᒥᓐᓂ ᐱᓕᕆᓂᖃᕈᓐᓇᖁᓪᓗᒋᑦ. 

•	ᕿᓂᕐᓗᑎᒃ ᐱᓕᕆᖃᑎᒌᖕᓂᖃᕐᕕᐅᔪᓂᒃ ᐊᒻᒪᓗ ᐊᐅᓚᑕᐅᓂᖃᕐᕕᐅᓪᓗᑎᒃ ᐱᓕᕆᖃᑎᒌᖕᓂᐅᔪᓂᒃ 
ᐃᑲᔪᖅᑐᒐᐅᓯᒪᓕᖁᓪᓗᒋᑦ ᐃᑲᔪᖅᑎᒌᒃᓱᑎᒃ ᐱᓕᕆᐊᖃᖃᑎᒌᖕᓂᐅᕙᒃᑐᑦ ᐊᒻᒪᓗ ᒥᒃᓯᖃᑦᓯᐊᖅᑐᑎᒍᑦ 
ᖃᐅᔨᓴᐃᓂᖃᕈᓐᓇᖁᓪᓗᒋᑦ. 

ᐅᑭᐅᖅᑕᖅᑐᒥᐅᑦ ᖃᐅᔨᓴᐃᓂᕐᒥ ᓯᕗᓕᖅᑎᒋᔭᖏᑦ ᐊᒻᒪᓗ ᓇᓕᖅᑲᕇᒃᑎᑦᑎᓯᒪᓂᖅ

•	ᐱᐅᓯᒋᐊᖅᑎᓯᒪᓕᕐᓗᒋᑦ ᐊᐅᓚᑦᓯᓂᖃᕐᕕᐅᓕᖅᓯᒪᔪᑦ ᐅᑭᐅᖅᑕᖅᑐᒥ ᐊᒻᒪᓗ ᐅᑭᐅᖅᑕᖅᑐᒥᐅᓂ 
ᑐᑭᓯᒋᐊᕐᕕᖁᑎᒃᓴᓂᒃ ᐊᖏᒡᓕᒋᐊᕈᑎᐅᓇᔭᖅᑐᓄᑦ ᐊᑐᐃᓐᓇᐅᑎᑦᑎᓂᕐᓄᑦ ᐊᒻᒪ ᒥᐊᓂᕆᔭᐅᑎᑦᑎᓯᒪᓗᑎᒃ 
ᓄᓇᖃᖅᑳᖅᓯᒪᔪᐃᑦ ᐱᐅᓯᑐᖃᕆᔭᖏᑕ ᒥᐊᓂᕆᔭᐅᑦᓯᐊᕐᓂᖏᓐᓂᒃ. 

•	ᐱᓕᕆᐊᖃᖃᑕᐅᓗᑎᒃ ᑲᔪᓯᑎᑕᐅᓯᒪᓂᖏᑕ ᑐᓴᐅᒪᖃᑦᑕᐅᑎᓕᕆᓂᕐᓄᑦ ᖃᐅᔨᓴᐃᓂᕐᒥ ᖃᐅᔨᔭᐅᓯᒪᓕᖅᑐᓂᒃ 
ᐃᓱᒪᓕᕈᑎᐅᓯᒪᓕᕐᓂᐊᖅᑐᓂᒃ ᖃᓄᖅ ᖁᑦᑎᖕᓂᖅᐹᑎᒍᑦ ᓇᐅᒃᑯᑦ ᐊᑐᐃᓐᓇᐅᑎᓕᖅᑎᑦᑎᓯᒪᓕᕆᐊᒧᑦ 
ᑐᑭᓯᒋᐊᕐᕕᒃᓴᖁᑎᓂᒃ ᐊᒥᖅᑲᕈᑎᖃᖅᐸᓐᓂᕐᓂ. 

•	ᐊᒥᖅᑲᕈᑎᖃᖅᐸᒃᓗᑎᒃ ᑐᑭᓯᒋᐊᕐᕕᒃᓴᖁᑎᐅᔪᓂᒃ ᐋᖅᑭᐅᒪᓂᖃᓕᖅᓯᒪᓗᒋᑦ ᐊᑐᐃᓐᓇᐅᑎᑕᐅᓕᕐᓂᖏᑦ 
ᐃᑲᔪᖅᑐᕈᑎᐅᓗᑎᒃ ᓄᓇᖃᖅᑳᖅᓯᒪᔪᐃᑦ ᐱᔪᖕᓇᐅᑎᖃᕐᓂᖏᑕ ᓇᖕᒥᓂᖃᕈᓐᓇᕐᓂᕐᓄᑦ ᐊᒻᒪᓗ 
ᐊᐅᓚᑦᓯᓂᖃᕈᓐᓇᕐᓂᕐᓄᑦ ᓇᖕᒥᓂᖅ ᑐᑭᓯᒋᐊᕐᕕᒃᓴᖁᑎᒋᔭᒥᓐᓂᒃ. 

•	ᐱᕈᖅᑎᑦᑎᓯᒪᓕᕐᓗᑎᒃ ᑐᑭᓯᒋᐊᕐᕕᒃᓴᖁᑎᐅᔪᓂᒃ ᐊᒥᖅᑲᕈᑎᖃᖅᐸᓐᓂᕐᓄᑦ ᐊᒻᒪᓗ ᓇᖕᒥᓂᖃᕐᓂᕐᓄᑦ 
ᐊᖏᕈᑎᒋᔭᐅᓯᒪᔪᓂᒃ ᐃᓕᔭᐅᓯᒪᓪᓗᑎᒃ ᖃᐅᔨᓴᐃᓂᕐᒥ ᐱᓕᕆᐊᖑᔪᓄᑦ ᑲᔪᓯᑎᑕᐅᓯᒪᔪᓐᓇᖁᓪᓗᒋᑦ 
ᓴᖅᑮᓯᒪᓕᕈᓐᓇᕐᓂᐅᔪᑦ ᐊᒻᒪᓗ ᐃᑲᔪᖅᑐᐃᓯᒪᓂᐅᔪᑦ ᓄᓇᖃᖅᑳᖅᓯᒪᔪᐃᑦ ᐱᔪᓐᓇᐅᑎᖃᕐᓂᖏᓐᓂᒃ 
ᓇᖕᒥᓂᖃᕐᓂᕐᒥᓐᓄᑦ ᐊᒻᒪᓗ ᐊᐅᓚᑦᓯᓂᖃᕐᓂᕐᒥᓐᓄᑦ ᑐᑭᓯᒋᐊᕐᕕᒃᓴᖁᑎᒋᔭᒥᓐᓂᒃ. 

•	ᐊᖏᒡᓕᒋᐊᖅᑎᓯᒪᓕᕐᓗᒋᑦ ᓇᖕᒥᓂᖅ ᐱᓕᕆᐊᖃᕈᓐᓇᕐᓂᒥᓐᓂᒃ ᐅᐱᒍᓱᑦᓯᐊᓕᖁᓪᓗᒋᑦ ᐊᒻᒪᓗ 
ᐃᓕᑕᖅᓯᓯᒪᓕᖁᓪᓗᒋᑦ ᓄᓇᖃᖅᑳᖅᓯᒪᔪᐃᑦ ᐱᔪᓐᓇᐅᑎᖏᓐᓂᒃ ᐊᒻᒪᓗ ᐱᑦᓯᐊᖅᑑᓗᑎᒃ 
ᐱᓕᕆᐊᖃᖃᑎᖃᖅᐸᒋᐊᖃᕐᓂᕐᓄᑦ ᓄᓇᖃᖅᑳᖅᓯᒪᔪᓂᒃ ᐊᒻᒪᓗ ᖃᐅᔨᒪᓂᕆᔭᒥᓐᓂᒃ ᐱᓕᕆᔾᔪᑎᒃᓴᖏᓂᒃ. 

ᓯᓚᕐᔪᐊᓕᒫᒥᑦ ᖃᐅᔨᓴᐃᔨᐅᔪᑦ

•	ᐊᖏᒡᓕᒋᐊᖅᑎᓯᒪᓕᕐᓗᒋᑦ ᓇᖕᒥᓂᖅ ᐱᓕᕆᓂᖃᕈᓐᓇᕐᓂᒥᓐᓂᒃ ᐅᐱᒍᓱᓐᓂᖃᕈᓐᓇᕐᓂᕐᒥᓐᓂᒃ 
ᐊᒻᒪᓗ ᐃᓕᑕᖅᓯᓯᒪᓗᑎᒃ ᓄᓇᖃᖅᑳᖅᓯᒪᔪᐃᑦ ᐱᔪᓐᓇᐅᑎᖏᓐᓂᒃ, ᐊᒻᒪᓗ ᕿᓂᓕᖅᓯᒪᓗᑎᒃ 
ᐃᓕᓐᓂᐊᕐᑎᑕᐅᓯᒪᓕᕐᓂᒃᓴᒥᓐᓄᑦ ᐊᑐᖅᑕᐅᓯᒪᔪᓂᒃ, ᐃᓄᖏᓐᓂᒃ, ᐊᒻᒪᓗ ᓯᕗᓪᓕᖅᐸᐅᑎᑕᐅᖁᔭᐅᓯᒪᔪᓂᒃ 
ᐅᑭᐅᖅᑕᖅᑐᒥ. 

•	ᕿᓂᖅᓯᒪᓕᕐᓗᑎᒃ ᒥᒃᓯᖃᑦᓯᐊᖅᑐᑎᒍᑦ ᐱᓕᕆᐊᖃᖃᑎᖃᓕᕐᓂᒃᓴᒥᓐᓂᒃ ᓄᓇᖃᖅᑳᖅᓯᒪᔪᓂᒃ ᐊᒻᒪᓗ 
ᓄᓇᓕᒋᔭᐅᔪᓂᒃ ᐱᓕᕆᓂᖃᕐᓗᑎᒃ ᐅᑭᐅᖅᑕᖅᑐᒥ ᐊᒻᒪᓗ ᐅᑭᐅᖅᑕᖅᑐᒥᐅᑦ ᖃᐅᔨᓴᐃᓂᖏᓐᓂ. 

•	ᖃᐅᔨᓴᐃᓂᕐᒥᓐᓂ ᐱᓕᕆᐊᕆᔭᑎᒃ ᒪᓕᑦᓯᐊᖅᑎᓯᒪᒋᐊᕐᓗᒋᑦ ᑲᓇᑕᒥᐅᑦ ᐱᑦᓯᐊᖅᑑᓗᑎᒃ 
ᕿᒥᕐᕈᐃᓂᖃᖅᐸᓐᓂᖏᓂᒃ ᐊᒻᒪᓗ ᖃᐅᔨᓴᐃᓂᕐᒥ ᓚᐃᓴᑖᕐᓯᒪᕙᒋᐊᖃᕐᓂᕐᓂ ᐱᓕᕆᐊᖑᕙᒋᐊᖃᖅᑐᓂᒃ. 

•	ᒪᓕᒃᓗᒋᑦ ᑕᐃᒪᐅᓕᐊᓂᒃᑐᑦ ᑐᑭᓯᒋᐊᒍᑎᒃᓴᕆᔭᐅᔪᑦ ᖃᓄᖅ ᖃᐅᔨᓴᐃᓂᕐᒥ ᐱᓕᕆᐊᖑᑲᐃᓐᓇᖅᑐᑦ 
ᐱᓕᕆᐊᖑᕙᒋᐊᖃᕐᓂᖏᑕ ᓈᒻᒪᒃᑐᑎᒍᑦ ᖃᐅᔨᒋᐊᕐᕕᖃᖃᑦᑕᕐᓂᕐᓂ, ᐃᑲᔪᖅᑎᒌᒃᓗᑎᒃ 
ᐱᓕᕆᐊᖃᖃᑎᖃᖅᐸᓐᓂᕐᓂ, ᐊᒻᒪᓗ ᐃᑲᔪᕈᑎᒃᓴᖃᖅᑎᑕᐅᖁᓪᓗᒋᑦ ᓄᓇᖃᖅᑳᖅᓯᒪᔪᐃᑦ, 

•	ᐱᓕᕆᖃᑕᐅᓗᑎᒃ ᐊᓯᖏᓐᓂ ᐱᓕᕆᐊᒃᓴᕆᔭᐅᔪᓂᒃ ᐊᑐᓕᖅᑎᑕᐅᓯᒪᓪᓗᑎᒃ ᖃᐅᔨᓴᐃᔨᐅᔪᑦ 
ᖃᐅᔨᓴᐃᓂᖃᖅᑐᓄᑦ ᑲᓇᑕᒥ. 


